
2 ᐃᓄᐃᑦ ᖃᐅᔨᒪᔭᑐᖃᖏᑦ ᐋᖅᑭᒃᓯᒪᓂᖏᑦ ᐃᓕᓐᓂᐊᕈᑎᓄᑦ ᑐᙵᕕᐅᔪᑦ  ᓄᓇᕗᒻᒧᑦ

SBN 1-55015-031-5

ᓴᖅᑭᑕᐅᓯᒪᔪᖅ ᓄᓇᕗᑦ ᐃᓕᓐᓂᐊᕐᓂᓕᕆᔨᒃᑯᖏᓐᓄᑦ, ᐃᓕᓐᓂᐊᕈᑎᒃᓴᓄᑦ ᐃᓕᓐᓂᐊᕐᕕᖕᓄᓪᓗ ᐱᔨᑦᑎᕋᖅᑎᓄᑦ

ᐊᑕᖏᖅᑕᐅᓯᒪᔪᑦ ᑎᒍᒥᐊᖅᑕᐅᔪᑦ. ᐃᓚᖓᓐᓂᒃ ᐊᑐᕈᒪᓐᓂᕈᕕᑦ ᓴᖅᑮᓗᑎᒃ, ᖃᓄᐃᑦᑐᑐᐃᓐᓇᖅᑎᒍᑦ, ᖃᕋᐅᓴᔭᒃᑰᒐᓗᐊᖅᐸᑦ, 
ᐊᒥᓲᓕᖅᑎᑦᑎᒐᓗᐊᕈᕕᑦ, ᓂᐱᓕᐅᕆᓂᕋᓗᐊᕈᕕᑦ ᐊᓯᖏᓐᓂᒃᒡᓘᓐᓃᑦ, ᑐᖅᑯᐃᔪᒪᓐᓂᕈᕕᓪᓘᓐᓃᑦ ᐱᓂᐊᑐᐃᓐᓇᕐᓗᒍ, ᑎᑎᖅᑲᑎᒍᑦ 
ᐊᖏᖅᑕᐅᓇᓱᖅᑳᕆᐊᖃᖅᐳᑎᑦ ᐅᖃᓕᒫᒐᓕᐅᖅᑐᕕᓂᖅ ᐊᐱᕆᖅᑳᕐᓗᒍ, ᐱᖁᔭᓐᓂᒃ ᒪᓕᒐᐃᑦ ᒪᓕᒡᓗᒋᑦ ᐊᒥᓲᓕᖅᑎᑦᑎᓂᕐᒧᑦ.

© 2007 ᓄᓇᕗᑦ ᐃᓕᓐᓂᐊᕐᓂᓕᕆᔨᒃᑯᑦ

ᐅᖃᓕᒫᒐᐅᑉ ᖄᖓ ᐊᓯᖏᓪᓗ ᓴᓇᔭᐅᔪᑦ ᒍᕌᕕᒃ ᑎᓴᐃᓐ ᓯᑑᑎᔫ, ᐋᑐᕚᒥ (Graphix Design Studio)
ᑎᑎᖅᑐᒐᖅᑕᐅᓯᒪᓪᓗᑎᒃ ᑖᓄᑦ ᐅᓗᐊᓪᓗᐊᖅ ᐊᖏᔪᖅᑎᒧᑦ ᒍᐃᓐ ᕗᕌᓐᑕᓐᒧᓪᓗ © ᓄᓇᕗᑦ ᐃᓕᓐᓂᐊᕐᓂᓕᕆᔨᒃᑯᑦ

ᐃᓄᐃᑦ ᖃᐅᔨᒪᔭᑐᖃᖏᑦ
ᐃᓕᓐᓂᐊᖅᑐᓕᕆᓂᕐᒧᑦ ᐋᖅᑭᒃᓯᒪᓂᖏᑦ

ᑖᒃᑯᐊ ᐅᖃᓕᒫᖅᑕᐅᒋᐊᖃᓪᓚᕆᑦᑐᑦ ᑐᑭᓯᓯᒪᓂᐊᕈᕕᒋᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ ᐃᓱᒪᒋᔭᐅᓂᖏᓐᓂᒃ ᐊᓯᔾᔨᐸᓪᓕᐊᓂᖏᓐᓂᒃ ᐃᓕᓐᓂᐊᕈᑎᓂᒃ, 
ᐃᓕᓐᓂᐊᕐᓂᖅ ᐃᓕᓐᓂᐊᑎᑦᑎᓂᕐᓗ ᓄᓇᕗᑦ ᐃᓕᓐᓂᐊᕐᕕᖏᓐᓂ. ᐃᓕᓐᓂᐊᕈᑎᓄᑦ ᑐᙵᕕᐅᔪᑦ ᓄᓇᕘᒥ ᐊᔾᔨᒋᔭᐅᖏᒻᒪᑕ ᓲᖃᐃᒻᒪ ᐃᓄᐃᑦ 
ᐃᓱᒪᓂᖏᓐᓂᒃ ᒪᓕᖕᒪᑕ ᐃᓕᓐᓂᐊᕈᑎᓂᒃ. ᐃᓕᓐᓂᐊᕐᓂᓕᕆᔨᒃᑯᑦ ᓂᕆᐅᒃᐳᑦ ᐃᓕᓴᐃᔨᓂᒃ ᐋᖅᑮᖁᔨᓪᓗᑎᒃ ᐃᒫᒃ ᑐᑭᓯᐅᒪᓂᖃᑦᑎᐊᕐᓗᑎᒃ:
 •	ᐃᓄᐃᑦ ᖃᐅᔨᒪᔭᑐᖃᖏᓐᓂᒃ
 •	ᖃᓄᕐᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐊᒃᑐᐃᓂᖃᕐᒪᖔᑕ ᐊᑐᖅᑕᐅᑎᓪᓗᒍ ᑐᙵᕕᐅᔪᓂᒃ ᐃᓕᓐᓂᐊᕈᑎᓂᒃ
 •	ᖃᓄᖅ ᓄᑖᑦ ᐃᓕᓐᓂᐊᕈᑎᒃᓴᐅᒐᔭᖅᑐᑦ ᓴᙱᓂᖃᕋᔭᖅᐸᑦ ᑐᙵᕕᐅᔪᓂᒃ ᐃᓕᓐᓂᐊᕐᓂᕐᒥᒃ ᐃᓕᓐᓂᐊᑎᑦᑎᓂᕐᒥᒡᓗ 
ᐃᓕᓐᓂᐊᕐᓂᓕᕆᔨᒃᑯᑦ ᓂᕆᐅᖕᒥᔪᑦ ᐃᓕᓴᐃᔨᓂᒃ ᐃᓕᓐᓂᐊᑎᑦᑎᖃᑦᑕᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᒪᓕᒡᓗᑎᒃ ᑲᔪᓯᑎᑦᑎᐊᕐᓗᓂᒋᓪᓗ ᐱᔾᔪᑎᖏᑦ 
ᓄᓇᕘᒥ ᑕᐃᒫᒃ ᒪᓕᒡᓗᒋᑦ ᑎᑎᕋᖅᓯᒪᔪᑦ. 

ᓇᓗᓇᐃᖅᓯᒪᒃᑲᓐᓂᕐᒥᔪᑦ ᒪᒃᐱᒐᐃᑦ ᐊᓯᖏᓐᓂᒃᒃ ᐊᑐᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᑐᙵᕕᒋᔭᐅᓗᑎᒃ ᐃᓕᓐᓂᐊᕈᑎᒃᓴᓄᑦ ᑐᑭᖃᕐᓂᐊᖅᑐᖅ ᑕᒪᒃᑯᐊ 
ᐃᓕᓐᓂᐊᕈᑎᓄᑦ ᑐᙵᕕᐅᔪᑦ   ᐃᒪᐃᓕᖓᓗᒋᑦ: 
 •	ᒪᓖᓇᕐᓗᑎᒃ ᑐᙵᕕᐅᔪᓂᒃ ᐃᓕᓐᓂᐊᕐᓂᒨᖓᔪᓂᒃ   
 •	ᓴᖅᑮᓗᑎᒃ ᑎᓴᒪᓂᒃ ᐱᖃᓯᐅᑎᒌᖅᓯᒪᔪᓂᒃ ᐃᓕᓐᓂᐊᕈᑎᒃᓴᓄᑦ
 •	ᓴᖅᑮᒃᑲᓐᓂᕐᓗᑎᒃ ᐊᒻᒪᓗ ᐃᓕᓐᓂᐊᖅᑎᑦᑎᔪᓐᓇᕐᓗᑎᒃ ᐊᓯᖏᓐᓂᒃ ᒪᓕᑦᑐᒋᑦ ᑕᐃᒃᑯᐊ ᑎᓴᒪᐅᔪᖅᑐᑦ ᐃᓄᐃᑦ ᖃᐅᔨᒪᔭᑐᖃᖏᑦᑕ   
  ᐊᑐᐊᒐᖏᑦ 
 •	ᐱᖃᓯᐅᑎᓗᒋᑦ ᓴᓇᕙᓪᓕᐊᓗᑎᒡᓗ ᐃᓄᐃᑦ ᐃᓱᒪᒋᔭᖏᓐᓂᒃ ᒪᑯᓂᖓ:
   ᐱᖃᓯᐅᔾᔨᓂᖅ 
   ᐅᖃᐅᓯᕐᓂᑦ ᐃᓕᓐᓂᐊᑎᑦᑎᔾᔪᑎᖏᓐᓂᒃ 
   ᖃᐅᔨᓴᖅᑕᐅᑦᑎᐊᖃᑦᑕᕐᓗᑎᒃ 
   ᐃᓕᓴᐃᔩᑦ ᐃᓕᑦᑎᑦᑎᔪᓐᓇᕐᓂᖏᑦ 

ᐃᓕᓐᓂᐊᖅᑎᒋᐊᖃᕋᑦᑎᒍ ᕿᑐᕐᖓᕗᑦ ᐅᖃᐅᓯᑐᖃᑦᑎᓐᓂᒃ. ᐃᓕᓐᓂᐊᖅᑎᒋᐊᖃᖅᑕᕗᑦ ᑭᒃᑰᓂᖏᓐᓂᒃ ᓇᑭᙶᖅᓯᒪᓂᖏᓐᓂᒡᓗ. 
ᐃᓕᓐᓂᐊᖅᑎᒋᐊᖃᖅᑕᕗᑦ ᐅᒃᐱᕆᔭᑦᑎᓐᓂᒃ ᐃᓄᖕᓄᑦ ᐅᑭᐅᒐᓴᒡᔪᐊᕌᓗᖕᓂᑦ ᑕᐅᓴᒐᓵᓗᖕᓂᒃ ᐊᑐᖅᑕᐅᖃᑦᑕᖅᑐᕕᓂᕐᓂᒃ 
ᐃᓕᓐᓂᐊᖅᑎᒋᐊᖃᖅᑕᕗᑦ ᐃᓱᒪᑐᓂᐊᓗᖕᒥᒃ ᐃᓅᔪᖃᓚᐅᖅᑎᓐᓇᒍ ᐊᒡᓛᒃ ᐱᑕᖃᓕᓚᐅᖅᓯᒪᔪᖅ...      
 
       ᔮᓐ ᐊᒪᕈᐊᓕᒃ. ᐱᔪᒪᓪᓚᕆᑦᑕᑎᓐᓂ, ᐃᓱᒪᐃᓐᓇᕆᐊᖃᖅᑯᒍᑦ, 
       ᐃᓄᐃᑦ ᐅᓪᓗᒥ, (1977)

ᓄᓇᕗᑦ ᓄᓇᑖᕈᑎᐅᑉ ᐊᖏᕈᑎᖓ ᐊᑎᓕᐅᖅᑕᐅᓚᐅᖅᑎᓪᓗᒍ ᒐᕙᒪᑐᖃᒃᑯᑦ ᐋᕿᒃᓯᓚᐅᖅᐳᑦ ᓄᓇᕗᑦ ᒐᕙᒪᒃᑯᖏᑦ ᐃᓄᐃᑦ ᐱᔪᒪᐃᓐᓇᖅᑕᖓᓂᒃ 
ᑲᔪᓯᑎᑦᑎᓚᐅᖅᓯᒪᕗᑦ ᑲᓇᑕᒥᐅᓄᑦ ᓯᓚᕐᔪᐊᒥᐅᓄᓪᓗ ᐃᓕᓴᕆᔭᐅᓕᖅᑐᑎᒃ ᓄᓇᖅᑲᖅᑳᕐᓂᖏᓐᓂᒃ ᓇᖕᒥᓂᕆᔭᐅᓕᕐᓂᖓᓂᒡᓗ. ᑖᒃᑯᐊ ᒪᕐᕉᒃ 
ᐱᒋᐊᕈᑕᐅᓯᒪᔫᒃ ᓴᖅᑮᓚᐅᖅᓯᒪᔫᒃ ᐃᓄᖕᓂᖔᖅᑐᓂᒃ ᐊᐅᓚᑦᑎᔾᔪᑎᖃᖁᓗᒋᑦ ᐱᔪᓐᓇᕐᓂᖃᕐᓗᑎᒡᓗ ᐃᓱᒪᓕᐅᕈᑎᓂᒃ ᖃᐅᑕᒫᑦ ᐊᑐᕆᐊᓕᖕᓂᒃ. 
ᐊᐃᑉᐸᖓᓂᒡᓗ  ᑲᔪᓯᑦᑎᐊᖁᓪᓗᒋᑦ ᐃᓄᐃᑦ ᑕᐅᑐᙳᐊᖅᑕᖏᑦ ᐊᑐᓕᖅᑕᐅᓪᓗᑎᑦ ᒐᕙᒪᒃᑯᓐᓂᑦ ᐱᔨᑦᑎᕋᕐᓂᒃᑯᑦ ᐃᓄᐃᑦ ᐃᓱᒪᒋᔭᖏᑦ ᐊᑐᕐᓗᑎᒃ 
ᑕᐃᒫᒃ ᐃᖅᑲᓇᐃᔭᕐᕖᑦ ᐊᒻᒪᓗ ᐱᔨᑦᑎᕋᕐᕕᐅᔪᑦ ᒪᓕᑦᑎᐊᕐᓂᐊᕐᒪᑕ ᐃᓄᐃᑦ ᐃᓱᒪᒋᔭᖏᓐᓂᒃ, ᐅᒃᐱᕆᔭᖏᓐᓂᒃ, ᖃᐅᔨᒪᔭᖏᓐᓂᒃ, ᐱᔪᓐᓇᕐᓂᖏᓐᓂᒃ 
ᖃᓄᕐᓗ ᐱᓕᕆᖃᑦᑕᕐᓂᖏᓐᓂᒃ. 

ᒐᕙᒪᐅᑉ ᐃᓗᐊᓂ ᐊᓯᓕᒫᖏᓐᓂ ᐃᓕᓐᓂᐊᕐᕖᑦ ᐱᒻᒪᕆᐅᓛᖑᕗᑦ. ᐃᓕᓴᐃᔨᓄᑦ ᑲᒪᒋᔭᐅᒋᐊᖃᖅᑐᑦ ᑕᒪᒃᑯᐊ ᐃᓕᓐᓂᐊᖅᑏᑦ 
ᐃᓱᓕᑦᑎᓛᕐᓂᖏᑦ ᖃᐅᔨᒪᑦᑎᐊᕐᓗᑎᒃ ᑭᒃᑰᖕᒪᖔᑕ ᓇᑭᙶᕐᒪᖔᑕᓗ, ᑐᑭᓯᐅᒪᑦᑎᐊᕐᓗᑎᒡᓗ ᐊᔾᔨᒌᙱᑦᑐᓂᒃ ᐊᔪᖏᓐᓂᖃᖅᑐᐃᓐᓇᐅᓂᖏᓐᓂᒃ 
ᐱᔪᓐᓇᕐᓂᖃᖅᑐᐃᓐᓇᐅᓂᖏᓐᓂᒡᓗ ᖃᓄᕐᓗ ᐱᔨᑦᑎᕋᕈᓐᓇᖅᑎᒋᖕᒪᖔᑕ ᐃᓚᒥᓄᑦ ᓄᓇᖅᑲᑎᒥᓄᓪᓗ. ᐃᓕᓐᓂᐊᖅᑏᑦ ᐃᑲᔪᕋᓱᐊᕐᓂᐊᕐᓗᒋᑦ 
ᑲᔪᓯᑎᑦᑎᓇᓱᐊᕐᓂᖏᓐᓂ ᑕᒪᒃᑯᓂᖓ ᑐᕌᒐᐅᔪᓂᒃ ᐊᓯᔾᔨᕆᐊᖃᕐᓂᐊᕐᒪᑕ ᖃᐅᑕᒫᑦ ᐊᑐᖃᑦᑕᖅᑕᕗᑦ ᐅᓪᓗᒥᐅᔪᖅ ᐃᓕᓐᓂᐊᕐᕕᖕᓂ. 
ᐃᓕᓴᐃᔩᑦ ᐃᓕᓐᓂᐊᖅᑏᓪᓗ ᐊᖓᔪᖄᖏᑦ ᐱᓕᕆᖃᑎᒌᑦᑎᐊᕆᐊᖃᕐᓂᐊᖅᑐᑦ ᐃᓕᓐᓂᐊᖅᑏᑦ ᐊᔪᖏᑦᑎᐊᖅᑯᓪᓗᒋᑦ. ᐃᓕᓐᓂᐊᕐᓂᓕᕆᔨᒃᑯᑦ 
ᐃᑲᔪᖅᑐᐃᑦᑎᐊᖅᑐᑦ ᐃᓕᓴᐃᔨᓂᒃ ᐃᓕᓐᓂᐊᖅᑏᓪᓗ ᐊᖓᔪᖄᖏᓐᓂᒃ ᑕᒪᓐᓇ ᐊᑐᓪᓚᑦᑖᖅᑎᑕᐅᖁᓪᓗᒍ. 

ᓄᓇᕘᒥ ᓴᓇᔭᐅᓯᒪᔪᑦ ᐃᓕᓐᓂᐊᕈᑎᓄᑦ ᑐᙵᕕᐅᔪᑦ, ᐃᓕᓐᓂᐊᖅᑎᑦᑎᔾᔪᑎᒃᓴᐃᓪᓗ ᐃᓕᓐᓂᐊᕈᑎᒃᓴᐃᓪᓗ, ᐃᓄᐃᑦ ᖃᐅᔨᒪᓂᖏᓐᓂᒃ ᐃᓗᓕᖃᖅᐳᑦ 
ᐊᒻᒪᓗ ᖃᓪᓗᓈᑦ ᐃᓕᓐᓂᐊᕐᓂᓕᕆᓂᕐᒥᒃ ᐃᓱᒪᒋᔭᖏᓐᓂᒃ ᐊᑐᖅᑕᐅᓲᓪᓗ ᐱᖃᓯᐅᔾᔨᓗᑎᒃ ᑲᔪᓯᑦᑎᐊᕈᓐᓇᖁᓪᓗᒍ ᑕᒪᓐᓇ ᐊᓯᔾᔨᖅᐸᓪᓕᐊᓂᖅ. 
ᐃᓕᓴᐃᔨᓄᑦ ᐊᑐᐃᓐᓇᐅᑎᑦᑎᓗᑕ ᐱᐅᑦᑎᐊᖅᑐᓂᒃ ᐃᓕᓐᓂᐊᖅᑎᑦᑎᔾᔪᑎᓂᒃ ᐊᔪᕈᓃᕈᑎᒃᓴᐅᔪᓂᒡᓗ ᐃᓕᓴᐃᔨᓄᑦ ᑕᒪᒃᑯᐊ ᐊᑑᑎᖃᑦᑎᐊᖁᓪᓗᒋᑦ 
ᐃᓕᓴᐃᓕᕌᖓᑕ ᐊᒻᒪᓗ ᐱᒻᒪᕆᐅᓂᐊᕆᕗᖅ ᑐᓴᐅᒪᖃᑦᑕᐅᑎᑦᑎᐊᕐᓗᑕ ᐃᓕᓐᓂᐊᖅᑏᑦ ᐊᖓᔪᖄᖏᓐᓄᑦ ᐃᓕᓐᓂᐊᕈᑎᒃᓴᓂᒃ ᓴᖅᑭᑉᐸᓪᓕᐊᔪᓂᒃ. 

ᑕᒪᒃᑯᐊ ᐃᓕᓐᓂᐊᕈᑎᓄᑦ ᑐᙵᕕᐅᔪᑦ ᑎᑎᕋᖅᑕᐅᕙᓪᓕᐊᔪᑦ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᓇᓗᓇᐃᖅᓯᕗᑦ ᓇᒧᑦ ᑐᕌᕋᓱᖕᒪᖔᑦᑕ ᑭᓱᓪᓗ 
ᓂᕆᐅᒋᔭᐅᖕᒪᖔᑕ ᐃᓕᓐᓂᐊᕈᑎᓄᑦ ᑐᙵᕕᐅᔪᓄᑦ ᐊᒻᒪᓗ ᖃᓄᖅ ᐃᓕᓐᓂᐊᑎᑦᑎᔾᔪᑕᐅᓂᐊᒪᖔᑕ ᓄᓇᕘᑉ ᐃᓕᓐᓂᐊᕐᕕᖏᓐᓂ. ᐃᓕᓴᐃᔩᑦ ᐃᒫᒃ 
ᓂᕆᐅᒋᔭᐅᕗᑦ:
 • ᖃᐅᔨᒪᔭᐅᑦᑎᐊᓕᕐᓗᑎᒃ ᐊᑐᓂ ᑎᑎᕋᖅᓯᒪᔪᑦ, 
 • ᐊᑐᓕᖅᑎᑕᐅᑦᑎᐊᕐᓗᑎᒃ ᑐᓴᕈᑏᑦ, ᐊᒻᒪᓗ 
 • ᐅᖃᖃᑎᒋᖃᑦᑕᕐᓗᒋᑦ ᐃᖅᑲᓇᐃᔭᕐᕕᖕᓂ ᐊᒻᒪᓗ ᑲᑎᒪᔨᐅᔪᑦ ᐃᓕᓐᓂᐊᖅᑏᑦ ᐊᖓᔪᖄᖏᓐᓄᑦ ᐅᖃᖃᑎᒋᖃᑦᑕᕐᓗᒋᑦ.

ᖃᐅᔨᒪᑦᑎᐊᖅᑕᕋ ᐱᓕᕆᑦᑎᐊᕐᓂᓯ ᐊᖏᖅᓯᒪᓂᕆᔭᓯᓗ ᓄᓇᕘᑉ ᐃᓕᓴᐃᔨᖏᑦ ᐃᓕᓐᓂᐊᖅᑏᓗ ᐊᖓᔪᖄᖏᑦ ᐊᒃᓱᕈᖃᑦᑕᖅᑐᑦ ᐃᓕᓐᓂᐊᖅᑎᓂᒃ 
ᑲᔪᓯᑎᑦᑎᓇᓱᐊᖅᑐᑎᒃ. ᐱᐅᓂᖅᐹᑦᑎᐊᓂᒃ. ᓂᕆᐅᒡᕕᒋᕙᔅᓯ ᐱᓕᕆᐊᔅᓯᓐᓂᒃ ᐱᐅᓂᖅᐹᑦᑎᐊᕐᓂᑦ ᓴᖅᑮᖁᓪᓗᓯ ᓯᕗᓂᑦᑎᓐᓂ ᓄᓇᕘᒥᐅᑕᕐᓄᑦ.

ᐄᑐᐊᖅ ᐲᑯ
ᒥᓂᔅᑕ ᐃᓕᓐᓂᐊᕐᓂᓕᕆᔨᒃᑯᓐᓄᑦ
ᐋᒡᒌᔅᓯ 2007
ᐃᓐᓇᐃᑦ

ᑐᓴᒐᒃᓴᖅ 
ᐃᓕᓐᓂᐊᕐᓂᓕᕆᔨᒃᑯᑦ 

ᒥᓂᔅᑕᖓᓂᑦ 

ᐅᑯᐊ ᐃᓕᓴᕆᔪᒪᒐᑦᑎᒍ ᐊᔅᓱᐊᓗᒃ ᐃᑲᔪᓚᐅᖅᑐᑦ ᑕᒪᑐᒥᖓ ᑲᒪᑎᓪᓗᑕ, ᑎᑎᕋᕐᓂᒃᑯᑦ, ᕿᒥᕐᕈᔭᐅᓂᖏᓐᓄᑦ, 
ᐋᖅᑭᒋᐊᖅᑕᐅᓂᖏᓐᓄᑦ, ᓴᓇᔭᐅᓂᖏᓐᓄᑦ ᐊᒥᓲᓕᖅᑕᐅᓂᖏᓐᓂᓪᓗ ᑕᒪᒃᑯᐊ ᑎᑎᕋᖅᑕᐅᓚᐅᖅᑐᑦ:

ᐃᓕᓴᕆᔭᐅᓯᒪᓂᖏᑦ

ᓲᓴᓐ ᐊᕿᐊᕈᖅ
ᐅᓗᓯ ᑯᐱᐅᓇᖅ
ᔫᑭᐸ ᕼᐊᐃᓐᓄᒃ
ᔫᓕᐊ ᔫᓯᐱ
ᔫᐋᓐ ᑖᒻᑭᓐᔅ
ᑖᓄᑦ ᒨᓐᔅ
ᒦᑲ ᖃᓗᓪᓗᖅ
ᐃᓚᐃᔭ ᑎᒍᓪᓚᒐᖅ
ᒨᓯᓯ ᓄᕙᓕᙵᖅ
ᐃᐊᑦ ᓚᐃᒪᓐ
ᓴᓕ ᑲᐳᕆᓕᐊᓐ
ᑭᒻ ᓯᑐᔾ
ᑖᓐ ᑯᕌᓐᔅ
ᑲᐃᑎ ᒪᒃᑖᓄᑦ
ᑖᓖᓐ ᒋᐸᓐᔅ
ᓈᓐᓯ ᐅᓗᓪᓗᐊᖅ - 
ᒋᐸᓐᔅ
ᐄᕙ ᓄᐊ
ᒪᓚᐃᔭ ᐊᐅᓚᕿᐊᖅ

ᑭᐊᓐ ᐱᐅᑦᓵ
ᐹᔅᑭᐅ ᐸᐃᔪᓛᒋᐊᓐ
ᒦᑲ ᖃᒪᓂᖅ
ᒍᕋᑎ ᒧᐊᒐᓐ
ᓕᓯ ᖃᕐᕕᒃ
ᑐᐊᕇᓐ ᒪᓂᒃ
ᐅᓘᑕ ᐊᖑᑎᐊᓗᒃ
ᑕᒃ ᓱᐃᑦᐋᐳ
ᑖᒻ ᒪᓂ
ᐳᕋᐃᔭᓐ ᑐᐊᕈᑎ
ᐊᓕᐊᑦ ᔮᓐᓴᓐ
ᓴᖅᑭᑦᑕᖅ ᑎᒥᓚ
ᐳᕋᐃᔭᓐ ᔮᓐᓴᓐ
ᕌᑉ ᑕᐃᕕᔅ
ᓖᓚᓐ ᐋᔅᓯᓕᓐ
ᐲᑕ ᒪᒍᐊᐃᔪ
ᓇᓕ ᐃᐅᓪ
ᔮᓐ ᔭᐃᒥᓴᓐ
ᒍᕋᑎ ᑎᓴᔅᓗ

ᓯᐊᔭ ᑕᑯᓕᒃ
ᐃᐊᔅᓱ ᐊᕐᓇᑲᓪᓚᒃ
ᐅᓘᑕ ᑲᓂᖕᕼᐊᒻ
ᔪᐊᔾᔨ ᓂᙵᖅ
ᓲᓯ ᐃᓄᒃ
ᒫᒍ ᓂᕕᖓᓗᒃ
ᓲᓯ ᐃᕝᔭᒍᑕᐃᓪᓚᖅ
ᐋᑯᐃᓛ ᑲᐅᑕᐃᓐᓄᒃ
ᔩᕗᐊ ᐋᕆᐊᖅ
ᐄᑉᐳ ᖃᔮᖅ
ᔪᐊᑕ ᐊᕐᓇᑲᓪᓚᒃ
ᐴᑕ ᐃᒡᓗᒡᔪᐊᖅ
ᑎᐅᕈ ᐸᐃᑯ
ᐋᓐᔨᓖᓐ ᑰᒧᒃ
ᐃᓚᐃ ᕼᐃᕿᓂᖅ
ᐃᓕᓴᐱ 
ᓴᐃᒻᒪᔪᐊᓕᒃ
ᓈᓐᓯ ᒪᑦᑖᖅ
ᒥᒥ ᐊᕿᐊᕈᖅ
ᕼᐊᓚᓐ ᐃᒍᑦᑕᖅ

ᐃᓕᓴᐃᔩᑦ
ᓯᒥᐅᓂ ᑮᓇᐃᓐᓇᖅ
ᓇᓕ ᑯᓱᒐᖅ
ᒫᓂᑲ ᓲᑕᐃᔅ
ᑲᓛᑎᐊ ᕆᕗᕈᔅ     
ᐃᐊᔅᑐ ᐸᐅᕗ
ᒥᐊᓕ ᑲᓪᓗᒃ
ᑖᒥ ᐋᑯᓗᔾᔪᒃ

ᔭᐃ ᐊᕐᓇᒃᑲᖅ
ᓇᕙᕋᓇ ᐸᕗᕆᑦᔅ
ᐸᐅᓗᓯ ᐊᕿᐊᕈᖅ
ᓕᐊ ᐅᑕᒃ
ᔪᐊᓇᓯ ᖄᐱᒃ
ᐸᑎ ᐳᕉᔅᑐ

ᓄᓇᓕᖕᓂᑦ ᐱᓕᕆᔨᒻᒪᕇᑦ

ᓴᐃᒪᑕᖅ ᓇᔅᑐ
ᐳᕋᐃᔭᓐ ᔮᒪᒧᕋ     
ᓲ ᐹᓪ         
ᐸᑐᕆᓴ ᓯᒥᑦᑎ
ᓲᓕ ᑕᕐᕋᓕᒃ
ᒍᐃᓐ ᕗᕌᓐᑕᓐ

ᓲᓯ ᒪᑉᐸ
ᑖᓖᓐ ᑎᒨᑦᓴᓐᑦ
ᓄᓂᐊ ᖃᓈᑦᓯᐊᖅ
ᓗᐊᓇ ᑕᓱᐊ
ᑳᑎ ᒪᒍᕋᑯ
ᒫᑕ ᖃᔮᖅ

ᕆᑦᓱᑦ ᑎᒨᑦᓴᓐᑦ
ᔫ ᖃᕆᑕᖅ
ᒫᒡᒍᓚ ᔪᐃᔅ
ᓲᓵᓐ ᓕᐱᕝᕆ
ᐃᓕᓴᐱ ᐃᒃᓯᖅᑖᕐᔪᒃ
ᑐᑳᑦᓯ ᕿᓕᖅᑎ

ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐃᖅᑲᓇᐃᔭᖅᑏᑦ

ᓇᒡᔪᒐᖅ ᐊᑉᐸᓕᐊᐱᒃ
ᖃᐅᓐᓇᖅ ᐸᓪᓗᖅ 
ᒥᓂ ᕿᓕᖅᑎ
ᐋᐱᒐᐃᔪ ᖃᐅᓐᓂᖅ
ᓇᐃᑕᓂ ᖃᒪᓂᖅ
ᓯᒥᐅᓂ ᐊᒃᐱᒃ
ᔭᐃᑯ ᐃᕕᒃ
ᑯᐊᓃᓕᐊᔅ ᓄᑕᕋᖅ
ᓕᐊ ᓄᐊ ᓄᑭᕈᐊᖅ
ᓯᒥᐅᓂ ᐊᕐᓇᕈᐊᓕᒃ
ᔫᓯ ᐸᐸᔅᓯ
ᐅᓖᐱᑲ ᒪᓕᑭ
ᒪᑎᐅᑕ ᓱᓗᕋᔪᒃ
ᕌᐳᑦ ᑖᑎ
ᐋᓂ ᑖᑎ
ᓖᑎᐊ ᖃᐅᓐᓇᖅ
ᔪᕉᒻ ᑕᑦᑐᐃᓂ
ᐋᓐᑕᓂ ᖁᓄᖅ
ᒥᐊᓕ ᐋᓐ ᑕᐸᖅᑎ
ᓕᓯ ᐃᑎᓐᓄᐊᖅ
ᐋᓂ ᐲᑐᓘᓯ    
ᑳᑎᓖᓐ ᐱᓚᑲᑉᓯ
ᐊᑐᐊᑦ ᐊᑭᑦᑎᖅ
ᐋᓰᓐ ᐃᕙᓗ
ᒥᐊᓕ ᖁᓕᑦᑕᓕᒃ
ᐅᓘᑕ ᐊᑕᒍᑦᑕᖅ
ᐋᓚᓯ ᐊᔭᓕᒃ
ᒋᑎᐊᓐ ᕿᑦᓱᐊᓕᒃ
ᓯᐴᓚ ᐃᓄᐊᕋᖅ
ᔫᓯ ᐊᖑᑎᙳᕐᓂᖅ
ᓵᒥ ᖃᐅᒻᒪᒋᐊᖅ
ᔭᐃᑯ ᐲᑐᓘᓯ
ᐃᓕᓴᐱ ᕿᓪᓛᐱᒃ
ᓄᐊᒪᓐ ᐊᑐᖓᓕᒃ
ᐃᐅᕙ ᐱᒐᓚᒃ
ᐃᓕᓴᐱ ᑐᓐᓄᒃ
ᐃᒦᓕᐊ ᓄᖅᑭᑦᑐᖅ
ᐊᐃᐱᓕ ᐊᑕᒍᑦᑕᖅ 

ᑖᓄᑦ ᐅᓗᐊᓪᓗᐊᒃ 
     ᐊᖏᔪᖅᑎ
ᐋᓂ ᓇᐸᔪᖅ
ᒥᐊᓕ ᐋᓐ ᑕᑦᑐᐃᓂ
ᓗᐃᔅ ᐊᖓᓕᒃ
ᒥᐊᕆᐋᓄ ᐊᐅᐱᓛᕐᔪᒃ
ᔮᓂ ᓇᑯᓛᖅ
ᒫᒃ ᑲᓪᓗᐊᖅ
ᓲᓯ ᐊᖑᑎᐊᓗᒃ
ᐊᐃᕙᓚᕼᐊ ᑕᒍᕐᓈᖅ
ᕼᐊᓐᓄᕆ ᐃᔅᓗᐊᓂᒃ
ᐲᑕ ᑲᑕᒃᑲ
ᐹᓇᐹᓯ ᐱᕐᔪᐊᖅ
ᐅᓘᑕ ᖃᕆᑕᖅ
ᐊᐃᔭᐅᑦ ᐊᕐᓇᐅᔪᖅ
ᐅᖅᓱᕋᓕᒃ ᐅᑦᑐᕿ
ᒫᑎᓇ ᐊᓄᐃᑦ
ᐃᓕᓴᐱ ᐆᑦᑐᕙ
ᐸᐅᓗᓯ ᖁᓕᒃᑕᓕᒃ
ᒧᕇᔅ ᐊᓕᑯᑦ
ᔪᐊᔾᔨ ᑲᑉᐱᐊᓇᖅ
ᐋᓂ ᑲᑉᐱᐊᓇᖅ
ᐃᓕᓴᐱ ᓂᒡᒍᐊᖅᓯ
ᓗᐃ ᑕᑉᐹᕐᔪᒃ
ᐋᓚᓯ ᔫᒥ
ᐃᓕᓴᐱ ᒪᑦᑖᖅ
ᒨᓯᓯ ᑯᐃᕼᐅᒃ
ᒪᐃᐳ ᐊᖑᓛᓕᒃ
ᔮᓂ ᖃᕋᑕᖅ
ᔨᒥ ᒪᑉᐸ
ᐹᑉ ᑯᓈᓇ
ᒥᐊᓕ ᖃᒨᒃᑲᖅ
ᓗᐃᔅ ᑲᒪᒐᖅ
ᔩᓄ ᐊᒃᑲᖅ
ᒧᕇ ᐊᖑᑎ
ᐊᒪ ᖃᖅᑯᖅᑕᖅ
ᐊᐃᒥ ᐊᒦᒍᒪ
ᐸᓯ ᕼᐊᐃᔪᕼᐅᒃ
ᕌᔪ ᕼᐃᒃᑯᓛᒃ
ᐲᓕᐴᓯ ᓇᐸᑦᓯ
ᐸᓯ ᐋᓯᕙᒃ

ᐃᓐᓇᐃᑦ

ᓗᐃᔅ ᐅᔭᕋᖅ
ᐃᓕᓴᐱ ᐊᕙ
ᔪᐊᓇ ᓄᑕᕋᖅ
ᔩᓚ ᐊᓗᕈᑦ
ᐅᐃᓂ ᓯᑏᓐᓇᖅ
ᐅᓘᓯ ᔫᒥ

ᐃᓕᓐᓂᐊᕐᓂᓕᕆᔨᒃᑯᑦ ᐋᖅᑭᒃᓱᐃᕙᓪᓕᐊᔪᑦ ᑐᙵᕕᒃᓴᐅᓂᐊᖅᑐᓂᒃ ᐃᓕᓐᓂᐊᑎᑦᑎᓂᕐᒥᒃ ᓄᓇᕘᒥ. ᑲᑎᓪᓗᒋᑦ ᖁᓕᐅᔪᑦ ᑎᑎᕋᖅᑕᐅᔪᑦ. ᒪᕐᕉᒃ 
ᖃᐅᔨᓴᖅᑕᐅᓂᑯᑦ ᑎᑎᕋᖅᑕᐅᓯᒪᔫᒃ ᐋᖅᑭᒃᓱᐃᔾᔪᑕᐅᒐᔭᖅᑐᑦ ᐊᓯᓕᒫᖏᓐᓄᑦ ᑐᙵᕕᐅᒐᔭᖅᑐᓄᑦ ᑎᑎᕋᖅᓯᒪᔪᓄᑦ. ᐅᑯᐊᖑᓪᓗᑎᒃ: 

1)  ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᓐᓂᐊᖅᑐᓕᕆᓂᕐᒧᑦ ᐋᖅᑭᒃᓱᖅᑕᐅᓯᒪᔪᑦ ᓄᓇᕘᒥ ᐃᓕᓐᓂᐊᕈᑎᓄᑦ ᑐᙵᕕᐅᔪᑦ  (ᑖᓐᓇ ᐅᖃᓕᒫᒐᖅ): 
ᖃᐅᔨᓴᖅᑕᐅᓂᑯᑦ ᑎᑎᕋᖅᓯᒪᔪᑦ ᓇᓗᓇᐃᖅᓯᓯᒪᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐊᑐᖅᑕᐅᓗᑎᒃ ᓄᓇᕘᒥ ᐃᓕᓐᓂᐊᕈᑎᓄᑦ ᑐᙵᕕᐅᔪᑦ 

2)  ᐃᓕᓐᓂᐊᕈᑎᒃᓴᓄᑦ ᐋᖅᑭᒃᓱᖅᑕᐅᓯᒪᓂᖏᑦ ᓄᓇᕗᑦ ᐃᓕᓐᓂᐊᕐᕕᖏᓐᓄᑦ: ᐃᓚᒋᔭᐅᒐᔭᖅᑐᑦ ᓇᓗᓇᐃᖅᓯᓯᒪᓪᓗᑎᒃ ᖃᓄᖅ 
ᓂᕆᐅᒋᔭᐅᒐᔭᕐᒪᖔᑕ ᐊᑐᖅᑕᐅᓂᐊᕐᓂᖏᑦ ᓄᓇᕘᒥ ᐃᓕᓐᓂᐊᑎᑦᑎᓂᕐᒥᒃ  

ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᓐᓂᐊᕈᑎᓄᑦ ᑐᙵᕕᐅᔪᑦ ᐋᖅᑭᓱᖅᓯᒪᓂᖏᑦ ᓄᓇᕘᒥ ᐊᒻᒪᓗ ᐃᓕᓐᓂᐊᕈᑎᒃᓴᓄᑦ ᐋᖅᑭᒃᓱᖅᑕᐅᓯᒪᓂᖏᑦ 
ᓄᓇᕘᒥ ᐃᓕᓐᓂᐊᕐᕕᖏᓐᓄᑦ ᐃᓚᖃᕋᔭᕐᒥᔪᑦ ᑎᓴᒪᓂᒃ ᑎᑎᕋᖅᓯᒪᔪᓂᒃ ᓇᓗᓇᐃᔭᐃᓯᒪᒐᔭᖅᑐᑦ ᐃᓕᓐᓂᐊᕈᑎᓄᑦ ᑐᙵᕕᐅᔪᑦ: ᐅᑯᐊᖑᓪᓗᑎᒃ:

•	 ᐊᑕᐅᓯᐅᙱᑦᑐᒧᑦ ᐅᖃᐅᓯᕐᒧᑦ: ᑐᙵᕕᐅᔪᖅ ᐅᖃᐅᓯᕐᓂᒃ ᐃᓕᓐᓂᐊᕈᑕᐅᓂᐊᖅᑐᓂᒃ ᓄᓇᕗᑦ ᐃᓕᓐᓂᐊᕐᕕᖏᓐᓂ
•	 ᐃᓄᒡᓗᒋᔭᐃᑦᑐᖅ: ᑐᙵᕕᐅᔪᖅ ᐃᓕᓐᓂᐊᖅᑎᓕᒫᓂᒃ ᐃᓚᐅᑎᑦᑎᓂᖅ ᓄᓇᕗᑦ ᐃᓕᓐᓂᐊᕐᕕᖏᓐᓂ
•	 ᐃᓕᑕᐅᓂᑯᓕᕆᓂᖅ: ᑐᙵᕕᐅᔪᖅ ᖃᐅᔨᓴᕐᓂᕐᒥᒃ ᐃᓕᓐᓂᐊᕐᓂᕐᒥᒃ ᓄᓇᕗᑦ ᐃᓕᓐᓂᐊᕐᕕᖏᓐᓂ
•	 ᐃᓄᙳᐃᓂᖅ: ᐊᔾᔨᒌᖏᑦᑐᑦ ᐃᓕᓐᓂᐊᖅᑎᑦᑎᔾᔪᑏᑦ ᐊᑐᖅᑕᐅᓗᑎᒃ ᓄᓇᕘᒥ ᐃᓕᓴᐃᔨᓄᑦ

ᑕᒪᒃᑯᐊ ᓇᓗᓇᐃᖅᓯᒪᑦᑎᐊᖅᑐᑦ ᐊᑖᓂ.

ᑎᓴᒪᑦ ᐃᓕᓐᓂᐊᕈᑎᓄᑦ ᑐᙵᕕᐅᔪᑦ  ᑎᑎᕋᖅᓯᒪᔪᑦ ᓇᓗᓇᐃᖅᓯᓯᒪᓂᐊᖅᑐᑦ ᑎᓴᒪᓂᒃ ᐃᓕᓐᓂᐊᕈᑎᓂᒃ ᐊᔾᔨᒌᙱᑦᑐᓂᒃ, 
ᓇᓗᓇᐃᖅᓯᒪᓂᐊᕆᓪᓗᑎᒡᓗ ᐋᖅᑭᒃᓯᒪᑦᑎᐊᕆᐊᖃᕐᓂᖏᓐᓄᑦ ᓂᕆᐅᒋᔭᐅᔪᑦ ᐃᓕᓐᓂᐊᖅᑎᓂᒃ, ᐊᒻᒪᓗ ᐃᑲᔪᖅᑐᐃᔾᔪᑏᑦ ᐊᓯᖏᑦ ᐃᓕᓴᐃᔨᓄᑦ, 
ᐋᖅᑭᒃᓱᖅᑕᐅᕙᓪᓕᐊᓂᐊᖅᑐᑦ 2007-ᒥ. ᓇᓗᓇᐃᖅᓯᒪᓪᓗᑎᒃ ᒪᒃᐱᖅᑐᒐᕐᒥ 12-ᒥ.

ᑐᙵᕕᐅᔪᑦ ᑎᑎᕋᖅᑕᐅᓯᒪᔪᑦ    
ᐃᓕᓐᓂᐊᖅᑎᑦᑎᓂᕐᒥᒃ ᓄᓇᕘᒥ 

ᐊᑕᐅᓯᐅᙱᑦᑐᒧᑦ 
ᐅᖃᐅᓯᕐᒧᑦ   

ᑐᙵᕕᐅᔪᖅ ᑖᔅᓱᒧᖓ 
ᐅᖃᐅᓰᖕᓂᒃ ᒪᕐᕉᖕᓂᒃ 
ᐃᓕᓐᓂᐊᑎᑦᑎᓂᖅ 
ᓄᓇᕘᑉ  
ᐃᓕᓐᓂᐊᕐᕕᖏᓐᓂ 

ᐃᓄᒡᓗᒋᔭᐃᑦᑐᖅ 

ᑐᙵᕕᐅᔪᖅ ᑖᔅᓱᒧᖓ 
ᓄᓇᕘᑉ  ᐃᓕᓐᓂᐊᕐᕕᖏᑦ 
ᐃᓕᓐᓂᐊᖅᑎᓕᒫᓂᒃ 
ᐱᖃᓯᐅᔾᔨᑎᑦᑎᓂᕐᒥᒃ  

ᐃᓕᑕᐅᓐᓂᑯᓕᕆᓂᖅ 

ᑐᙵᕕᐅᔪᖅ ᑖᔅᓱᒧᖓ 
ᐊᔾᔨᒌᖏᑦᑐᑦ ᖃᐅᔨᓴᕈᑏᑦ 
ᐃᓕᑉᐹᓪᓕᔾᔪᑕᐅᔪᓐᓇᖅᑐᑦ 
ᓄᓇᕘᑉ 
ᐃᓕᓐᓂᐊᕐᕕᖏᓐᓂ 

ᐃᓄᙳᐃᓂᖅ 

ᓄᓇᕘᒥ ᐊᔾᔨᒌᖏᑦᑐᑦ 
ᐃᓕᓐᓂᐊᖅᑎᑦᑎᔾᔪᑏᑦ 

ᐃᓕᓐᓂᐊᕐᓂᓕᕆᔨᒃᑯᓐᓄᑦ 
ᐊᑐᖅᑕᐅᖁᔭᐅᔪᑦ

ᐃᓕᓐᓂᐊᕐᓂᓕᕆᔨᒃᑯᓐᓄᑦ 
ᐊᑐᖅᑕᐅᖁᔭᐅᔪᑦ

ᐃᓕᓐᓂᐊᕐᓂᓕᕆᔨᒃᑯᓐᓄᑦ 
ᐊᑐᖅᑕᐅᖁᔭᐅᔪᑦ

ᐃᓕᓐᓂᐊᕐᓂᓕᕆᔨᒃᑯᓐᓄᑦ 
ᐊᑐᖅᑕᐅᖁᔭᐅᔪᑦ

ᐊᑐᕆᐊᓕᖕᓄᑦ ᒪᓕᒐᐃᑦ ᐊᑐᕆᐊᓕᖕᓄᑦ ᒪᓕᒐᐃᑦ ᐊᑐᕆᐊᓕᖕᓄᑦ ᒪᓕᒐᐃᑦ ᐊᑐᕆᐊᓕᖕᓄᑦ ᒪᓕᒐᐃᑦ
ᐃᓕᓴᐃᔨᓄᑦ ᐃᓕᓐᓂᐊᖅᑕᐅᔪᒃᓴᑦ 
ᑲᑎᓯᒪᔪᑦ

ᐃᓕᓴᐃᔨᓄᑦ ᐃᓕᓐᓂᐊᖅᑕᐅᔪᒃᓴᑦ 
ᑲᑎᓯᒪᔪᑦ

ᐃᓕᓴᐃᔨᓄᑦ ᐃᓕᓐᓂᐊᖅᑕᐅᔪᒃᓴᑦ 
ᑲᑎᓯᒪᔪᑦ

ᐃᓕᓴᐃᔨᓄᑦ ᐃᓕᓐᓂᐊᖅᑕᐅᔪᒃᓴᑦ 
ᑲᑎᓯᒪᔪᑦ

ᑎᓴᒪᑦ ᑎᑎᕋᖅᓯᒪᔪᑦ ᓇᓗᓇᐃᖅᓯᓯᒪᔪᑦ ᑐᙵᕕᒋᔭᐅᓂᐊᖅᑐᓂᒃ ᐃᓕᓐᓂᐊᕈᑎᒃᓴᓄᑦ. ᐊᑐᓂ ᑖᒃᑯᓂᖓ ᑐᙵᕕᐅᓂᐊᖅᑐᓂᒃ ᐱᖃᓯᐅᔾᔨᒐᔭᕐᒥᔪᑦ ᑎᓕᓯᔾᔪᑎᓂᒃ\ᐃᑲᔪᖅᑐᐃᔾᔪᑎᓂᒃ ᐃᓕᓴᐃᔨᓄᑦ 
ᐃᒪᐃᑦᑑᓪᓗᑎᒃ:  

ᐃᓕᓐᓂᐊᕈᑎᓄᑦ ᑐᙵᕕᐅᔪᑦ ᑎᑎᕋᖅᓯᒪᔪᑦ 

(ᑕᑯᓗᒍ ᒪᒃᐱᒐᐃᑦ 50-ᒥᑦ - 52-ᒧᑦ ᑐᑭᓯᒋᐊᒃᑲᓐᓂᕈᒪᒍᕕᑦ)

ᐅᖃᐅᓯᓕᕆᓂᖅ ᐊᐅᓚᔮᖅᑐᑦ ᐃᖃᒃᑲᐅᒃᑲᕆᖕᓂᖅ ᓄᓇᕗᓯᐅᑎᑦ

ᐃᓕᓴᐃᔩᑦ ᐊᑐᐊᒐᖏᑦ ᐃᓕᓴᐃᔩᑦ ᐊᑐᐊᒐᖏᑦ ᐃᓕᓴᐃᔩᑦ ᐊᑐᐊᒐᖏᑦ ᐃᓕᓴᐃᔩᑦ ᐊᑐᐊᒐᖏᑦ

ᐃᓕᓴᐃᔩᑦ ᐊᑐᐊᒐᖃᕐᓗᑎᒃ ᐊᑐᓂ  
ᖁᑦᑎᖕᓂᓕᖕᓄᑦ

ᐃᓕᓴᐃᔩᑦ ᐊᑐᐊᒐᖃᕐᓗᑎᒃ ᐊᑐᓂ  
ᖁᑦᑎᖕᓂᓕᖕᓄᑦ

ᐃᓕᓴᐃᔩᑦ ᐊᑐᐊᒐᖃᕐᓗᑎᒃ ᐊᑐᓂ 
ᖁᑦᑎᖕᓂᓕᖕᓄᑦ

ᐃᓕᓴᐃᔩᑦ ᐊᑐᐊᒐᖃᕐᓗᑎᒃ ᐊᑐᓂ  
ᖁᑦᑎᖕᓂᓕᖕᓄᑦ

ᐃᓕᓴᐃᔩᑦ ᐊᑐᐊᒐᖃᕐᓗᑎᒃ ᐊᑐᓂ 
ᐃᓕᓐᓂᐊᕈᑎᒃᓴᓄᑦ/ᐃᓕᓐᓂᐊᕈᑎᓄᑦ

ᐃᓕᓴᐃᔩᑦ ᐊᑐᐊᒐᖃᕐᓗᑎᒃ ᐊᑐᓂ 
ᐃᓕᓐᓂᐊᕈᑎᒃᓴᓄᑦ/ᐃᓕᓐᓂᐊᕈᑎᓄᑦ

ᐃᓕᓴᐃᔩᑦ ᐊᑐᐊᒐᖃᕐᓗᑎᒃ ᐊᑐᓂ 
ᐃᓕᓐᓂᐊᕈᑎᒃᓴᓄᑦ/ᐃᓕᓐᓂᐊᕈᑎᓄᑦ

ᐃᓕᓴᐃᔩᑦ ᐊᑐᐊᒐᖃᕐᓗᑎᒃ ᐊᑐᓂ 
ᐃᓕᓐᓂᐊᕈᑎᒃᓴᓄᑦ/ᐃᓕᓐᓂᐊᕈᑎᓄᑦ

ᐃᓕᓐᓂᐊᕈᑎᓄᑦ ᑐᙵᕕᐅᔪᑦ ᐊᔾᔨᒌᙱᑦᑐᑦ 

(ᑕᑯᓗᒍ ᒪᒃᐱᒐᖅ 47 ᑐᑭᓯᒋᐊᒃᑲᓐᓂᕈᒪᒍᕕᑦ)

ᑖᒃᑯᐊ ᑎᓴᒪᑦ ᐃᓕᓐᓂᐊᕈᑎᓄᑦ ᑐᙵᕕᐅᔪᑦ ᑎᑎᕋᖅᓯᒪᔪᑦ ᐅᓂᒃᑳᖃᖅᐳᑦ ᑎᓴᒪᐅᔪᓂᒃ ᐃᓕᓐᓂᐊᕈᑎᓄᑦ ᑐᙵᕕᐅᔪᓂᒃ ᐃᓗᓕᖏᓐᓂᒃ ᐊᒻᒪᓗ ᐃᓚᒋᔭᐅᓪᓗᓂ ᐃᓕᓐᓂᐊᖅᑎᓄᑦ 
ᐊᔪᕈᓃᖅᑕᐅᔭᕆᐊᓖᑦ ᐊᒻᒪᓗᑦᑕᐅᖅ ᐃᓕᓴᐃᔨᓄᑦ ᐃᑲᔪᖅᑐᐃᔾᔪᑏᑦ ᐃᓕᓐᓂᐊᕈᑎᒃᓴᑦ:

ᐅᑯᐊᖑᕗᒃ ᒪᕐᕈᓪᓗᐊᑖᒃ ᐱᔾᔪᑕᐅᔫᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᓄᓇᕘᑉ ᐃᓕᓐᓂᐊᕈᑎᓄᑦ ᑐᙵᕕᐅᔪᑦ ᐱᔾᔪᑎᖃᖅᐳᑦ; 1) ᓇᓗᓇᐃᕐᓗᒋᑦ 
ᐃᓄᐃᑦ ᐅᒃᐱᕆᔭᖏᑦ ᖃᐅᔨᒪᔭᖏᓪᓗ ᐱᒋᐊᕈᑕᐅᓂᐊᖅᐳᑦ ᐋᖅᑭᒃᑕᐅᓕᖅᑎᓪᓗᒋᑦ ᐊᐅᓚᓂᕆᔭᖏᑦ ᐃᓕᓐᓂᐊᕐᓂᓕᕆᓂᖅ ᓄᓇᕘᒥ.    2)ᑕᒪᑯᐊ 
ᐃᓚᓕᐅᔾᔭᐅᓗᑎᒃ ᐃᓄᐃᑦ ᐅᒃᐱᕆᔭᖏᑦ ᐃᓕᓐᓂᐊᑎᑦᑎᓂᕐᒥ ᐃᓕᑉᐸᓪᓕᐊᓂᕐᒥᓗ ᐊᒻᒪᓗ ᐃᓕᓐᓂᐊᕈᑎᓄᑦ ᑐᙵᕕᐅᔪᓂ ᑖᒃᑯᓄᖓ ᓄᓇᕗᑦ 
ᐃᓕᓐᓂᐊᕐᕕᖏᓐᓄᑦ.
 

ᐱᔾᔪᑎᖏᑦ ᑎᑎᕋᖅᑕᐅᓯᒪᓂᖏᑦ

ᓯᕗᓪᓕᖅᐹᖅ ᐅᓂᒃᑳᖅᓯᒪᔪᑦ  

ᑐᒡᓕᖅ ᐅᓂᒃᑳᖅᓯᒪᔪᑦᑐᒡᓕᖅ ᐅᓂᒃᑳᖅᓯᒪᔪᑦ ᑐᑭᓕᐅᖅᓯᒪᔪᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᓇᓗᓇᐃᖅᓯᒪᓪᓗᑎᒃ ᐊᑐᖅᑕᐅᔪᓐᓇᖅᑐᑦ ᐃᓕᓐᓂᐊᑎᑦᑎᓂᕐᒥᒃ 
ᐃᓕᑉᐸᓪᓕᐊᓂᕐᒥᒡᓗ ᓄᓇᕘᒥ, ᐅᑯᐊ ᐱᖃᓯᐅᑎᓪᓗᒋᑦ: 
 • ᐃᓕᓐᓂᐊᐸᓪᓕᐊᖏᓐᓇᕐᓂᖅ, 
       • ᐊᕕᒃᑐᖅᓯᒪᓂᖏᑦ ᐃᓕᑉᐸᓐᓂᐊᓂᖏᓐᓂ, 
 • ᐃᓕᓐᓂᐊᕈᑎᓄᑦ ᑐᙵᕕᐅᔪᓂᒃ ᐊᔾᔨᒌᙱᑦᑐᑦ ᐊᔪᕈᓃᖅᑕᐅᔭᕆᐊᓖᑦ,  
 • ᑲᑎᖅᓱᖅᓯᒪᔪᑦ ᐃᓕᓐᓂᐊᕈᑏᑦ ᐊᑕᐅᓯᕐᒥᒃ ᑐᕌᖓᖃᖅᖢᑎᒃ  

ᓯᕗᓪᓕᖅᐹᖅ ᐅᓂᒃᑳᖅᓯᒪᔪᑦ ᐃᓗᓕᖃᖅᑐᖅ ᐃᓕᑕᐅᓯᒪᔪᑦ ᐃᓕᓐᓂᐊᕐᓂᐅᔪᒥᒃ ᓄᓇᕘᒥ ᐱᔭᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ: 
ᐃᓄᐃᑦ ᐅᒃᐱᕆᔭᑐᖃᖏᑦ, ᒪᓕᒐᐃᑦ, ᐊᑐᐊᒐᐃᑦ ᐅᒃᐱᕆᔭᐃᓪᓗ.

ᑐᑭᖃᕐᒥᔪᖅ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᓇᒧᙵᐅᓂᑦᑎᓂᒃ ᓇᓗᓇᐃᒃᑯᑕᐅᕗᑦ ᐊᑐᕆᐊᓖᓪᓗ ᐃᓕᓐᓂᐊᕈᑎᓄᑦ ᑐᙵᕕᐅᒋᔭᐅᓪᓗᑎᒃ: 	 											

	 •	ᐅᖃᐅᓰᖕᓂᒃ ᒪᕐᕉᖕᓂᒃ ᐃᓕᓐᓂᐊᑎᑦᑎᓂᖅ
												 • ᐃᓕᓐᓂᐊᖅᑎᓕᒫᓂᒃ ᐱᖃᓯᐅᔾᔨᑎᑦᑎᓂᖅ
									 • ᐊᔾᔨᒌᖏᑦᑐᑦ ᖃᐅᔨᓴᕈᑏᑦ ᐃᓕᑉᐹᓪᓕᔾᔪᑕᐅᔪᓐᓇᖅᑐᑦ • 
      •		ᓄᓇᕘᒥ ᐊᔾᔨᒌᖏᑦᑐᑦ ᐃᓕᓐᓂᐊᖅᑎᑦᑎᔾᔪᑏᑦ

ᐱᖓᔪᖓᑦ  ᐅᓂᒃᑳᖅᓯᒪᔪᑦ  ᐱᖓᔪᖓᑦ  ᐅᓂᒃᑳᖅᓯᒪᔪᑦ ᐃᓗᓕᖃᖅᑐᖅ ᖃᓄᑦᑑᕐᓂᖏᓐᓂᒃ ᐃᓗᐊᓂ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐃᓕᓐᓂᐊᕐᕕᓐᓂ.

ᓴᓇᔭᐅᕙᓪᓕᐊᑎᓪᓗᒋᑦ ᓄᓇᕘᒥ.
ᐃᓕᓐᓂᐊᕈᑎᒃᓴᐅᓂᐊᖅᑐᑦ 
ᑐᕌᒐᒃᓴᖏᑦ 

ᓯᕗᓪᓕᖅᐹᒥ ᓄᓇᕗᑦ ᒐᕙᒪᒃᑯᑦ ᑎᓕᓯᓚᐅᖅᓯᒪᔪᑦ ᐊᓯᔾᔩᖁᔨᓪᓗᑎᒃ ᒐᕙᒪᒃᑯᑦ ᐱᔨᑦᑎᕋᕐᓂᕆᓲᖏᓐᓂ, ᐱᖃᓯᐅᑎᓪᓗᒍ ᐃᓕᓐᓂᐊᕐᓂᖅ. 
ᐱᓇᓱᐊᖅᑕᕗᑦ: ᕿᙵᐅᑦ ᐱᓕᕆᐊᕆᔭᕆᐊᓕᖓᓐᓂ  (2000) ᓴᖅᑮᖁᔨᓚᐅᖅᓯᒪᔪᑦ ᓄᓇᕘᒥ ᓴᓇᔭᐅᓯᒪᔪᓂᒃ ᐃᓕᓐᓂᐊᖅᑐᓕᕆᓂᖅ ᐱᖅᑯᓯᕐᒥᓂᒃ 
ᐊᑐᕐᓗᑎᒃ. ᑕᒪᓐᓇ ᑎᓕᔭᐅᔾᔪᑕᐅᕗᖅ ᐃᓕᓐᓂᐊᕐᓂᓕᕆᔨᒃᑯᓐᓄᑦ ᐱᓕᕆᐊᖑᖁᔭᐅᓕᖅᑐᑎᒃ ᐃᒫᒃ:   

	 •	 ᑎᑎᕋᓕᖅᑭᑦᑕᐅᓗᑎᒃ ᒥᑭᓛᓂᑦ ᖁᑦᑎᓐᓂᓕᓐᓂᑦ 12-ᒧᑦ ᐃᓕᓐᓂᐊᕈᑎᓄᑦ ᑐᙵᕕᐅᔪᑦ; 
 •	 ᓄᑖᓂᒃ ᐃᓕᓐᓂᐊᕈᑎᓄᑦ ᑐᙵᕕᐅᔪᑦ ᐃᓗᓕᖃᕐᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂ; 
 •	 ᐋᖅᑮᓗᑎᒃ ᐃᓕᓐᓂᐊᕐᓂᖅ ᒪᕐᕉᓐᓂᒃ ᐅᖃᐅᓰᓐᓂᒃ ᐊᑐᕐᓗᑎᒃ ᑕᐃᒫᒃ ᐃᓕᓐᓂᐊᖅᑏᑦ ᐊᔪᖏᑦᑎᖁᓪᓗᒋᑦ ᒪᕐᕉᓐᓂᒃ          

 ᐅᖃᐅᓰᓐᓂᒃ ᐊᑐᕆᐊᒃᓴᖅ; 
 •	 ᐊᑐᐃᓐᓇᐅᑎᑦᑎᒍᓐᓇᕐᓗᑎᒃ ᐱᓕᕆᔾᔪᑎᒋᔪᓐᓇᕋᔭᖅᑕᖏᓐᓂ ᐃᓕᓐᓂᐊᖅᑏᑦ ᐃᓱᓕᑦᑎᔪᑦ ᐃᓕᓐᓂᐊᑲᓐᓂᕈᓐᓇᖁᓪᓗᒋᑦ   

 ᓯᓚᑦᑐᖅᓴᕐᕕᓐᓂᒃ ᐊᒻᒪᓗ ᐱᓕᕆᔪᓐᓇᕐᓗᑎᒡᓗ ᐊᔾᔨᒌᙱᑦᑐᓂᒃ ᓄᓇᕘᒥ ᐃᖅᑲᓇᐃᔭᕐᕕᓐᓂ. 

ᐱᓇᓱᐊᖅᑕᕗᑦ:2004-2009 ᑖᓐᓇ ᐊᑐᕆᐊᖅᑎᑦᑎᑲᓐᓂᕐᓗᓂ ᐃᓚᓗᒋᓪᓗ ᐊᓯᖏᓐᓂᒃ ᐊᑐᖅᑕᐅᔪᓐᓇᖅᑐᓂᒃ:
 •		 ᐋᖅᑮᓗᑎᒃ ᓄᓇᕘᒥ ᓴᓇᔭᐅᓯᒪᔪᓂᒃ ᐃᓕᓐᓂᐊᖅᑐᓕᕆᓂᕐᒧᑦ ᐱᖁᔭᒃᓴᑦ; 
 •	 ᐃᑲᔪᖅᑐᐃᓗᑎᒃ ᐊᔾᔨᒌᙱᑦᑐᓂᒃ ᓇᓖᕌᕈᑎᒃᓴᓂᒃ ᐃᖅᑲᓇᐃᔭᕈᓐᓇᕐᓂᕐᒧᑦ;
 •	 ᐊᑐᐃᓐᓇᐅᑎᑦᑎᓗᑎᒃ ᐃᓕᓐᓂᐊᕈᑎᒃᓴᓂᒃ ᐸᕐᓇᐅᑎᐅᔪᓐᓇᖅᑐᓂᒃ, ᒪᓕᒡᓗᑎᒃ ᓄᓇᓕᖕᓂᑦ          
  ᐊᔾᔨᒌᙱᑦᑐᓂᒃ ᐃᓕᓐᓂᐊᕈᑎᒃᓴᖃᕆᐊᖃᕐᓂᖏᓐᓂ;
 •	 ᐊᑐᐃᓐᓇᐅᑎᑦᑎᓗᑎᒃ ᑲᓱᖅᓯᒪᔪᓂᒃ ᐃᓕᓐᓂᐊᕈᑎᒃᓴᓂᒃ ᑕᐃᒫᒃ ᑭᒃᑯᑐᐃᓐᓇᐃᑦ ᐃᓕᓐᓂᐊᕈᓐᓇᕋᔭᕐᒪᑕ    
  ᓇᒥᑐᐃᓐᓇᖅ.

ᓄᓇᕘᑉ ᒐᕙᒪᖏᑦ (2004), ᐱᓇᓱᐊᖅᑕᕗᑦ, ᒪᒃᐱᒐᖅ 15 ᐊᒻᒪ 16



1616 ᐃᓄᐃᑦ ᖃᐅᔨᒪᔭᑐᖃᖏᑦ ᐋᖅᑭᔅᓯᒪᓂᖏᑦ ᐃᓕᓐᓂᐊᕈᑎᓄᑦ ᑐᙵᕕᐅᔪᑦ ᓄᓇᕗᒻᒧᑦ

ᐅᐊᑦᑎᐊᕈᓕ, ᐃᓄᐃᑦ ᓇᖕᒥᓂᖅ ᓱᕈᓯᕐᒥᓂᒃ ᐃᓕᓐᓂᐊᑎᑦᑎᖃᑦᑕᓚᐅᖅᓯᒪᖕᒪᑕ. ᐊᖓᔪᖅᑳᕆᔭᐅᔪᑦ, ᐃᓐᓇᐃᑦ ᐃᓚᔮᕇᓪᓗ 
ᖃᐅᔨᒪᑦᑎᐊᖏᓐᓇᕋᓱᐊᓚᐅᖅᓯᒪᔪᑦ ᓄᑕᖅᑲᑦ ᐃᓕᓐᓂᐊᖅᓯᒻᒪᒐᓗᐊᕐᒪᖔᑕ ᐅᒃᐱᕆᔭᑐᖃᖏᓐᓂᒃ ᖃᐅᔨᒪᑦᑎᐊᕐᓗᑎᒃ ᐱᔪᓐᓇᑦᑎᐊᕐᓗᑎᒃ 
ᐊᓐᓇᐅᒪᖁᓪᓗᒋᑦ ᐊᕙᑎᖏᓐᓂ. ᐃᓅᓯᕐᒥᓂᑦ, ᐃᓄᐃᑦ ᐃᓕᖃᑦᑕᓚᐅᖅᓯᒪᔪᖏᑦ ᐊᑐᑦᑎᐊᕈᓐᓇᕐᒥᔪᑦ ᓴᙵᑎᑉᐸᓪᓕᐊᖏᓐᓇᖅᑐᑎᒡᓗ 
ᐱᔨᑦᑎᕋᐃᓐᓇᕈᒪᓪᓗᑎᒡᓗ ᐃᓚᒥᓂᒃ ᓄᓇᓕᖏᓐᓂᒡᓗ. 

ᖃᓪᓗᓈᑦ ᑕᕆᐅᑉ ᐊᑭᐊᓂᒥᐅᑦ ᑲᓇᑕᒥᐅᓪᓗ ᑎᑭᓯᒪᓕᕐᒪᑕ, ᓄᓇᓕᖃᐅᓕᖅᑐᑎᒡᓗ ᐃᓕᓐᓂᐊᕐᕕᖃᖅᑐᓂᒃ, ᐃᓕᓴᐃᔩᑦ ᐊᒃᓱᕈᖃᑦᑕᓚᐅᖅᑐᑦ 
ᖃᓄᖅᑑᕋᓱᐊᖅᑐᑎᒃ ᐊᖓᔪᖅᑳᕆᔭᐅᔪᑦ ᐱᖃᑕᐅᑎᒐᓱᐊᖅᑐᒋᑦ ᐃᓱᒪᓕᐅᕐᓂᕐᒥᒃ ᐃᓕᓐᓂᐊᖅᑐᓕᕆᓂᕐᒥᒃ, ᐃᓕᓐᓂᐊᕈᑎᒃᓴᓕᐅᕐᓂᕐᒥᒃ ᐃᓄᐃᑦ 
ᐱᖅᑯᓯᖏᓐᓂᒃ ᒪᓕᒡᓗᑎᒃ, ᐃᓕᓐᓂᐊᑎᑦᑎᔪᓐᓇᕐᓂᕐᒥᒃ ᐃᓄᒃᑎᑐᑦ ᓱᕈᓰᓪᓗ ᐃᓕᓐᓂᐊᑦᑎᑕᐅᓇᓱᐊᕐᓂᕐᒥᒃ ᐅᖃᐅᓯᑐᖃᖏᓐᓂᒃ ᐅᓪᓗᒥᐅᔪᕐᓗ 
ᐅᒃᐱᕆᔭᐅᔪᓂᒃ, ᖃᐅᔨᒪᓂᕐᒥᒃ ᐱᔪᓐᓇᓂᕐᒥᒡᓗ ᐊᓐᓇᐅᒪᑦᑎᐊᖁᓪᓗᒋᑦ ᐅᓪᓗᒥᐅᓕᖅᑐᖅ ᓯᓚᕐᔪᐊᒥ ᐊᑐᖅᑐᑎᒃ. 

ᐊᒃᓱᕈᖅᑐᐊᓗᓚᐅᖅᓯᒪᒐᓗᐊᕐᒪᑕ ᐃᓕᓴᐃᔩᓪᓗ, ᐊᖓᔪᖅᑳᕆᔭᐅᔪᓪᓗ, ᐃᓕᓐᓂᐊᖅᑐᓕᕆᔨᕐᔪᐊᒃᑯᑦ ᑲᑎᒪᔨᖏᓪᓗ ᐊᒻᒪᓗ ᐃᓕᓐᓂᐊᕐᓂᓕᕆᔨᒃᑯᑦ 
ᑲᑎᒪᔨᖏᑦ ᓄᓇᓕᖕᓂᒃ ᐅᑭᐅᓄᑦ 30-ᓄᑦ ᐊᑐᖅᑕᐅᓕᖅᑐᑎᒃ ᑕᐃᒪᙵᓂᑦ ᓄᓇᑦᑎᐊᖅ ᓴᖅᑭᓚᐅᖅᓯᒪᖕᒪᑦ ᓱᓕ ᐊᒥᓱᓂᒃ 
ᑲᔪᓯᑎᑦᑎᑦᑎᐊᕋᓱᒋᐊᖃᖅᖢᑎᒃ ᐅᓪᓗᒥᒧᑦ ᐃᓕᓐᓂᐊᖅᑐᓕᕆᓂᖃᕐᓗᑎᒃ ᐃᓄᖕᓄᑦ ᓱᓕ ᑕᒪᓐᓇ ᑲᒪᒋᔭᐅᖏᓐᓇᖅᑐᓂ ᐃᓕᓐᓂᐊᑎᑦᑎᓂᕐᒥᒃ 
ᓱᕈᓯᒥᖕᓂᒃ. 

ᓄᓇᕗᑦ ᓴᖅᑭᒻᒪᑦ ᐊᑉᐳ, 1999-ᖑᑎᓪᓗᒍ ᐊᖏᔪᐊᓗᖕᓂᒃ ᓂᕆᐅᒋᔭᖃᕐᓂᖅᓴᐅᓕᓚᐅᖅᑐᑦ ᐃᓄᐃᑦ ᐱᐅᔪᑎᒍᑦ ᐊᓯᔾᔨᕐᓂᐊᕐᓂᖏᓐᓂᒃ 
ᒐᕙᒪᒃᑯᑦ ᐱᔨᑦᑎᕋᕐᓂᖏᑦ ᐃᓄᖕᓄᑦ ᐱᔭᐅᔭᕆᐊᓕᖕᓂᒃ ᓄᓇᕘᒥ ᑕᑯᔪᒪᓪᓗᑎᒃ. ᑭᒃᑯᓕᒫᑦᑎᐊᕐᓄᑦ ᓂᕆᐅᒋᔭᐅᓕᖅᑐᑎᒃ ᐊᓯᔾᔨᕐᓂᐊᕐᓂᖏᓐᓂᒃ 
ᐃᓕᓐᓂᐊᖅᑐᓕᕆᓂᖅ ᐱᓗᐊᖅᑐᒥᒃ.

ᖃᓄᐃᑦᑑᓂᖏᑦ

ᐃᓪᓗᕕᒐᐅᑉ ᑐᑭᖓ	ᐃᒡᓗᒥᒃ ᐅᓂᑉᑳᕐᓂᖅ ᓱᓇᒥᒃ ᐆᒃᑐᕋᐅᑎᖃᕐᓂᒃᑯᑦ ᐃᑲᔪᕈᓐᓇᖅᐳᖅ ᓄᑕᕋᐅᑉ ᐃᓕᑉᐸᓪᓕᐊᓂᖓᓂᒃ ᐃᓕᓐᓂᐊᕐᕖᖕᒦᑎᓪᓗᒍ. ᓄᑕᕋᖅ ᐊᐴᑎᖃᑦᑕᕐᒪᑦ 
ᐃᓕᑉᐸᓪᓕᐊᓂᕐᒥᒃ ᖁᕝᕙᖅᐸᓪᓕᐊᑉᓗᓂ ᐃᓕᑉᐸᓪᓕᐊᓂᖓ ᓲᕐᓗ ᐊᐅᕕᕐᒥᒃ ᐊᑕᐅᓯᒃᑲᓐᓂᕐᒥᒃ ᐃᓕᓯᖃᑦᑕᖅᐳᖅ ᐃᒡᓗᒥᒃ ᖁᓕᕙᓪᓕᐊᑎᑦᓯᔪᑐᑦ 
ᓴᙱᔫᓗᓂ ᐃᒡᓗ ᐃᒥᒍᖕᓇᕐᓂᐊᙱᑦᑐᖅ ᓄᑕᕋᖅ ᕐᑳᖓᓄᑦ ᖃᕝᕕᕋᓗᐊᖅᐸᑦ ᑕᐃᒪ ᓄᑕᕋᖅ ᖄᖓᓄᐊᕋᒥ ᑕᑯᔪᓐᓇᖅᓯᕗᖅ ᐊᕙᑎᒥᓄᑦ 
ᐱᕝᕕᒃᓴᒃᑲᓐᓂᕐᓂᒃ, ᓲᕐᓗ ᐃᒡᓗᓕᐅᒃᑲᓐᓂᕈᓐᓇᕐᓗᓂ ᓇᐅᒃᑯᑦ ᓯᓚᕐᔪᐊᕐᒥ ᐱᕝᕕᒃᓴᐃᑦ ᑕᑯᕙᓪᓕᐊᒐᒥᒋᑦ ᐃᓕᓐᓂᐊᒃᑲᓐᓂᒐᒃᓴᐃᑦ. 

ᐃᒡᓘᑉ ᐊᕿᒃᓯᒪᓂᖓ ᑐᑭᖃᖅᐳᖅ ᐊᓐᓇᐅᒪᔪᓐᓇᖅᑎᑦᓯᓂᕐᒥᒃ. ᐊᓐᓇᐅᒪᔪᓐᓇᖅᑎᑦᓯᔭᕆᐊᖃᖅᐳᒍᑦ ᓄᑕᕋᑉᑎᓐᓂᒃ, ᐃᖅᑲᓇᐃᖅᓯᒪᑎᓪᓗᒋᑦ 
ᐊᓐᓇᒍᖕᓇᐅᑎᑎᒍᑦ ᓯᓚᕐᔪᐊᖅ ᐊᓯᔾᔨᖅᐸᓪᓕᐊᔪᖅ ᐊᑐᕐᓗᒍ ᐊᓐᓇᐅᒪᔪᓐᓇᐅᑎᒃᓴᖏᓂᒃ. ᐊᓐᓇᐅᒪᔾᔪᑎᒃᓴᐃᑦ ᐃᓄᐃᑦ ᐊᑐᖅᑕᑐᖃᕆᓚᐅᖅᑕᖏᑦ 
ᓄᑕᖅᑲᒥᖕᓂᒃ ᐊᓐᓇᐅᒪᔪᓐᓇᖅᑎᑦᓯᓂᕐᒥᒃ ᐊᑎᓯᒪᑎᑦᓯᑉᓗᑎᒃ – ᓄᓇᐃᓐᓇᕐᒥᑐᐃᓐᓇᐅᙱᑦᑐᖅ ᓄᓇᓕᖕᒥᖕᓂᑉᑕᐅᖅ ᐊᓐᓇᐅᒪᔪᓐᓇᖁᑉᓗᒋᑦ. ᐅᕙᓂ 
ᐊᔾᔨᒥ ᑕᑯᒃᓴᐅᖕᒪᑦ ᓄᑕᕋᖅ ᑐᒃᑐᑉ ᓇᒡᔪᖓᓂᒃ ᑎᒍᒥᐊᕐᒪᑦ ᑖᒻᓇ ᑐᑭᖃᖅᑎᑕᐅᕗᖅ ᐊᒃᑐᐊᓂᖃᕐᒪᑦ ᐃᓚᒋᔭᐅᑉᓗᓂ ᐊᕙᑎᑉᑎᓐᓄᑦ ᐊᕙᑎᕗᑦ 
ᓄᓇ ᐊᒃᖢᐃᓐᓂᕐᒥᒃ ᐱᑕᖃᖅᑎᑦᓯᖕᒪᑦ ᐱᕚᓪᓕᕈᑎᒃᓴᓂᒃ ᑕᒡᕙᓂ ᓯᓚᕐᔪᐊᑉᑎᖕᓂ. ᑕᐃᒪ ᓇᒡᔪᒃ ᑎᒍᒥᐊᖅᑕᖓ ᑐᑭᖃᕆᕗᖅ ᐃᖅᑲᐃᑎᑦᓯᑉᓗᓂᓗ 
ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᑕᐃᑉᑯᐊ ᐃᑉᓕᕐᓇᖅᑐᑦ ᐊᑐᖅᑕᐅᔪᓐᓇᕐᒪᑕ ᐆᒃᑐᕋᖅᑕᐅᔪᖕᓇᖅᖢᑎᒃ ᐱᒋᐊᕈᑕᐅᔪᖕᓇᖅᖢᑎᒡᓗ ᐱᕙᓪᓕᖅᐸᓪᓕᐊᓂᕐᒧᑦ 
ᐱᔪᒪᔭᕐᒥᓄᑦ ᑎᑭᐅᑎᔪᓐᓇᕐᓗᓂ ᓄᑕᕋᖅ.

ᐃᓕᓐᓂᐊᕐᓂᐅᑉ ᐱᔾᔪᑎᖏᑦ:
ᐱᔪᓐᓇᖅᓯᑦᑎᐊᕐᓗᑎᒃ ᐃᓅᓗᑎᒃ  

ᓂᑲᓇᐃᑦᑑᓗᑎᒃ

ᐃᓕᓐᓂᐊᕐᓂᐅᑉ ᐱᔾᔪᑎᖏᑦ:
ᐱᔪᓐᓇᖅᓯᑦᑎᐊᕐᓗᑎᒃ ᐃᓅᓗᑎᒃ  
ᓂᑲᓇᐃᑦᑑᓗᑎᒃ.

ᓇᖕᒥᓂᖅ ᐱᕙᓪᓕᐊᓂᖅ, ᖃᓪᓗᓈᑦ ᐃᓱᒪᖃᐃᓐᓇᕐᒪᑕᓕ ᓇᖕᒥᓂᖅ ᖃᐅᔨᒪᓇᓱᐊᕐᓂᕐᒥᒃ ᑖᓐᓇ ᐱᕙᓪᓕᐊᓂᖓᓐᓂᒃ ᐃᓄᒃ ᓇᖕᒥᓂᖅ 
ᐅᔾᔨᕈᓱᖅᐹᓪᓕᓂᕐᒥᒃ ᖁᕕᐊᒋᔭᖃᕐᓂᕐᒥᒃ ᐃᓄᐃᓪᓕ ᐃᓱᒪᒋᔭᖏᓐᓂᒃ ᐱᕙᓪᓕᐊᓂᖅ ᐃᓅᓯᕐᒥᒃ ᐊᒻᒪᓗ ᐃᓱᒪᒥᒃ ᐊᑐᕐᒪᑕ. ᑕᒪᓐᓇ 
ᐱᕙᓪᓕᐊᖏᓐᓇᖅᑐᖅ ᐃᓄᒻᒪᕆᕈᓴᖅᑐᓂᒃ. ᑕᒪᓐᓇ ᐃᓱᒪᒋᔭᐅᓕᖅᓯᒪᕗᖅ ᐅᓂᒃᑳᖅᑐᐊᕐᒥᑦ ᐳᐃᓇᐃᖅᓯᐊᖅ ᓂᑲᓇᐃᖅᓯᐊᕐᒥᑦ. 
(ᐃᓚᒍᑕᖓᓐᓂᑦᑐᖅ ᐃ-ᒥ, ᒪᒃᐱᒐᕐᒥ 57).

ᐃᓕᓐᓂᐊᕐᓂᖅ ᓄᓇᕘᒥ ᐃᑲᔪᖅᑐᐃᓇᓱᒋᐊᖃᖅᑐᖅ ᐃᓕᓐᓂᐊᖅᑎᓂᒃ ᖃᓄᐃᑦᑐᑐᐃᓐᓇᖅᑎᒍᑦ ᐱᕈᖅᐸᓪᓕᐊᑎᓪᓗᒋᑦ ᑕᐃᒫᒃ 
ᑲᔪᓯᒍᓐᓇᑦᑎᐊᕐᓂᐊᕐᒪᑕ ᐱᓕᕆᐊᕆᔪᒪᔭᒥᓂᒃ, ᓱᓇᒃᑯᑖᖃᑦᑎᐊᓕᕐᓗᓂ ᓲᕐᓗ ᐃᑲᔪᕈᓐᓇᕐᓗᓂᓗ ᐱᔨᑦᑎᕈᓐᓇᓕᕐᓗᓂᓗ ᐃᓚᒌᓂᒃ 
ᓄᓇᓕᖕᓂᓪᓗ, ᓯᕗᒃᑲᖅᑕᐃᔪᓐᓇᕐᓗᓂ ᐃᓅᓇᓱᐊᑦᑎᐊᕐᓂᑯᓪᓗ, ᐱᖃᑕᐅᔪᓐᓇᑦᑎᐊᕐᓗᓂᓗ ᐃᓚᒋᔭᐅᔪᓐᓇᕐᓗᓂ ᓄᓇᕘᒥ ᓄᑖᕐᓂᒃ ᓯᓚᕐᔪᐊᒥ 
ᑲᒪᓇᓱᐊᕐᓂᐊᖅᑎᓪᓗᒋᑦ. 

ᑕᒪᓐᓇ ᑲᔪᓯᑦᑎᐊᕈᓐᓇᖁᓪᓗᒍ ᖃᐅᔨᓴᖅᑕᐅᓯᒪᔪᑦ ᐊᑐᕐᓗᒋᑦ ᑐᙵᕕᖃᑦᑎᐊᕋᓱᐊᕐᓗᑕᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ, ᐃᓕᓐᓂᐊᕐᓂᓕᕆᔨᒃᑯᑦ 
ᐊᕐᕕᐊᓂ, ᑲᒪᒋᔭᖃᓚᐅᖅᐳᑦ ᑎᑎᕋᖅᐸᓪᓕᐊᓕᖅᑎᓪᓗᒋᑦ ᐃᓕᓐᓂᐊᕈᑎᓄᑦ ᑐᙵᕕᐅᓂᐊᖅᑐᓂᒃ ᑲᑎᒪᖃᑎᖃᖃᑦᑕᖅᑐᑎᒃ ᐃᓐᓇᕐᓂᑦ, ᐃᓄᖕᓂᒃ 
ᐃᓕᓴᐃᔨᓂᒃ, ᓄᓇᓕᖕᓂᓪᓗ ᐱᓕᕆᔨᒻᒪᕆᖕᓂᒃ. ᐅᖃᐅᓯᖃᓪᓗᐊᑕᓚᐅᖅᑐᑦ ᐅᑯᓂᖓ ᐊᐱᖅᑯᑎᖃᖅᖢᑎᒃ:
 •	 ᑭᓲᕙᑦ ᖃᐅᔨᒪᔭᐅᔭᕆᐊᓖᑦ? 
 •	 ᖃᓄᕐᓕ ᐃᓕᓐᓂᐊᑎᑦᑎᔾᔪᑕᐅᒐᔭᕐᒪᑕ?
 •	 ᖃᓄᐃᑦᑑᖕᒪᑕ ᐱᒻᒪᕆᐅᔪᑦ ᐃᓕᓐᓂᐊᑎᑦᑎᔾᔪᑕᐅᒐᔭᑐᑦ? 

ᐃᓐᓇᐃᑦ, ᐃᓕᓴᐃᔩᑦ ᓄᓇᓕᐅᓪᓗ ᐱᓕᕆᔨᒻᒪᕆᖏᑦ ᐱᓕᕆᓚᐅᖅᐳᑦ ᓇᓗᓇᐃᖅᓯᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦᑕ ᐃᓗᓕᖏᓐᓂᒃ 
ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᖑᓂᐊᖅᑐᓂᒃ ᐃᓕᓐᓂᐊᖅᑎᑦᑎᓂᕐᒧᑦ ᐃᓕᑦᑎᑦᑎᓇᓱᐊᕐᓂᒧᓪᓗ ᐊᒻᒪᓗ ᐃᓕᓐᓂᐊᕈᑎᓄᑦ ᑐᙵᕕᖏᓐᓄᑦ. ᑕᒪᒃᑯᐊ 
ᐃᓗᓕᖃᖅᖢᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᐃᓚᓕᐅᔾᔨᓯᒪᓪᓗᑎᒃ ᐱᒻᒪᕆᐅᔪᓐᓂᒃ ᐊᑐᖅᑕᐅᕙᑦᑐᓂᒃ ᐊᑐᖅᑕᐅᕙᓚᐅᖅᑐᓂᒡᓗ ᐊᒻᒪᓗ ᐃᓄᐃᑦ 
ᐱᖅᑯᓯᖏᓐᓂᒃ ᑭᖑᕚᑦᑎᓐᓄᑦ ᐊᑐᖅᑕᐅᓛᖅᑐᓂᒃ.

ᐅᓄᖅᑐᐃᓱᖅᖢᑎᒃ ᐃᓐᓇᕐᓂᒃ ᑲᑎᒪᑎᑦᑎᖃᑦᑕᖅᓯᒪᔪᑦ ᐅᑭᐅᑦ 7 ᐃᓗᐊᓂ - ᐃᓐᓇᐃᑦ ᐅᖃᐅᔾᔨᒋᐊᖅᑏᑦ ᑲᑎᒪᔨᕋᓛᖏᑦ ᑲᑎᒪᑎᑕᐅᓚᐅᖅᓯᒪᔪᑦ 
ᐱᓕᕆᐊᖏᑦ ᒪᓕᒡᓗᒋᑦ, ᓯᓚᑖᓂᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ ᑲᑎᒪᔾᔪᑎᖃᖅᖢᑎᒃ ᐊᒻᒪᓗ ᐊᓯᖏᓐᓂᒃ ᐱᔾᔪᑎᖃᖅᖢᑎᒃ ᓄᓇᕗᒻᒦᙶᖅᓯᒪᔪᓂᒃ 
ᑲᑎᒪᖃᑎᖃᖃᑦᑕᖅᓯᒪᔪᑦ.

ᐊᔾᔨᒌᙱᑦᑐᓂᒃ ᑲᑎᒪᔨᕋᓛᖃᓚᐅᖅᑐᑦ ᐸᕐᓇᐃᔨᖃᖅᑐᑎᒡᓗ ᐃᓕᓐᓂᐊᕐᓂᓕᕆᔨᒃᑯᑦ ᐊᕐᕕᐊᓂ, ᐃᓄᖃᐅᖅᑐᑎᒃ ᐃᓄᖕᓂᒃ ᖃᓪᓗᓈᑐᓪᓗ 
ᐃᓕᓴᐃᔨᓂᒃ, ᕿᒥᕐᕈᓚᐅᖅᑐᑦ ᑖᒃᑯᓂᖓ ᑎᑎᕋᖅᓯᒪᔪᓂᒃ ᑲᑎᒪᖃᑎᖃᖃᑦᑕᖅᑐᑎᒡᓗ ᐃᓕᓐᓂᐊᖃᑦᑕᖅᑐᑎᒡᓗ ᐊᖏᔪᖅᑳᖏᑦ ᐃᓕᓴᐃᔩᑦ 
ᐃᓕᓴᐃᔩᓪᓗ ᐅᖃᐅᓯᖃᖅᖢᑎᒃ ᐅᑭᐅᓂᒃ ᑕᓪᓕᒪᓂᒃ ᖃᓄᐃᓕᐅᕐᓂᐅᓚᐅᖅᑐᓂᒃ. ᐊᕕᒃᑐᖅᓯᒪᔪᓂᒃ ᐃᓕᓴᐃᔩᑦ ᐊᐅᓚᑦᑎᔨᖏᑦ ᕿᒥᕐᕈᓚᐅᕐᒥᔪᑦ 
ᑖᒃᑯᓂᖓ ᑎᑎᕋᖅᓯᒪᔪᓂᒃ. ᐅᓂᒃᑳᖃᖅᑐᐃᓐᓇᐅᓪᓗᑎᒃ ᖃᓄᖅ ᐊᑑᑎᖃᑦᑎᐊᕈᓐᓇᓂᖅᓴᐅᖕᒪᖔᑦ ᐃᓕᓐᓂᐊᕐᕕᖕᓄᑦ ᓄᓇᓕᖕᓄᓪᓗ

ᐱᕙᓪᓕᐊᓂᕆᓂᐊᖅᑕᖏᑦ 
ᓴᓇᔭᐅᕙᓪᓕᐊᔪᑦ 
ᐃᓕᓐᓂᐊᕈᑎᓄᑦ ᑐᙵᕕᐅᔪᑦ 
ᐋᖅᑭᒃᓯᒪᓂᕆᓂᐊᖅᑕᖏᑦ





20 ᐃᓄᐃᑦ ᖃᐅᔨᒪᔭᑐᖃᖏᑦ ᐋᖅᑭᔅᓯᒪᓂᖏᑦ ᐃᓕᓐᓂᐊᕈᑎᓄᑦ ᑐᙵᕕᐅᔪᑦ ᓄᓇᕗᒻᒧᑦ

ᐃᓄᐃᑦ ᖃᐅᔨᒪᔭᑐᖃᖏᑕ
ᑐᑭᖏᑦ

ᖃᓄᐃᒻᒪᑦ 
ᐃᓄᐃᑦ ᖃᐅᔨᒪᔭᑐᖃᖏᑦ
ᐱᒻᒪᕆᐅᕙᑦ?

ᐃᓐᓇᑐᖃᐃᑦ ᐊᒃᑐᑦ ᑲᑎᖅᓱᐃᕙᓪᓕᐊᖕᒪᑕ ᖃᓄᖅ ᓇᐅᒃᑯᓪᓗ ᐃᓄᐃᑦ ᖃᐅᔨᒪᔭᑐᖃᖏᑦ ᐊᑑᑎᖃᕐᒪᖓᑕ ᒪᑯᑎᒎᓇᖅ – ᐅᒃᐱᕈᓯᖅᑎᒍᑦ, 
ᐊᔪᙱᓐᓂᖅᑎᒍᑦ, ᐃᓕᓯᒪᓂᖅᑎᒍᑦ, ᐊᒻᒪᓗ ᐃᓕᖅᑯᓯᒃᑯᑦ - ᑖᑉᑯᐊᓗᒃᑖᑦ ᓈᒻᒪᑦᑎᐊᕐᒪᑕ ᐃᕕᕈᑎᓯᒪᑦᑎᐊᖅᖢᑎᒡᓗ ᐃᓄᖕᓄᑦ ᐅᑉᓗᒥᐅᔪᖅ. 
ᑕᐃᒪᐃᓕᐅᖅᑎᓪᓗᒋᑦ ᐃᓐᓇᑐᖃᐃᑦ ᐊᒃᑐᑦ ᐃᓅᓯᕆᕙᓚᐅᖅᓯᒪᔭᕐᒥᖕᓄᑦ ᐅᑎᖅᑎᑦᓯᓇᓱᐊᙱᒻᒪᑕ, ᐋᕿᒃᓯᓇᓱᐊᖔᖅᐳᓪᓕ ᐊᑉᖁᑎᒋᔭᐅᓂᐊᖅᑐᓂᒃ 
ᐃᓕᓐᓂᐊᕐᓂᖅᑎᒍᑦ ᐊᖅᑭᒃᓱᐃᓇᓱᖕᓂᕐᒧᑦ ᐃᓄᐃᑦ ᓯᕗᓂᒃᓴᖃᑦᑎᐊᖁᑉᓗᒋᑦ ᓄᑕᕋᙱᓪᓗ ᐱᕈᖅᓴᖁᑉᓗᒋᑦ ᐊᓐᓇᐅᒪᔪᓐᓇᕐᓗᑎᒃ ᐊᒻᒪᓗ 
ᖃᐅᔨᓴᕋᓱᐊᕈᓐᓇᕐᓗᑎᒃ ᓯᓚᕐᔪᐊᕐᒥ ᐅᑉᓗᒥ ᐊᑐᓕᖅᑕᑉᑎᖕᓂᒃ ᖃᓄᐃᑦᑑᓕᕐᓂᖏᑦ ᖃᐅᔨᓴᕈᓐᓇᕐᓗᒋᑦ. ᐊᑐᓕᖅᑎᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ 
ᐅᒃᐱᕆᔭᑐᖃᖏᓐᓂᒃ ᐊᑐᐊᒐᐃᓪᓗ ᐊᑐᕐᓗᒋᑦ ᐃᓕᓐᓂᐊᕈᑎᓂᒃ, ᑐᕌᒐᖃᕋᓱᐊᖅᑯᓪᓕ ᐃᓕᓐᓂᐊᕐᕕᐅᑦᑎᐊᕈᓐᓇᖅᑐᒥᑦ ᓯᓚᑦᑐᓂᖅᑖᕋᓱᐊᕐᓂᕐᒥᑦ 
ᐊᑐᖅᑕᐅᖃᑦᑕᕐᓗᑎᒃ, ᐊᒻᒪᓗ ᓵᙵᑎᑉᐸᓪᓕᐊᓗᒋᑦ ᐃᓄᒻᒪᕆᐅᓂᖅ ᐋᖅᑭᑦᑕᐅᓕᕐᓗᑎᒃ. 

“ᓯᓚᕐᔪᐊᕐᒥᐅᑦ ᖃᐅᔨᑎᑕᒃᓴᕆᒐᑦᑎᒍ ᐅᕙᑉᑎᖕᓂᒃ ᐱᓗᐊᖅᑐᒥᒃ ᐅᔾᔨᕈᓱᒍᓐᓇᕆᐊᖃᕋᑦᑕ, ᑕᐃᔅᓱᒪᓂᒃᑲᓐᓂᖅ ᖃᓄᐃᑦᑑᓯᒪᖕᒪᖓᑦᑕ 
ᑭᓇᐅᓂᕆᓯᒪᔭᖅᐳᓪᓗ ᖃᐅᔨᒪᑎᓪᓗᒍ, ᐅᓪᓗᒥᓗ ᖃᓄᐃᑦᑑᓂᕗᖅ ᑭᓇᐅᓂᕗᑦ ᐊᒻᒪᓗ ᓯᕗᓂᒃᓴᒥ ᑭᓇᐅᓛᕐᒪᖔᑦᑕ ᖃᓄᐃᑦᑐᓂᐊᕐᒪᖓᑉᑕᓗ 
ᖃᐅᔨᒪᑎᑦᓯᔪᒃᓴᐅᕗᒍᑦ”    

(ᔭᐃᐱᑎ ᐊᕐᓇᒃᑲᖅ, ᓂᒋᕐᓂᖅ, 2002)

“ᐅᓇ ᐊᑕᐅᓯᖅ ᐅᔾᔨᕆᓗᐊᖅᓯᒪᔭᕋ. ᐄᖑᒐᓗᐊᖅ ᑕᐃᑉᑯᓄᖓ ᐊᑐᓚᐅᖅᓯᒪᔭᑉᑎᓐᓄᑦ ᐅᑎᔾᔭᔪᓐᓇᐃᕋᓗᐊᖅᑎᓪᓗᑕ, ᑭᓯᐊᓂ ᐊᖓᔪᖄᑉᑕ 
ᑐᙵᕝᕕᒃᓕᐅᕈᑎᓯᒪᖕᒪᑎᒍᑦ ᐊᒫᖃᕈᖕᓇᖅᓯᓯᒪᒐᑉᑕ. ᐅᖃᖅᓯᒪᙱᒃᑲᓗᐊᖅᑎᓪᓗᒋᑦ ᑐᙵᕝᕕᒃᓴᓕᐅᖅᓯᒪᓂᕐᒥᖕᓂᒃ ᑭᓯᐊᓂ ᑐᙵᕝᕕᒃᓴᕆᔭᑉᑎᖕᓂᒃ 
ᐋᖅᑭᒍᔾᔭᐅᓯᒪᕗᒍᑦ ᐱᒋᐊᖅᓯᒪᔪᑐᖃᐅᑉᓗᓂᓗ. ᑕᒪᓐᓇ ᐃᓱᒪᒋᑉᓗᒍ ᑕᑯᕗᖓ ᑐᙵᕝᕕᒃᓴᖅ ᐋᕿᒃᓯᒪᔪᑐᖃᐅᖕᒪᑦ ᓴᙱᔪᑉᓗᓂ”.     
       

(ᒥᐊᓕᐋᓄ ᐊᐅᐱᓛᕐᔪᖅ, ᖃᐅᔨᒪᑕᐃᑦ ᑲᑎᒪᑎᓪᓗᒋᑦ, ᐊᕐᕕᐊᓂᑦ, 2000)

ᐅᖃᐅᓯᕆᑉᓗᒍ ᐃᓄᐃᑦ ᖃᐅᔨᒪᔭᑐᖃᖏᑦ ᑐᑭᖃᖅᐳᖅ ᓴᑐᖅᓯᕙᓪᓕᐊᓂᕐᒥᒃ ᐃᓄᐃᑦ ᐃᓅᓂᕐᒥᖕᓂᒃ ᐱᐅᓱᒋᔾᔪᑎᖃᕈᖕᓇᕐᓗᑎᒃ ᐊᒻᒪᓗ ᐃᖕᒥᖕᓂᒃ 
ᐅᐱᒋᔪᖕᓇᕐᓗᑎᒃ ᐱᖁᑉᓗᖕᒋᑦ. ᑕᐃᒪᓐᓇᐃᓐᓂᐊᖅᐸᑕ ᑕᐃᒪ ᐅᑉᓗᒥᐅᔪᖅ ᒪᑯᐊ ᐊᔪᕐᓇᕈᑕᐅᔪᑦ ᓇᖕᒥᓂᖅ ᐋᓐᓂᖅᑎᕆᓂᐅᖃᑦᑕᖅᑐᑦ ᐊᒡᓛᑦ ᒪᑯᐊ 
ᓇᖕᒥᓃᖃᑦᑕᕐᓂᐅᔪᑦ ᓄᖅᑲᖅᐹᓪᓕᕈᓐᓇᕋᔭᖅᐳᑦ. 

(ᐃᓐᓇᖅ, ᓰᑏᑉᐱᕆᒥ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐃᓕᓐᓂᐊᖅᑎᓪᓗᒋᑦ, 1999-ᖑᑎᓪᓗᒍ)

ᑭᓱᓪᓚᕆᐅᒻᒪᑦ
ᐃᓄᐃᑦ ᖃᐅᔨᒪᔭᑐᖃᖏᑦ?

ᐃᓄᐃᑦ ᖃᐅᔨᒪᔭᑐᖃᖏᑦ ᐃᒪᓐᓇ ᑐᑭᓕᒃ ᐃᓄᐃᑦ ᖃᐅᔨᒪᔭᑐᖃᖏᑦ ᐃᕿᒻᒥᔪᑐᑦ ᐱᕗᑦ ᑕᒪᐃᓐᓂᒃ ᐃᓄᐃᑦ ᐃᓕᖁᓯᖏᓂᒃ, ᐊᓗᑐᕆᔭᖏᓂᒃ. 
ᓯᓚᕐᔪᐊᕐᒥᒃ ᑕᐅᑐᖕᓂᖏᓂᒃ, ᐅᖃᐅᓯᕐᒥᒃ, ᐃᓅᓯᓕᕆᓂᕐᒧᑦ ᑲᑐᔾᔨᖃᑎᒋᖕᓂᕐᒥᒃ, ᐃᓕᓯᒪᓂᕐᒥᒃ, ᐃᓄᓯᕐᒧᑦ ᐱᓕᒻᒪᒃᓴᓂᕐᒥᒃ, ᐃᓕᑕᖅᓯᓯᒪᔪᓐᓇᕐᓂᕐᒥᒃ 
ᐱᔪᒪᔭᒥᖕᓂᒡᓗ ᐱᒋᐊᕈᖕᓇᕐᓂᕐᒥᒃ.

 (ᓄᓇᕗᑦ ᐃᓅᓯᓕᕆᔨᒃᑯᑦ ᑲᑎᒪᔨᖏᑦ, 1999)

ᐃᓄᐃᑦ ᐅᒃᐱᕆᔭᑐᖃᖏᑦ, ᒪᓕᒐᖏᑦ, ᐊᑐᐊᒐᖏᑦ ᐅᒃᐱᕆᔭᖏᓪᓗ ᐊᒻᒪᓗ ᖃᐅᔨᒪᔭᑐᖃᖏᑦ, ᐱᓕᒻᒪᔅᓯᒪᓂᖏᑦ ᐃᒃᐱᒍᓱᓐᓂᖏᓐᓂᓪᓗ ᑕᒪᒃᑯᐊ 
ᐅᖃᐅᓯᐅᖃᑦᑕᖅᑐᑦ ᓄᓇᕗᑦ ᒐᕙᒪᒃᑯᖏᓐᓂ ᐃᓐᓇᓂᓪᓗ ᐅᖃᐅᓯᖃᖅᖢᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂ ᓈᕆᓪᓗᑎᒃ. ᐊᒥᓱᑲᓪᓚᓐᓂᒃ 
ᑎᑎᕋᖅᓯᒪᔪᖃᐅᖅᑐᖅ, ᓇᓪᓕᒋᐊᖅᓯᒪᔪᓂᒃ ᐅᓂᒃᑳᕐᓂᑦ ᑲᑎᒪᓂᐅᖃᑦᑕᖅᓯᒪᔪᓂᒃ ᐱᓕᕆᓂᖏᓐᓂᓪᓗ ᓇᓗᓇᐃᔭᖅᓯᒪᑦᑎᐊᖅᖢᑎᒃ ᖃᓄᖅ ᐃᓄᐃᑦ 
ᖃᐅᔨᒪᔭᑐᖃᖏᑦ ᑐᑭᓯᔭᐅᑦᑎᐊᕐᒪᖔᑦ.

ᐅᓂᒃᑳᖃᑦᑎᐊᖅᑐᑦ ᖃᓄᐃᑦᑐᓂᒃ ᐱᓕᕆᐊᖃᕆᐊᖃᕐᒪᖔᑕ ᐊᑐᓕᖁᓪᓗᒋᑦ ᓄᓇᕘᒥᐅᑕᕐᓄᑦ ᐃᓄᐃᑦ ᖃᐅᔨᒪᔭᑐᖃᖏᓐᓂ. ᐅᑯᐊ ᐊᕕᒃᑐᖅᓯᒪᔪᑦ 
ᓇᓗᓇᐃᖅᓯᓯᒪᔪᑦ ᖃᓄᑎᒋᑦ ᐱᒻᒪᕆᐅᒻᒪᖔᑕ ᐊᑐᖅᑕᐅᒋᐊᖃᖅᑐᓂᒃ ᐃᓕᓐᓂᐊᖅᑐᓕᕆᓂᕐᒥᑦ ᒪᓕᒡᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ.

ᐃᓄᐃᑦ ᐅᒃᐱᕆᔭᖏᑦ

ᐅᒃᐱᕆᔭᑐᖃᐃᑦ ᐊᐅᓚᑦᑎᔾᔪᑕᐅᕙᑦᑐᑦ ᐃᓄᐃᑦ ᐃᑉᐱᒋᓂᖏᓐᓄᑦ ᐊᑐᕐᓂᖏᓐᓄᓪᓗ, ᒪᑯᓄᖓ ᐊᑦᑐᐊᓂᕐᒥᑦ ᐊᕙᑎᑦᑎᓐᓂ,ᒃ ᐃᓚᒌᖕᓂᖏᓐᓂ ᐃᓄᐃᑦ, 
ᕿᑐᕐᖏᕆᔾᔪᓰᑦ ᐊᒻᒪᓗ ᖃᐅᔨᒪᖃᑦᑕᐅᑎᓂᖅ. ᐅᒃᐱᕆᔭᑐᖃᐃᑦ ᓇᖕᒥᓂᖅ ᐃᓂᖅᑎᕆᔾᔪᑎᐅᕗᑦ ᐃᑲᔫᓯᖃᖅᑐᑦ ᓇᙵᑎᔾᔪᑎᐅᓪᓗᑎᒃ ᑭᓇᐅᓂᖓᓐᓂ. 
ᑕᒪᒃᑯᐊ ᐃᓄᐃ ᐃᓅᓯᖏᓐᓂ ᐅᒃᐱᕆᔭᖃᕐᓂᖅ ᐊᒃᑐᐊᓂᖃᖅᑐᓕᒫᖑᕗᑦ ᐃᓅᓯᕐᒥᓄᑦ: ᓲᕐᓗ ᓇᖕᒥᓂᖅ ᐅᐱᒋᔭᖃᕐᓂᕐᒥᓂᑦ ᐅᒃᐱᕆᔭᒥᓂᑦ 
ᐊᑐᖃᑦᑕᖅᑐᑦ. ᓲᕐᓗ, ᐊᖑᑏᑦ ᐅᖃᐅᔾᔭᐅᕙᓚᐅᖅᑐᑦ ᖁᕕᐊᓐᓂᕐᒥᓂᑦ ᑕᑯᔅᓴᐅᑎᑦᑎᒋᐊᖃᙱᑦᑐᑦ ᓇᑦᑎᑐᐊᖅᑲᑕ ᐆᒻᒪᑲᓐᓂᑐᐃᓐᓇᕆᐊᖃᕐᓂᖓᓐᓄᑦ 
ᐊᓐᓇᐃᑦᑕᓕᖅᑳ. ᑕᒪᓐᓇ ᐅᒃᐱᕆᔭᑐᖃᕐᒥᓂᒃ ᑕᑯᔅᓴᐅᑎᑦᑎᕗᖅ ᑕᐸᓱᒋᐊᖃᙱᓐᓂᖏᓐᓂ ᑕᕐᓂᖏᑦᑕ ᓂᕐᔪᑏᑦ. ᒪᓕᙱᑐᐊᕈᑎᒃ ᐅᒃᐱᕆᔭᑐᖃᕐᒥᓂᑦ 
ᖃᓄᐃᑲᓪᓚᒍᓐᓇᕐᒪᑕ ᐱᐅᙱᑦᑑᓗᓂ, ᓲᕐᓗ ᐃᓅᓯᖓᑦᑕ ᐃᖏᕐᕋᓂᖏᓐᓂ ᐃᖏᕐᕋᑦᑎᐊᕈᓐᓂᕋᔭᕐᖓᑦ, ᓯᓚᓪᓗᓐᓃᑦ ᖃᓄᐃᓕᕈᓐᓇᕐᒪᑦ 
ᐅᒃᐱᕆᔭᑐᖃᕐᒥᓂᒃ ᐃᓄᐃᑦ ᐅᖃᐅᔾᔪᐃᕙᓚᐅᖅᑐᑦ ᐅᓂᒃᑳᖅᑐᐊᖅᑎᒍᑦ, ᐊᑐᖅᑕᖏᑎᒍᑦ ᐅᖃᐅᓯᒃᑯᓪᓗᓐᓃᑦ.  

ᐃᓄᐃᑦ ᐅᒃᐱᕆᔭᑐᖃᖏᑦ ᐅᑯᐊᖑᓪᓗᑎᒃ: 
 •		 ᒪᓕᒐᐃᑦ ᐃᓚᒌᖕᓂᕐᒥᒃ
 •	 ᐃᓄᐃᑦ ᒪᓕᒐᖏᑦ: Natural Laws (ᓇᓗᓇᐃᕆᐊᒃᑲᓂᖅᓯᒪᔪᑦ ᒪᒃᐱᒐᕐᓂᑦ 25-ᒥᑦ - 27-ᒧᑦ)
 •	 ᐃᓄᐃᑦ ᐊᑐᐊᒐᖏᑦ: Cultural Laws
 •	 ᐃᓄᐃᑦ ᐱᖁᔭᖏᑦ: Communal Laws or IQ Principles (ᓇᓗᓇᐃᕆᐊᒃᑲᓂᖅᓯᒪᔪᑦ ᒪᑉᐱᒐᕐᓂᑦ 29--ᒥᑦ - 32-ᒧᑦ)
 •	 ᐱᒻᒪᕆᒋᔭᐅᔪᑦ (ᓇᓗᓇᐃᕆᐊᒃᑲᓂᖅᓯᒪᔪᑦ ᒪᒃᐱᒐᕐᒥᑦ 33-ᒥᑦ)
 •	 ᐃᓕᖅᑯᓯᐅᔪᖅ (ᓇᓗᓇᐃᕆᐊᒃᑲᓂᖅᓯᒪᔪᑦ ᒪᒃᐱᒐᕐᒥᑦ 34-ᒥᑦ)

ᐃᓚᒋᔭᐅᑉᓗᓂ ᖃᑉᓗᓈᑦ ᓄᓇᖓᓂ ᑲᓇᑕᒥ ᐊᑐᖅᑕᐅᕙᒃᑐᑦ ᐃᓕᓐᓂᐊᕐᓂᓕᕆᓂᕐᒧᑦ ᑐᕌᖓᔪᑦ (WNCP), ᐃᓕᓐᓂᐊᕐᓂᓕᕆᔨᐅᔪᑦ ᓄᓇᕘᒥ 
ᐃᓚᒋᔭᐅᖃᑕᐅᕗᑦ ᑎᑎᖃᓂᒃ ᓴᕿᖅᑎᑦᑎᕙᓪᓕᐊᓂᕐᒧᑦ ᑕᐃᔭᐅᔪᖅ ᐊᑐᖅᑕᐅᕙᒃᑐᑦ ᐃᓕᓐᓂᐊᕈᑎᒃᓴᐃᑦ ᐃᓗᓕᖏᑦ ᓄᓇᖃᖄᖅᓯᒪᔪᑦ 
ᐃᓕᖁᓯᖏᑎᒍᑦ ᐱᖁᓯᖏᑎᒍᓪᓗ ᐃᓕᓐᓂᐊᕐᓂᕐᒧᑦ ᐋᕿᒃᓱᖅᓯᒪᔪᑦ. ᐅᓇ ᑎᑎᕋᖅᓯᒪᔪᖅ ᐅᓂᑉᑳᕐᒪᑦ ᐃᓕᓐᓂᐊᕈᑎᒃᓴᐃᑦ ᐃᓗᓕᒃᓴᖏᓂᒃ 
ᕿᑉᓚᓕᔭᖅᑎᑦᑎᑉᓗᓂ ᖃᑉᓗᓇᖑᖏᑦᑐᑦ ᖃᓄᐃᑦᑑᕙᖕᓂᖏᓐᓂᒃ ᐊᑐᖁᓯᒪᔭᖏᓂᒡᓗ ᒪᓕᒐᖃᕐᓂᕐᒧᑦ ᐃᓅᖃᑎᖃᕐᓂᐅᑉ ᒥᒃᓵᓄᑦ ᑐᕌᖓᔪᓂᒃ. 
“ᒪᓕᒐᐃᑦ .ᐃᓅᖃᑎᖃᑦᑎᐊᕐᓂᕐᒧᑦ ᑐ’ᕋᖓᔪᑦ”. ᑖᑉᑯᐊ ᒪᓕᒐᐃᑦ ᓇᓗᓇᐃᔭᖅᑕᐅᓯᒪᕗᑦ ᖃᓄᖅ ᐃᓄᖃᑎᖃᑦᑎᐊᕈᖕᓇᕐᒪᖔᑦᑕ ᐅᒃᐱᕐᓂᖃᑦᑎᐊᕐᓗᑎᒃ, 
ᒪᓕᒐᐃᑦ ᓯᓚᐅᑉ ᐊᒻᒪᓗ ᒪᓕᒐᐃᑦ ᐃᑲᔪᕆᐊᕈᓐᓇᕐᓂᕐᒧᑦ. ᑕᒡᕙᓂ ᑎᑎᕋᖅᓯᒪᔪᒥ, ᐅᖃᐅᓯᖅ ᐊᒻᒪᓗ ᐃᓕᖁᓯᖅ ᖃᓄᐃᑦᑑᔭᕆᐊᖃᕐᒪᖓᑦ 
ᓇᓗᓇᐃᖅᑕᐅᓯᒪᑦᑎᐊᖅᐳᑦ ᐊᒻᒪᓗ ᐊᕿᒃᓱᖅᓯᒪᑦᑎᐊᖅᐳᑦ ᐊᕕᒃᑐᖅᓯᒪᑉᓗᑎᒃ ᐊᕐᕕᓂᓕᐅᑉᓗᑎᒃ ᓇᓗᓇᐃᔭᖅᓯᒪᕗᑦ. 

ᐱᓕᕆᖃᑎᒌᓐᓇᖃᑦᑕᖅᖢᒋᑦ ᐃᓐᓇᐃᑦ ᓇᑭᑐᐃᓐᓈᖅᑐᑦ ᓄᓇᕘᒥ ᐊᒻᒪᓗ ᐃᓕᓴᐃᓂᓕᕆᓂᕐᒧᑦ ᐱᓕᕆᔨᐅᔪᑦ ᐃᓕᓴᐃᔨᑦ, ᐃᓕᓐᓂᐊᕈᑎᒃᓴᐃᑦ 
ᐃᓗᓕᖏᑦ ᓄᓇᕗᒧᑦ ᑐᕌᖓᓂᐊᖅᑐᑦ ᑐᓐᖓᑎᖃᖅᐳᑦ ᑎᑎᕋᖅᓯᒪᔪᓂᒃ ᒪᓕᒐᐃᑦ ᐊᔾᔨᐅᖏᐊᕐᔪᖕᒥᔪᑦ ᑖᑉᑯᐊᓕ ᑐᕋᖓᖕᒪᑕ ᐱᖃᑎᖃᕐᓂᕐᒥᒃ 
ᐃᓄᖃᑎᖃᕈᖕᓇᕐᓂᕐᒥᒃ “ᐃᓄᖃᑎᖃᕐᓂᕐᒧᑦ ᒪᓕᒐᐃᑦ” ᑖᑉᑯᐊᓕ ᓇᓗᓇᐃᖅᓯᒪᕗᑦ ᑕᓪᓕᒪᐃᖑᑉᓗᑎᒃ ᐱᕙᓪᓕᐊᓂᐅᔪᑦ ᐊᕕᒃᑐᖅᓯᒪᔪᑦ.

ᓇᓗᓇᐃᖅᑕᐅᑉᓗᓂ ᐃᓅᖃᑎᒌᑦ: ᐃᓕᓐᓂᐊᕈᑎᓄᑦ ᑐᙵᕕᐅᔪᑦ ᐃᓄᐃᑦ ᐃᓱᒪᒋᔭᖏᓐᓂ ᐊᑐᖅᑐᑎᒃ ᑕᒪᒃᑯᓂᖓ ᐱᓕᕆᐊᖃᖅᑎᓪᓗᑕ, 
ᐊᒫᕆᔭᐅᔪᒃᓴᓂᒃ ᑐᙵᑎᒋᔭᐅᔪᓂᒃ ᐊᕿᒃᓱᐃᓯᒪᕗᒍᑦ “ᐃᓚᓕᐅᑎᓯᒪᓂᕐᒥᒃ ᐊᕙᑎᒧᑦ” ‘ᐃᓚᓕᐅᑎᓯᒪᓂᕐᒥᒃ ᐃᓅᖃᑎᑉᑎᖕᓄᑦ ᑭᓇᒃᑯᑐᐃᓐᓇᕐᓄᑦ’. 
ᐃᓄᓯᐅᑉ ᐊᐅᓚᓂᖓᓄᑦ, ᓇᓪᓕᐅᓂᐅᑉ ᐊᐅᓚᓂᖓᓄᑦ, ᑕᒪᒃᑯᐊᓕᒫᑦ ᐊᑦᑕᑎᓯᒪᕗᑦ ᐃᓚᒋᔭᐅᑉᓗᑎᒃ ᐃᓄᐃᑦ ᐃᑉᓕᕐᓇᖅᑐᖁᑎᒋᔭᖏᓄᑦ ᐃᓅᑉᓗ 
ᐃᓄᓯᖓᑕ ᖃᓄᐃᑦᑐᓂᖓᓄᑦ ᐅᒃᐱᕈᓯᖓᓄᓪᓗ ᐊᑦᑕᑎᓯᒪᑉᓗᑎᒃ ᐃᓚᒋᔭᐅᔪᑦ ᐃᓄᐃᑦ ᖃᐅᔨᒪᔭᑐᖃᖏᓄᑦ. ᑖᑉᑯᐊ ᐃᓄᐃᑦ ᐊᑐᖁᓯᒪᓪᓚᕆᖕᒪᒋᑦ 
ᐃᓄᓯᖏᓄᑦ ᐊᑕᖕᒪᑕ ᐃᓚᓕᐅᑎᓯᒪᔭᕆᐊᖃᓪᓚᕆᒃᐳᑦ ᐃᓄᐃᑦ ᖃᐅᔨᒪᓂᖏᑎᒍᑦ ᐃᓕᓴᐃᓂᐊᕈᑉᑕ. ᑖᑉᑯᐊ ᐊᕙᑎᖃᕐᒪᑕ ᐃᓗᓕᖃᖅᖢᑎᒃ 
ᐃᓕᓐᓂᐊᖅᑎᐅᔪᑦ ᑐᓐᖓᑎᖃᓕᕋᔭᕐᒪᑕ ᐱᖃᕋᓱᒋᓂᕐᒥᒃ, ᓄᓇᓕᖕᒥᓗ ᓂᕆᐅᒋᔭᐅᔪᑦ ᓇᓕᖅᑯᓯᒪᓗᒋᑦ ᐊᒻᒪᓗ ᐱᕈᖅᐸᓪᓕᐊᓂᕐᒥᒃ ᐃᓗᓕᖏᑦ 
ᐊᑐᕐᓗᒋᑦ, ᓴᖅᑭᑉᐸᓪᓕᐊᔪᑦ ᐊᑐᕐᓗᒋᑦ ᐃᓕᓐᓂᐊᖅᑎᐅᔪᑦ ᐃᓅᓯᖏᓐᓄᑦ ᐊᑐᑎᖃᓪᓚᕆᖕᒪᑕ ᓴᐱᓕᖅᐸᓪᓕᐊᑎᑦᑎᓗᑎᒡᓗ ᐱᓂᐊᕐᒪᑕ.

ᑖᓐᓇ ᐊᕕᒃᑐᖅᓯᒪᔪᖅ ᐃᓅᖃᑎᒌᑦ: ᐃᓕᓐᓂᐊᕈᑎᓄᑦ ᑐᙵᕕᐅᔪᑦ ᐃᓄᐃᑦ ᐃᓱᒪᒋᔭᖏᓐᓂ ᐊᑐᖅᑐᑎᒃ ᐅᖃᖅᓯᒪᓂᖓ ᐃᓅᖃᑎᒌᑦ: 
ᐃᓕᓐᓂᐊᕈᑎᒃᓴᓂ ᑎᑎᕋᖅᑕᐅᓯᒪᔪᑐᖃᓂᑦ ᐱᔪᑦ ᐃᓄᐃᑦ ᐊᑑᑎᖃᕋᓱᒋᔭᖏᑦ ᐅᓂᑉᑳᖅᓯᒪᖕᒪᑕ ᑭᒡᓕᓯᓂᐊᖅᑕᐅᓯᒪᑉᓗᑎᒃ ᓇᓗᓇᐃᔭᖅᓯᒪᔪᑦ 
ᐃᓄᐃᑦ ᐃᓚᓕᐅᑎᓯᒪᓂᖏᑦ ᐊᕙᑎᒧᑦ. ᑕᐃᒪᓐᓇ ᑕᐃᔭᐅᔪᑦ. ᐃᓄᐃᑦ ᐊᒃᑐᐊᓂᖃᐃᓐᓇᕐᒪᑕ ᓄᓇᒧᑦ ᐊᕙᑎᒥᖕᓂᒃ – ᐃᓄᐃᑦ ᓴᐃᒻᒪᖃᑎᖃᖅᓯᒪᖕᒪᑕ 
ᓄᓇᒥᒃ ᓲᖃᐃᒻᒪ ᓄᓇ ᐊᓐᓇᒍᑎᑐᐊᕆᕙᒃᑲᒥᔾᔪᒃ. ᐃᓄᐃᑦ ᐃᓕᓯᒪᓕᕐᒪᑕ ᓄᓇᐅᑉ ᖃᓄᐃᑉᐸᖕᓂᖓᓂᒃ ᐊᐅᓚᓂᖓᓂᒃ ᑕᐃᑉᓱᖔᑐᖄᓗᒃ ᐅᑭᐅᓂᒃ 
ᐊᒥᓱᒻᒪᕆᐊᓗᖕᓂᒃ ᓄᓇᒥᒃ ᐊᑐᖅᓯᒪᒐᒥᒃ. ᓄᓇ ᐊᒥᓱᓂᒃ ᐊᓐᓇᒍᑎᒃᓴᓂᒃ ᐃᓗᓕᖃᕐᒪᑦ: ᓄᓇ ᓇᖕᒥᓂᖅ ᐃᓗᓕᖃᕆᕗᖅ, ᐃᒪᖅ, ᓯᑯ, ᐊᓄᕆ ᐱᕈᖅᑐᑦ 
ᓂᕐᔪᑎᓪᓗ ᐊᒃᑐᐊᔪᐃᓐᓇᐅᖕᒪᑕ ᐊᕙᑎᒧᑦ. ᓄᓇ ᐅᕙᒍᒋᖕᒪᒍ ᐃᓄᐃᑦ, ᐅᕙᒍᒋᔭᐅᒐᓗᐊᖅᑎᓪᓗᒍ ᓄᓇ ᐊᒃᓱᕈᕐᓇᕈᓐᓇᕐᒥᔪᖅ ᐊᓇᔭᓇᖅᓯᔪᓐᓇᕐᖢᓂᓗ 
(ᐅᓗᕆᐊᓇᖅᓯᔪᓐᓇᖅᖢᓂᓗ) ᐃᓕᑕᐅᔭᕆᐊᓕᐊᓗᒃ. ᐱᔪᓐᓇᕐᓂᐊᓗᐊ ᐅᐱᒋᔭᐅᔪᑐᖃᐅᖕᒪᑦ. ᐃᓕᓐᓂᐊᖅᑕᐅᔭᕆᐊᖃᖅᐳᖅ ᖃᓄᖅ ᐅᐱᒍᓱᖕᓂᖅ ᓄᓇᒥᒃ 
ᐊᑐᑦᑎᐊᕐᓂᖅ ᐃᓅᓯᑉᑎᓐᓄᒃ ᐊᒃᑐᐊᖕᒪᑦ ᑕᐃᒪᑦᓴᐃᓐᓇ ᐊᒃᑐᐊᓚᐅᖅᓯᒪᒐᒥ ᓯᕗᓕᑉᑎᓐᓄᑦ ᓱᓕ ᐅᑉᓗᒥ ᐊᑐᕋᑉᑎᒍ. ᐅᕐᓂᒐᓱᒃᑕᕗᑦ ᐃᓕᓐᓂᐊᕐᓂᕐᒧᑦ 
ᐅᑯᐊᖑᕗᑦ ᐊᑐᖁᔭᐅᓯᒪᔪᑦ:  • 

•	 ᐃᑲᔪᕐᓗᒋᑦ ᐃᓕᓐᓂᐊᖅᑏᑦ (ᐃᓕᓐᓂᐊᖅᑐᑦ) ᑐᑭᓯᐊᓕᖁᑉᓗᒋᑦ ᐊᑑᑎᖃᕐᓂᖓᓂᒃ ᓄᓇᐅᑉ ᑕᒪᓐᓇ ᓄᓇ ᐃᓄᖕᓄᑦ ᐊ ᑐᖅᑕᐅᓪᓚᕆᖕᒪᑦ 
ᑕᐃᒪᙵᒥᑦ ᐅᑉᓗᒥᒧᑦ

•	 ᐃᓕᓐᓂᐊᖅᑏᑦ ᖃᐅᔨᒪᑎᓪᓗᒋᑦ ᑐᑭᓯᔭᐅᔭᕆᐊᓕᖕᓂᒃ, ᐱᒻᒪᕆᐅᔪᓂᒃ, ᐃᓕᖅᑯᓯᑦᑎᓐᓂᒡᓗ ᑖᒃᑯᓂᖓ ᐱᔪᓐᓇᑦᑎᐊᕐᓗᑎᒃ ᐃᒃᐱᒍᓱᑦᑎᐊᕐᓗᑎᒡᓗ 
ᖃᐅᔨᒪᑦᑎᐊᕐᓗᑎᒡᓗ ᓄᓇᑦᑎᓐᓂ ᐊᓐᓇᐅᒪᔾᔪᑎᓂᒃ.

•	 ᐃᑲᔪᕐᓗᒋᑦ ᐃᓕᓐᓂᐊᖅᑏᑦ ᑐᑭᓯᖁᑉᓗᒋᑦ ᐊᓗᑐᕆᔭᖃᕈᓐᓇᕐᓗᑎᒃ ᐅᐱᒍᓱᒍᓐᓇᖁᑉᓗᒋᑦ ᐃᓄᐃᑦ ᐱᓐᓇᕆᔭᖏᓂᒃ ᐊᓗᑐᕆᔭᖏᓂ, 
ᐊᒻᒪᓗ ᐃᓅᑉᓗᑎᒃ ᖃᓄᐃᑉᐸᖕᓂᖏᓂᒃ ᐃᓕᖁᓯᖏᑦ ᑐᑭᓯᐊᓗᒋᑦ ᑕᐃᒪᓐᓇ ᐃᓕᑉᐸᓪᓕᐊᖁᑉᓗᒋᑦ ᐅᐱᒍᓱᒍᓐᓇᕐᓗᑎᒃ ᐃᓕᓯᒪᓂᖃᕐᓗᑎᒃ 
ᓂᕕᐅᕐᓇᕈᓐᓃᕐᓗᑎᒃ ᓄᓇᕗᑦ ᐃᒃᑭᕐᓇᖅᑐᐊᓗᕙᖕᒪᑦ ᐊᒻᒪᓗ ᐊᒃᓱᕈᕐᓇᖅᐸᖕᒪᑦ ᖃᐅᔨᒪᓗᑎᒃ .  

ᓯᓚᕐᔪᐊᑉ ᐊᐅᓚᓂᖓ ᐊᑐᖅᖢᒍ ᐃᓄᐃᑦ ᖃᓄᐃᓕᐅᕈᓯᖃᕐᒪᑕ ᐅᒃᐱᕆᔭᒥᑎᒍᑦ. ᑕᒪᓐᓇ ᐊᐅᓚᓂᖓ ᐅᑭᐅᖅ, ᐅᐱᕐᖔᖅ, ᐅᑭᐊᖅ ᐊᐅᔭᖅ, ᑕᒪᒃᑯᐊᓕᒫᑦ 
ᐊᐅᓪᓛᕐᓂᖏᑦ ᓯᓚᐅᑉ ᐊᔾᔨᒌᙱᑦᑐᓂᒃ ᑎᒍᒥᐊᕐᒪᑕ ᐊᔾᔨᒌᙱᑦᑐᑎᒍᑦ ᐊᑐᖅᑕᐅᕗᑦ. ᐅᓂᑉᑳᖅᑐᐊᖏᑦ ᐃᓄᐃᑦ ᐊᐅᓚᓂᕐᒥᒃ ᐊᒃᑐᐊᓂᖃᕐᐳᑦ 
ᒪᑯᐊᑐᑦ ᐊᖑᓇᓱᖕᓂᒐᓚᐃᑦ. ᐊᐅᓚᓂᖅ ᓇᓕᐊᖑᒐᓗᐊᖅᐸᑦ ᐊᓗᑐᕆᓗᒍ ᐅᐱᒋᓗᒍ ᐱᔪᒃᓴᐅᕗᒍᑦ ᐃᓅᓯᐅᑉ ᐃᓚᒋᖕᒪᒍ ᐃᓕᓐᓂᐊᕈᑎᒋᔪᓐᓇᕋᑉᑎᒍ 
ᐅᐱᒍᓱᖕᓂᕐᒥᒃ ᐊᐅᓚᓂᕐᒥᒃ. ᑕᐃᒪ ᑕᒪᓐᓇ ᐊᐅᓚᓂᖓ ᓄᓇᐅᑉ ᓯᓚᐅᑉ ᓇᓕᐊᖑᒐᓗᐊᖅᐸᑦ ᐃᓄᐃᑦ ᐃᓕᖁᓯᖓᒍᑦ, ᐃᓄᒃ ᐊᑐᖅᐸᒃᐳᖅ ᐅᒃᐱᕆᔭᒥᓂᒃ 
ᐊᒡᓕᕐᓂᕐᒥᒃ, ᐱᔭᕆᐊᖃᖅᑕᓂᓗᓐᓃᑦ ᑲᔪᓯᑎᓪᓗᒍ ᐅᒃᐱᕈᓱᖕᓂᕐᒥᒍᑦ ᐊᔾᔨᒌᙱᑦᑐᓂᒃ ᒪᓕᒐᒃᓴᖃᖅᐸᖕᒪᑕ ᐱᔭᒃᓴᖃᖅᖢᑎᒃ ᐊᐅᓚᓂᖅ ᐊᑐᖅᖢᒍ. 
ᑕᐃᒪ ᑕᐃᒪᓐᓇᐃᓐᓂᖓᓄᑦ ᐃᓄᐃᑦ ᐸᕐᓇᒃᐸᒌᖅᓯᒪᕙᒃᐳᑦ ᐊᐅᔭᒧᑦ, ᐅᑭᐅᒧᑦ ᑕᐃᒪᓐᓇ. ᑕᐃᒪ ᓂᕐᔪᑎᓂᒃ ᐱᑕᕆᔭᒥᖕᓂᒃ ᐊᐅᔭᒃᑯᑦ, ᐅᑭᐅᒃᑯᑦ 
ᖃᖓᐅᒐᓗᐊᖅᐸᑦ ᐊᒥᖅᑲᐅᖃᑎᖃᖅᐳᑦ ᐊᓯᒥᖕᓄᑦ. ᐃᓚᖏᑦ ᐊᐅᓚᓃᑦ ᐊᒃᓱᕈᕐᓇᖅᐳᑦ. ᐊᐅᓚᓂᖅ, ᓯᓚ ᐊᕙᑎᕗᑦ ᐊᒃᑐᖅᑕᐅᖕᒪᑕ ᐃᓄᖕᒥᒃ 
ᐃᕐᓂᐊᖑᔪᖃᖅᐸᑦ, ᑐᖁᔪᖃᖅᐸᑦ, ᐅᕝᕙᓗᓐᓃᑦ ᒪᓕᒐᒃᓴᒥᒃ ᓯᖁᒥᑦᑎᔪᖃᕐᓂᖅᐸᑦ ᐊᔪᓕᕈᑕᐅᔪᓐᓇᖅᐳᖅ ᐃᓄᐃᑦ ᐅᒃᐱᕈᓯᖓᑦ ᐊᑐᖅᖢᒍ. ᐃᓅᓯᐅᑉ 
ᐊᐅᓚᓂᖓ ᓯᓚᕐᔪᐊᑉ ᐊᐅᓚᓂᖓᓄᑦ ᐊᑦᑕᑎᒐᒥ ᐊᕕᒍᑎᓂᖅ ᐊᔪᖅᐳᖅ.

ᒪᓕᒐᐅᔪᖅ ᐃᓅᖃᑎᒌᖕᓂᕐᒧᑦ

ᐃᓚᒋᔭᐅᔪᑦ ᐊᕙᑎᒧᑦ ᑐᕌᖓᔪᑦ

ᓯᓚᕐᔪᐊᑉ ᐊᐅᓚᓂᖓ 



23ᐃᓄᐃᑦ ᖃᐅᔨᒪᔭᑐᖃᖏᑦ ᐋᖅᑭᔅᓯᒪᓂᖏᑦ ᐃᓕᓐᓂᐊᕈᑎᓄᑦ ᑐᙵᕕᐅᔪᑦ ᓄᓇᕗᒻᒧᑦ

ᐃᓅᖃᑎᒌᖕᓂᖅ

ᐃᓄᐃᑦ ᐅᒃᐱᕈᓱᒃᐳᑦ ᓱᓇᓕᒫᑦ ᐃᓅᓯᖃᕐᒪᑕ, ᐅᕙᓗᓐᓃᑦ ᑕᕐᓂᖃᕐᒪᑕ, ᑕᒪᓐᓇ ᐱᑉᓗᒍ ᐅᐱᒋᔭᐅᔪᒃᓴᐅᕗᑦ ᐃᑉᓕᕆᔭᐅᓗᑎᒡᓗ. ᐃᓅᓯᖃᖅᑐᓕᒫᓪᓗ 
ᑕᒪᕐᒥᒃ ᐊᑦᑕᑎᓂᖃᖅᐳᑦ ᑕᐃᑉᓱᒪᓂᒥᑦ, ᐅᑉᓗᒥᒧᑦ, ᓯᕗᓂᒃᓴᒧᓪᓗ ᑕᐃᒪᐅᖏᓐᓇᖅᐳᑦ. ᑕᐃᒪ ᓇᓕᐊᒃ ᐊᓯᕈᖅᑕᐅᒃᐸᑦ ᓯᖁᒥᑕᐅᒃᐸᑦ 
ᐊᒃᑐᐃᓂᖃᕐᓂᐊᓕᖅᐳᖅ ᐊᐅᓚᓂᖓᓂᒃ ᐊᐅᓚᑦᑎᐊᕈᓐᓃᕈᑕᐅᓗᓂᓗ. ᐊᒥᓱᓂᒃ ᐊᑦᑕᑎᑐᕋᐅᑎᔪᑦ ᒪᓕᒐᖃᖅᐳᑦ ᑕᒪᓐᓇ ᐊᐅᓚᓂᖅ ᑲᔪᓯᑦᑎᐊᖁᑉᓗᒍ. 
ᑕᒡᕙᓂ ᐊᐅᓚᓂᕐᒥ, ᐃᓐᓇᑐᖃᐃᑦ ᐃᓕᓯᒪᓂᖓᑦ ᑐᙵᑎᒋᔭᐅᔪᒃᓴᐅᕗᖅ ᓯᕗᓕᖅᑐᑐᑦ ᐃᓄᖕᓂᒃ. 

ᐃᓚᒋᔭᖓ ᐃᓅᖃᑎᒋᑦ: ᐃᓅᖃᑎᒌᑦ: ᐃᓕᓐᓂᐊᕈᑎᓄᑦ ᑐᙵᕕᐅᔪᑦ ᐃᓄᐃᑦ ᐃᓱᒪᒋᔭᖏᓐᓂ ᐊᑐᖅᑐᑎᒃ ᐅᓂᑉᑲᖅᓯᒪᕗᑦ ᖃᓄᖅ ᐃᓄᐃᑦ 
ᐃᓅᖃᑎᖃᑦᑎᐊᕈᖕᓇᕐᓂᕐᒥᒃ ᐊᑐᖁᔨᕙᖕᓂᕐᒪᖓᑕ ᐃᓄᖕᓂᒃ – ᒪᑯᓄᖓ, ᐃᖕᒥᖕᓄᑦ, ᐃᓚᒋᔭᒥᖕᓄᑦ ᖃᑕᙳᑎᒥᖕᓄᑦ, ᐊᑎᖅᑖᖅᑎᑦᑎᔾᔪᓯᕐᒥᑎᒍᑦ, 
ᑐᖅᖢᕋᐅᓯᕐᒥᑎᒍᓪᓗ ᐃᓚᒋᖕᓂᕐᒧᑦ ᑐᕌᖓᔪᓂᒃ ᐊᓯᒥᖕᓄᓪᓗ. ᐃᓄᐃᑦ ᐊᔾᔨᒌᙱᑦᑐᑦ ᐊᔾᔨᒌᙱᑦᑐᓂᒃ ᐃᓕᖁᓯᖃᖃᑦᑕᕋᓗᐊᖅᑎᓪᓗᒋᑦ, ᑭᓯᐊᓂ 
ᑕᒡᕗᓇ ᑕᐃᔭᐅᔪᑦ ᐃᓅᖃᑎᒌᑦ. ᑭᓯᐊᓂᓕ ᓇᓗᓇᐃᔭᐃᕗᖅ ᐊᑐᑎᖃᕐᓂᖏᓂᒃ ᐃᓄᐃᑦ ᐃᑉᓕᕆᔭᖏᑎᒍᑦ: ᐃᓄᐃᑦ ᐃᓱᒪᖃᖅᐸᖕᒪᑕ ᐅᖃᖅᐸᖕᒪᑕᓗ 
ᐊᑕᐅᓯᐅᖃᑎᒌᒃᑲᑉᑕ ᐃᓚᒌᒃᖢᑕ, ᓇᑭᙵᕋᓗᐊᕈᑉᑕ. 

ᑕᒡᕙᓂ ᐃᓚᒌᓕᖅᑐᖅᓯᒪᑉᓗᑎᒃ ᐃᓕᓐᓂᐊᕈᑎᒃᓴᓂ ᑲᑎᖅᓱᖅᓯᒪᔪᓂ ᐱᑕᖃᖅᐳᖅ, ᒪᓕᒐᒃᓴᓂᒃ ᑎᑎᕋᖅᓯᒪᔪᓂᒃ ᐋᕿᒃᓱᖅᓯᒪᔪᑦ 
ᓇᓗᓇᐃᒃᑯᑕᖃᖅᖢᑎᒃ ᓇᓂᔭᐅᔪᖕᓇᖅᐳᑦ “ᐃᓚᐅᔪᑦ ᐃᓄᖕᓄᑦ ᑭᓇᒃᑯᑐᐃᓐᓇᕐᓄᑦ ” ᐅᓂᑉᑳᖅᓯᒪᔪᑦ ᐃᒪᓐᓇᐃᑉᐳᑦ: 

•	 ᐃᑲᔪᕐᓗᒋᑦ ᐃᓕᓐᓂᐊᖅᑎᐅᔪᑦ ᑐᑭᓯᕙᓪᓕᐊᖁᑉᓗᒋᑦ ᖁᕕᐊᒋᓗᒋᓪᓗ ᑐᑭᓯᐊᓗᒋᓪᓗ ᐃᓄᐃᑦ ᐃᓚᒌᑦ ᖃᑕᙳᑎᒌᑦ ᖃᓄᖅ 
ᐃᑲᔪᖅᑎᒋᒃᐸᖕᓂᖏᓂᒃ ᐊᒻᒪᓗ ᓄᓇᓕᖕᒥ ᐃᑲᔪᖅᑎᒋᒍᖕᓇᕐᓂᖏᓂᒃ.

•	 ᐃᓕᓐᓂᐊᖅᑏᑦ ᐃᓕᑉᐸᓪᓕᐊᖁᑉᓗᒋᑦ ᐃᑎᔪᒥᒃ ᑐᑭᓯᐊᔪᓐᓇᕐᓂᕐᒥᒃ, ᐱᓐᓇᕆᔭᐅᔪᓂᒃ ᐃᑉᓕᕐᓇᖅᑐᖁᑎᖏᓂᒃ ᐃᓄᐃᑦ, ᐊᒻᒪᓗ ᐃᓅᓯᖏᑕ 
ᖃᓄᐃᑦᑐᔭᕆᐊᖃᕐᓂᖏᓂᒃ ᑖᑯᐊ ᐊᑐᕐᓗᒋᑦ ᐅᐱᒍᓱᓕᕈᖕᓇᕐᒪᑕ ᐃᓅᓯᕐᒥᖕᓂᒃ ᐃᖕᒥᖕᓂᒃ ᐅᐱᒋᓗᑎᒃ ᐊᓯᒥᖕᓂᒡᓗ ᐅᐱᒍᓱᒡᓗᑎᒃ.

•	 ᐅᒃᐱᕆᔭᑐᖃᐅᔪᓂᒃ ᑐᑭᓯᐅᒪᑦᑎᐊᕐᓗᑎᒃ ᐱᒻᒪᕆᐅᔪᓂᒃ ᐃᓄᖕᓄᑦ ᐃᓅᓇᓱᐊᖏᓐᓇᕐᓂᐊᕐᓂᕐᒧᑦ.
•	 ᑐᑭᓯᐊᓕᕐᓗᑎᒃ ᐃᓄᐃᒃ ᐅᒃᐱᕈᓲᓯᖏᑦ ᐊᑑᑎᖃᕐᒪᑕ ᐃᓄᐃᓪᓗ ᐋᕿᒃᓱᐃᔭᕆᐊᖃᖅᐸᖕᒪᑕ ᐃᑲᔪᖅᑐᖅᓯᒪᓗᒋᑦ ᐃᓕᓐᐊᖅᑏᑦ ᕿᓂᕐᓗᑎᒃ 

ᑐᑭᓯᓇᓱᐊᕐᓗᑎᒃ ᐃᓕᖅᑯᓯᕐᓂᒃ, ᐃᓕᓯᒪᓂᕐᒥᒃ, ᐅᒃᐱᕆᔭᖏᓂᒡᓗ ᐃᓄᐃᑦ ᐊᓐᓇᒍᑎᒋᓯᒪᔭᖏᓂᒃ ᕿᓂᕈᓐᓇᕐᓗᑎᒃ. 

 
ᐃᓄᐃᑦ ᐅᒃᐱᕈᓱᖕᒪᑕ ᓱᓇᓕᒫᑦ ᐃᓄᓯᖃᕐᒪᑕ, ᐃᓄᐃᑦ ᐅᒃᐱᕆᔭᖏᑎᒍᑦ ᐃᓚᒋᓕᕈᑕᐅᖕᒪᑕ ᐃᓚᖃᕐᓂᖅ ᕿᑎᐊᓃᖢᓂ ᐊᐅᓚᓂᐅᑉ, ᑲᔪᓯᓐᓇᖅᖢᓂ 
ᑕᒪᒃᑭᓯᒪᑉᓗᓂ ᓇᒃᓴᖅᑐᑐᑦ ᓯᓚᕐᔪᐊᕐᒥ ᐊᐅᓚᖃᑕᐅᔪᖅ. ᐃᓚᒌᑦ ᖃᑕᙳᑎᒌᖕᓂᖅ ᐃᓄᖕᓄᑦ ᐃᓚᒋᔭᐅᑎᑦᑎᕗᖅ ᐊᒻᒪᓗ ᐃᓕᑕᖅᓯᔾᔪᑕᐅᑉᓗᓂ 
ᑭᓇᐅᓂᕐᒥᓂᒃ ᓇᑭᖔᕐᓂᕐᒥᓂᒃ. ᐃᓄᐃᑦ ᑕᐅᑐᖕᒪᑕ ᐃᓄᓯᕐᒥᒃ ᐊᐅᓚᓂᖓ ᓯᖁᒥᓯᒪᙱᑦᑐᒥᒃ ᐊᒻᒪᓗ ᓯᓚᕐᔫᑉ ᐃᓗᓕᖏᑦ ᐱᖁᔭᖃᖅᖢᑎᒃ 
ᒪᑯᐊᓗ ᐃᓄᓯᖏᑦ ᓄᓇᒥ ᐱᕈᖅᑐᑦ, ᓂᕐᔪᑎᑦ, ᐊᒻᒪᓗ ᐃᓄᐃᑦ ᐱᒋᐊᕐᓂᖃᖅᑐᐃᓐᓇᐅᑉᓗᑎᒃ ᐃᓱᓕᕝᕕᖃᖅᑐᐃᓐᓇᐅᑉᓗᑎᒡᓗ. ᐃᓄᐃᑦ 
ᐅᒃᐱᕈᓱᒃᐳᑦ ᐃᓅᓯᓕᓕᒫᑦ ᐱᒋᐊᒃᑲᓐᓂᕐᕕᖃᖅᐳᑦ ᓄᑖᒥᒃ. ᑕᐃᒪᐃᒻᒪᑦ ᐃᓄᐃᑦ ᐊᑎᖅᑕᖅᑎᑦᑎᖃᑦᑕᖅᐳᑦ ᓇᒡᓕᒋᔭᖕᒥᖕᓂᒃ, ᐱᒃᑯᒋᔭᒥᖕᓂᒃ. 
ᐃᓄᐃᑦ ᐅᒃᐱᕆᔭᖃᕐᒪᑕ ᐃᓄᒃ ᑐᖁᒐᓗᐊᖅᐸᑦ ᐃᓅᒋᐊᒃᑲᓐᓂᕈᓐᓇᕐᒪᑦ ᓄᑕᕋᓛᒃᑯᑦ ᐊᑎᖅᑖᖅᑎᑕᐅᒐᒥ. ᐃᓄᐃᑦ ᐃᓚᒌᒍᓯᖃᖅᐳᑦ ᓄᑕᕋᖅ 
ᐊᑎᖅᑖᖅᑎᑕᐅᒐᒥ ᐃᓚᖃᕈᑕᐅᓕᖅᐸᒃᐳᖅ ᐊᑎᖓᑕ ᐊᔪᙱᓐᓂᖏᓂᒃ ᐃᓅᓯᖓᓂᒡᓗ ᐊᑎᒐᒥ. ᑕᐃᒪᙵᑐᖄᓗᒃ ᐃᓄᐃᑦ ᐊᑎᖅᑖᖅᑎᑦᑎᖃᑦᑕᖅᐳᑦ 
ᐃᓚᒌᓕᖅᑎᑦᑎᕙᒃᐳᓪᓗ ᐊᐅᒃᑯᑦ ᐃᓚᒌᖏᒃᑲᓗᐊᕋᒥᐅᒃ ᓱᕐᓗ ᐃᓚᒋᓕᖅᑐᑐᑦ ᐊᑎᕐᒥᒍᑦ. 

1  GNWT (1996) ᐃᓅᖃᑎᒌᑦ: ᐃᓕᓐᓂᐊᕈᑎᓄᑦ ᑐᙵᕕᐅᔪᑦ ᐃᓄᐃᑦ ᐃᓱᒪᒋᔭᖏᓐᓂ ᒪᓕᒃᖢᒋᑦ, ᒪᒃᐱᒐᖅ 37.

ᐃᓅᓯᐅᑉ ᐊᐅᓚᓂᖓ 

ᐊᐅᓚᓂᕐᒧᑦ ᐊᑦᑕᑎᖃᑕᐅᓗᓂ 
ᐃᓚᐅᓇᓱᒋᓂᖅ 

ᑖᒻᓇ ᐅᖃᐅᓯᖅ ᐃᓚᒌᖕᓂᖅ ᐱᒻᒪᕆᐊᓘᓚᐅᖅᐳᖅ ᐃᓄᖕᓄᑦ ᑕᐃᑉᓱᒪᓂ. ᑐᑭᖃᓚᐅᖅᐳᖅ ᐃᑲᔪᖅᑎᒌᖕᓂᕐᒥᒃ ᓇᒡᓕᒃᑎᒌᖕᓂᕐᒥᒃ ᓱᖃᐃᒻᒪ 
ᑕᐃᑉᓱᒪᓂ ᐃᓄᒃ ᐃᓄᑑᓗᓂ ᐃᓅᔪᓐᓇᓚᐅᖏᒻᒪᑦ ᐃᒃᐱᒍᓱᖏᓪᓗᓂ ᐊᓯᒥᓂᒃ. ᑕᐃᒪᐃᒻᒪᑦ ᒫᓐᓇ ᐃᓅᕗᒍᑦ: ᐊᑖᑕᕗᑦ ᐊᓈᓇᕗᓪᓗ ᐃᑦᑐᖅᐳᓪᓗ 
ᓂᖏᐅᖅᐳᓪᓗ ᓴᓇ ᕙ ᓚᐅᕐᒪᑕ ᐃᑲᔪᖅᑎᒌᒃᐸᒃᖢᑎᒃ ᐆᒪᓐᓇᖁᓪᓗᑕ, ᑕᒪᓐᓇ ᐅᓪᓗᖅ ᑕᑯᔪᓐᓇᖁᓪᓗᒍ. ᑭᖑᓂᑦᑎᓐᓂ, ᐃᓄᑐᖃᐃᑦ 
ᕿᒪᒃᑕᐅᕙᓚᐅᖅᐳᑦ ᒪᒃᑯᖕᓂᖅᓴᐅᔪᑎᒍᑦ ᐆᒪᔪᓐᓇᖁᓪᓗᑕ, ᓄᑕᖅᑲᓂᒃ ᐱᕈᖅᓴᐃᓪᓗᑕ, ᓄᑕᖅᑲᑦ ᐃᑲᔪᕐᓗᑎᒍᑦ ᐃᑲᔪᖅᑎᒌᒍᓐᓇᖅᓯᓂᐊᕐᒪᑕ. 
ᑕᐃᒪᓐᓇᑦᑎᐊᕙᒃ ᐊᒥᓱᙳᖅᐸᓪᓕᐊᓂᐊᕐᒪᑕ ᐊᒻᒪᓗ ᐱᒃᑯᓕᓗᑎᒃ ᐃᓅᓂᕐᒥᓂᒃ. ᐊᔪᕐᓇᖅᑐᐊᓘᒐᓗᐊᖅᑎᓪᓗᒍ ᑲᑎᑎᑦᑎᕙᓚᐅᖅᐳᑦ ᐃᓄᖕᓂᒃ 
ᑲᑎᒐᔪᖏᒃᑲᓗᐊᖅᑎᓪᓗᒋᑦ. ᑖᓐᓇ ᐅᖃᐅᓯᖅ ᐃᓚᒌᖕᓂᖅ ᑐᑭᖃᖅᐳᖅ ᓴᓇᖃᑎᒌᖕᓂᑦ ᐃᓅᔪᓐᓇᖁᓪᓗᑕ ᐊᑖᑕᒋᓚᐅᖅᑕᑦᑎᑐᑦ; ᓂᕆᐅᒋᔭᖃᓚᐅᖅᑐᑦ 
ᐅᕙᒍᑦᑕᐅᖅ ᑕᐃᒪᐃᑦᑐᓐᓇᕋᑦᑕ, ᐅᕙᓐᓄᑦ ᑕᒪᓐᓇ ᑐᑭᖃᖅᐳᖅ ᐃᓚᒌᖕᓂᖅ ᑭᖑᓂᑦᑎᓐᓄᑦ.” 

ᔮᓐ ᐳᑦᓈᒃ, ᐊᔪᕐᓇᕐᒪᑦ, ᐃᓄᒻᒪᕆᓕᕆᔩᑦ, 1978.

ᐃᓄᐃᑦ ᒪᓕᒐᖏᑦ
ᐱᖁᔭᐃᑦ: 

ᐃᓐᓇᐃᑦ ᓇᓗᓇᐃᖅᓯᓯᒪᔪᑦ ᒪᓕᒐᕐᓂᒃ ᑐᙵᕕᐅᓂᖅᐹᖏᓐᓂᒃ ᐃᓄᖕᓂᖔᖅᓯᒪᔪᓂᒃ ᐅᒃᐱᕆᔭᖃᖅᖢᑎᒃ ᓯᓚᕐᔪᐊᓕᒫᒥ ᓯᓚᑖᓂᓗ, 
ᐊᕙᑎᑦᑎᓐᓂ ᐃᓅᖃᑎᖏᓐᓂᒡᓗ. ᑕᒪᒃᑯᐊ ᒪᓕᒐᐃᑦ ᐊᒃᑐᐊᓂᖃᖅᑐᐃᓐᓇᐃᑦ ᓯᓚᕐᔪᐊᒥ ᐊᒻᒪᓗ ᑕᕐᓂᖏᓐᓂᓪᓗ ᐊᑐᐃᓐᓇᐅᑦᑎᐊᖅᖢᑎᒃ 
ᐊᓐᓇᐅᒪᔾᔪᑎᒋᓂᐊᖅᑐᓂᒋᑦ. ᒪᓕᒐᐃᑦ ᓇᓗᓇᐃᖅᑕᐅᑦᑎᐊᕐᓂᖅᐹᖑᓯᒪᕗᑦ ᑐᙵᕕᐅᓪᓗᑎᒃ ᐊᒃᑐᐊᓂᖃᖅᑐᐃᓐᓇᐅᓪᓗᑎᒃ ᐊᐅᓚᔾᔪᑕᐅᓂᐊᖅᑐᓂᒃ 
ᖃᓄᕐᓗ ᐊᒃᑐᐊᓂᖃᕐᓂᖏᓐᓄᑦ ᐊᓯᒥᓄᑦ ᐃᓄᖕᓄᑦ ᐊᒻᒪᓗ ᖃᓄᖅ ᐊᑕᐅᓯᖅ ᐊᒃᑐᐊᓂᖃᕐᒪᖔᑕ ᐊᕙᑎᑦᑎᓐᓄᑦ ᓇᓗᓇᐃᖅᑕᐅᕋᑖᖅᑲᐅᓪᓗᓂ 
ᑕᒪᓐᓇ ᓯᕗᓪᓕᕐᒥ. ᐅᒃᐱᕆᔭᐅᓂᖅᐹᖑᕗᖅ ᑕᒪᒃᑯᓂᖓ ᐱᖃᓯᐅᔾᔨᓪᓗᓂ:

 •	 ᐱᓕᕆᖃᑎᒌᑦᑎᐊᕐᓂᖅ
 •	 ᑭᓱᑐᐃᓐᓇᕐᓂᒃ ᐅᒃᐱᕆᔭᐅᓂᖏᑦ ᐆᒪᔪᓕᒫᓂᒃ
 •	 ᐃᓅᖃᑎᒌᑦᑎᐊᕐᓂᖅ
 •	 ᐸᕐᓇᐃᓐᓇᕐᓂᖅ ᓯᕗᓂᒃᓴᖃᑦᑎᐊᕈᒪᓂᕐᒧᑦ

ᐱᓕᕆᖃᑎᒌᖕᓂᖅ ᐃᓄᐃᑦ ᓯᓚᕐᔪᐊᕐᒥ ᑕᑯᓐᓇᖅᑕᖏᑦ ᓴᙱᔪᐊᓗᖕᓂᒃ ᑐᙵᕕᖃᖅᑐᑦ ᐃᓅᖃᑎᒌᑦ 
ᑐᕚᕆᖃᑦᑕᐅᑎᓂᖏᓐᓂᒃ ᐊᑕᐅᓯᐅᖃᑎᒌᓐᓂᖏᓐᓂᒡᓗ. ᑭᒃᑯᓕᒫᑦ ᓇᖕᒥᓂᖅ 
ᑲᒪᒋᔭᖃᕆᐊᖃᖅᐳᑦ ᐊᕙᑎᖏᓐᓃᑦᑐᑦ ᒪᓕᒡᓗᒋᑦ. ᑕᒪᒃᑯᐊ ᐱᖃᓯᐅᔾᔨᕗᑦ 
ᐱᒋᔭᖏᓐᓂᒃ, ᐱᔨᑦᑎᕐᓂᖏᓐᓂᒃ ᐃᒃᐱᒍᓱᑦᑎᐊᕐᓂᖏᓐᓂᒡᓗ ᐃᓅᖃᑎᒥᓂᒃ 
ᐃᑲᔪᖃᑎᒌᖕᓂᖅ ᐊᒃᓱᕈᕐᓂᖏᑎᒍᑦ ᖃᓄᐃᓕᐅᕐᓂᖏᑎᒍᓪᓗ. ᐱᓕᕆᖃᑎᒌᑦᑎᐊᕐᓂᖅ 
ᓂᕆᐅᒋᔭᐅᕗᖅ ᑭᒃᑯᑐᐃᓐᓇᓕᒫᑦᑎᐊᓂᒃ ᓱᕈᓯᐅᒐᓗᐊᓃᑦ ᑕᐃᒪᐃᓐᓂᖓᓐᓄᑦ ᐃᓄᐃᑦ 
ᐃᓅᖃᑎᒌᑦᑎᐊᕈᓐᓇᓚᐅᖅᑐᑦ. ᐊᑕᐅᓯᐅᖃᑎᒌᒃᖢᑎᒃ ᐱᒻᒪᕆᐅᖕᒪᑦ ᑭᒃᑰᓂᖏᓐᓂᒃ 
ᓇᓗᓇᐃᖅᓯᖕᒪᑦ ᐱᓕᕆᖃᑎᒌᖏᓐᓇᕐᓂᖏᓐᓄᓪᓗ ᑕᐃᒪᙵᓂᐊᓗᒃ.

ᐊᕙᑎᒥᒃ ᑲᒪᑦᑎᐊᕐᓂᖅ ᑕᒪᒃᑯᐊ ᑎᒍᔭᐅᓯᒪᔪᑦ ᒪᓕᒐᐃᑦ ᐅᒃᐱᕆᔭᑐᖃᖏᓐᓂᒃ ᓴᙱᓂᖅᑕᖃᕐᒪᑦ ᓯᓚᕐᔪᐊᓕᒫᒥ 
ᐊᐅᓚᓂᖃᖅᑐᓂᒃ. ᐃᓱᒪᒋᔭᐅᓚᐅᖅᑐᑦ ᓇᖕᒥᓂᖅ ᐱᐅᓂᖅᓴᐅᓇᓱᑐᐊᖅᐸᑦ 
ᐊᐅᓚᑦᑎᓂᖅᓴᐅᓕᕐᓗᓂ ᓯᓚᕐᔪᐊᒥᒃ ᐊᕙᑎᑦᑎᓂᒡᓗ. ᑲᒪᑦᑎᐊᕐᓂᒃᑯᑦ 
ᐅᐱᒋᔭᖃᑦᑎᐊᖅᖢᑎᒡᓗ ᑭᓱᑐᐃᓐᓇᑦᑎᐊᕐᓂᒃ ᐃᑲᔪᖃᑎᒌᓐᓂᕐᒥᒃ ᐃᓄᐃᑦ 
ᑕᐃᒪᐃᓐᓂᖏᓐᓄᑦ ᐊᐅᓚᓂᖃᑦᑎᐊᖅᐳᑦ ᐋᖅᑭᑦᑎᐊᖅᓯᒪᔪᒥᒃ.

ᐃᓄᐃᑦ ᒪᓕᒐᖏᑦ 

ᓴᐃᒪᓂᖅᑕᐃᒪᐃᓪᓗᐊᖃᑎᒌᖕᓂᖅ ᐃᓅᖃᑎᒌᑦᑎᐊᕋᓱᐊᕐᓂᕐᓗ ᐃᓱᒪᒋᔭᐅᕙᓚᐅᖅᑐᑦ 
ᐊᑐᖅᑕᐅᖏᓐᓇᕆᐊᖃᕐᓂᖏᓐᓂᒃ. ᐃᓅᖃᑎᒌᑦᑎᐊᕐᓂᖅ ᐱᒻᒪᕆᐅᕗᖅ ᐃᓄᖕᓂᒃ 
ᑕᑯᔅᓴᐅᑎᑦᑎᖕᒪᑦ ᐅᐱᒋᔭᖃᕐᓂᕐᒥᒃ ᑲᒪᒋᔭᕆᐊᖃᕐᓂᖏᓐᓂᒡᓗ. ᑭᓱᑐᐃᓐᓇᐃᑦ ᓴᖅᑭᑦᑕᕌᖓᑕ, 
ᑲᒪᒋᔭᐅᑲᐅᑎᒋᔭᕆᐊᖃᖃᑦᑕᓚᐅᖅᑐᑦ ᐃᓅᖃᑎᒌᑦᑎᐊᖏᓐᓇᖁᓪᓗᒋᑦ ᑭᒃᑯᑐᐃᓐᓇᐃᑦ. 
ᓄᒫᑦᑕᒃᓴᕋᐃᖃᑦᑕᕆᐊᖃᓚᐅᙱᑦᑐᑦ ᑲᒪᒋᔭᐅᑲᐅᑎᒋᕙᒃᖢᑎᒃ ᐊᑲᐅᙱᓕᐅᕈᑎᐅᔪᑦ 
ᐋᖅᑭᒃᑕᐅᖁᓪᓗᒋᑦ ᑕᐃᒫᒃ ᑕᒻᒪᓐᓇ ᑲᔪᓰᓐᓇᖁᓇᒍ.

ᖃᓄᖅᑑᕈᓐᓇᕐᓂᖅᓴᙱᔫᒋᐊᖃᕐᓂᖏᑦ ᐃᓅᖃᑎᒌᖕᓂᖅ ᓇᓗᓇᙱᑦᑎᐊᓚᐅᖅᑐᖅ ᓯᕗᓂᒃᓴᖃᕆᐊᖃᕐᓂᑎᓐᓂᒃ 
ᐱᐅᓯᕚᓪᓕᖅᑎᑦᑏᓐᓇᕋᓱᐊᓚᐅᖅᑐᖅ ᐃᓄᖕᓂᒃ. ᐃᓄᐃᑦ ᐃᓕᓐᓂᐊᑎᑦᑎᕙᒃᖢᑎᒃ 
ᐃᓅᖃᑎᒌᓐᓂᕐᒥᒃ ᕿᑐᕐᖏᕆᓂᕐᒥᒃ ᑕᐃᒪᐃᑐᐊᕈᑎᒃ ᓯᕗᓂᒃᓴᖃᑦᑎᐊᕈᓐᓇᕐᓂᐊᕐᒪᑕ. 
ᐃᓅᓇᓱᐊᑦᑎᐊᖏᓐᓇᕐᓂᖅ ᑕᒪᓐᓇ ᐃᓱᒪᒋᔭᐅᖏᓐᓇᓚᐅᖅᑐᖅ. ᐱᔪᓐᓇᖅᓯᓗᑎᒃ 
ᐃᓅᖃᑎᒥᓂᒃ ᐃᑲᔪᖃᑦᑕᐃᓐᓇᕆᐊᖃᖅᖢᑎᒃ ᑕᐃᒫᖏᓐᓇᕐᓕ ᓂᕆᐅᒋᔭᐅᓚᐅᕐᒪᑕ. 
ᐱᓕᒻᒪᒃᓴᐃᓐᓇᖃᑦᑕᕐᓗᑎᑦ ᑭᓯᐊᓂ ᐱᔪᓐᓇᖅᓯᕙᓚᐅᕐᒪᑕ ᑕᐃᒫᒃ ᐊᑐᓂ ᐃᓄᐃᑦ 
ᐃᑲᔪᖅᑎᒌᒍᓐᓇᖅᓯᓚᐅᖅᑐᑦ ᐃᓄᓕᒫᑦᑎᐊᑦ ᑕᐃᒫᒃ ᓂᕆᐅᒋᔭᖃᖅᑐᐃᓐᓇᐅᓪᓗᑎᒃ. 
ᐱᐅᓯᕚᓪᓕᖅᑎᑦᑎᔪᓐᓇᕐᓂᖅ ᑭᓱᑐᐃᓐᓇᕐᓂᒃ ᐊᒻᒪᓗ ᐊᒃᓱᕈᖅᑎᑦᑎᑕᐃᓕᒪᓂᖅ ᐊᓯᒥᓂᒃ, 
ᑕᐃᒪᐃᑐᐊᖅᐸᑦ, ᐱᔪᓐᓇᖅᓰᕚᓪᓕᖅᐳᑦ.

ᐃᓄᐃᑦ ᐊᑐᐊᒐᖏᑦ ᐃᓄᐃᑦ ᐋᖅᑮᓯᒪᓚᐅᕐᒥᔪᑦ ᐊᑐᐊᒐᕐᓂᒃ ᐊᐅᓚᑦᑎᔾᔪᑎᒋᕙᑦᑕᖏᓐᓂᒃ ᖃᐅᑕᒫᑦ ᐊᑐᖅᑕᐅᕙᑦᑐᓂᒃ ᐃᓅᖃᑎᒌᓂᒃ. ᑕᒪᒃᑯᐊ ᓄᓇᓕᖕᓂᑦ 
ᐋᖅᑭᒃᓱᖅᑕᐅᕙᓚᐅᖅᑐᑦ ᐊᑐᖅᑕᐅᖃᑦᑕᖅᖢᑎᒡᓗ ᒪᓕᒃᖢᒋᑦ ᐃᓄᐃᑦ ᖃᓄᖅ ᐃᓅᓇᓱᐊᕐᓂᖏᓐᓂ ᑕᐃᔅᓱᒪᓂ. 

ᐃᓄᐃᑦ ᐱᖁᔭᖏᑦ:
ᒪᓕᒐᖏᑦ/ᐃᓄᐃᑦ 
ᖃᐅᔨᒪᔭᑐᖃᖏᑦᑕ ᐊᑐᐊᒐᖏᑦ

ᐱᖁᔭᖅᑕᖃᕐᒥᔪᖅ ᑐᕌᖓᓗᐊᖅᑐᕐᓕ ᖃᓄᖅ ᐃᓄᒃ ᐃᓕᖅᑯᓯᖃᕐᓂᐊᕐᒪᖔᑦ - ᖃᓄᖅ ᐃᓅᓇᓱᐊᕐᓂᐊᕐᒪᖔᑦ ᐃᓄᒃ. ᐃᓕᓐᓂᐊᕈᑎᒃᓴᓄᑦ 
ᑐᙵᕕᐅᓂᐊᖅᑐᑦ ᓇᓗᓇᐃᖅᓯᓯᒪᕗᑦ ᒪᓕᒐᕐᓂᒃ ᐊᑐᖅᖢᑎᒃ ᐃᓄᐃᑦ ᖃᐅᔨᒪᔭᑐᖃᖏᑕ ᐊᑐᐊᒐᖏᓐᓂᒃ. ᑖᒃᑯᐊ ᐊᑐᐊᒐᐃᑦ ᑐᙵᕕᒋᔭᐅᓂᐊᖅᑐᑦ 
ᐃᓕᓐᓂᐊᖅᑐᓕᕆᓂᕐᒧᑦ ᐊᑐᖅᑕᐅᓂᐊᖅᑐᓂᒃ ᐱᖅᑯᓯᖃᑎᒌᙱᑦᑐᓂᒃ ᐃᓕᓐᓂᐊᑎᑦᑎᔾᔪᑕᐅᓗᑎᒃ ᓂᕆᐅᒋᔭᐅᓂᕆᓂᐊᖅᑕᖏᑦ ᐃᓕᓐᓂᐊᖅᑎᓕᒫᑦ 
ᐊᑕᖏᕐᓗᑎᒃ. ᓇᓗᓇᐃᖅᓯᒪᒃᑲᓂᖅᐳᑦ ᐃᓱᐸᓗᐊᓂ ᑖᒃᑯᓇᓂ ᑎᑎᕋᖅᓯᒪᔪᓂ.

ᓄᓇᕘᑉ ᒐᕙᒪᖏᑦ (2004), ᐱᓇᓱᐊᖅᑕᕗᑦ, ᒪᒃᐱᒐᖅ 3

ᐃᓅᖃᑎᒌᑦᓯᐊᕐᓂᖅ 
ᐅᐱᒋᔭᖃᕐᓂᖅ ᐃᒃᐱᒍᓱᑦᑎᐊᕐᓂᕐᓗ ᐊᓯᒥᓂᒃ. ᑕᒪᒃᑯᐊ ᐃᓱᒪᒋᔭᐅᔭᕌᖓᑕ ᐃᒃᐱᒋᔭᖃᕐᓂᖅ ᐊᓯᒥᓂᒃ 

ᓴᙵᑎᑉᐸᓪᓕᐊᔪᑦ ᐃᒃᐱᒍᓱᓐᓂᖅᓴᐅᓕᕐᓗᑎᒃ, ᐃᒻᒥᖕᓄᑦ ᐊᓯᒥᓄᓪᓗ ᐊᒡᓛᑦ ᓄᓇᖅᑲᑎᒥᓄᑦ. ᑕᒪᓐᓇ 

ᑐᙵᕕᒋᔭᐅᒋᕗᖅ ᐃᓄᖕᓄᑦ ᐃᓅᓂᕐᒥᒃ

ᑐᙵᓇᕐᓂᖅ
ᑐᙵᓇᕐᓂᖅ ᐊᓯᒥᓄᑦ, ᒪᑐᐃᖓᑦᑎᐊᕐᓗᑎᒃ ᐅᖃᖃᑎᖃᕈᓐᓇᑦᑎᐊᕐᓗᑎᒃ ᑭᐅᔪᓐᓇᑦᑎᐊᕐᓗᑎᒡᓗ. ᑕᐃᒪᐃᓕᐅᖅᐸᑕ 

ᐱᐅᔪᒥᒃ ᐃᓅᖃᑎᖃᑦᑎᐊᕐᓂᐊᖅᑐᑦ

ᐃᓄᐃᑦ ᐱᖁᔭᖏᑦ: ᐃᓄᐃᑦ ᖃᐅᔨᒪᔭᑐᖃᖏᑦᑕ ᐊᑐᐊᒐᖏᑦ

ᐱᓕᕆᖃᑎᒌᖕᓂᖅ
ᐃᓅᖃᑎᒥᓂᒃ ᐱᓕᕆᖃᑎᖃᑦᑎᐊᕐᓂᖅ ᑲᑐᔾᔨᔪᐃᓐᓇᐅᓪᓗᑎᒃ ᐊᑕᐅᓯᕐᒥᒃ ᐱᔾᔪᑎᖃᖅᑐᐃᓐᓇᐅᓪᓗᑎᒃ.

ᐊᕙᑎᒥᒃ ᑲᒪᑦᑎᐊᕐᓂᖅ
ᐊᕙᑎᒥᒃ ᑲᒪᑦᑎᐊᕆᐊᖃᕐᓂᖅ ᐃᒃᐱᒋᑦᑎᐊᕐᓗᒍᓗ.

ᐱᓕᒻᒪᒃᓴᕐᓂᖅ
ᐱᓕᒻᒪᒃᓴᕈᓐᓇᕐᓂᖅ ᖃᐅᔨᒪᓗᓂᓗ ᐱᔪᓐᓇᖅᑎᖏᓐᓂᒃ.

ᖃᓄᖅᑑᕈᓐᓇᕐᓂᖅ
ᐊᑐᐃᓐᓇᐅᖏᓐᓇᕐᓂᖅ ᖃᓄᖅᑐᕈᓐᓇᕐᓗᑎᒃ ᐊᑲᐅᙱᓕᐅᕈᑎᑕᖃᓕᕋᓗᐊᖅᐸᑦ.

ᐋᔩᖃᑎᒌᖕᓂᖅ 
ᐊᖏᖃᑎᒌᒃᑐᐃᓐᓇᐅᔪᓐᓇᕐᓗᑎᒃ ᐋᔩᖃᑎᒌᖕᓂᒃᑯᑦ.

ᐱᔨᑦᓯᕐᓂᖅ
ᐱᔨᑦᑎᕋᕈᓐᓇᕐᓂᖅ.

ᐃᓄᐃᑦ ᐊᓐᓇᐅᒪᔪᓐᓇᕐᓂᐊᖅᐸᑕ ᓄᓇᕗᑦ ᐃᒃᑮᕐᓇᖅᓯᖃᑦᑕᖅᑎᓪᓗᒍ ᐊᕙᑎᕗᑦ ᑕᐃᒪᓐᓇᐃᑎᓪᓗᒍ ᑕᐃᒪᓕ ᐃᓕᓯᒪᓂᕐᒥᖕᓂᒃ ᐊᑐᕐᓗᑎᒃ 
ᐊᓐᓇᐅᒪᔪᓐᓇᕐᓂᐊᖅᐳᑦ ᐃᑲᔪᖅᑎᒌᖕᓂᒃᑯᑦ ᑭᓯᐊᓂ. ᒪᑯᐊ ᐱᓐᓇᕆᔭᖏᑦ ᐃᓄᐃᑦ ᐱᓪᓚᕆᐅᔪᑦ ᐊᑐᖅᑕᖏᑦ ᐃᑉᓕᕆᔭᖏᓪᓗ ᐃᓄᖕᓂᒃ 
ᐃᑲᔪᖅᑎᒌᒍᑕᐅᖕᒪᑕ ᐊᑕᐅᓯᐅᖃᑎᒌᒃᑎᑦᑎᑉᓗᑎᒃ ᓴᐃᒪᓂᕐᒥᒃ. ᑕᒪᒃᑯᐊ ᐃᑉᓕᕐᓇᖅᑐᑦ ᐃᓄᖕᓄᑦ ᓴᐃᒪᓇᖅᑎᑦᑎᖕᒪᑕ. ᐱᐅᔫᒍᑯᑦ ᐃᒪᓐᓇ ᑐᑭᖃᖅᐳᖅ. 
ᐃᓕᖕᓂᒃ ᐅᐱᒋᑦᑎᐊᕋᕕᑦ, ᕿᓄᐃᓵᕈᓐᓇᕋᕕᑦ, ᐊᒻᒪᓗ ᓴᙱᓂᖃᕋᕕᑦ. ᐊᒥᖅᑳᖃᑎᖃᕈᓐᓇᕋᕕᑦ ᐊᓯᖕᓂᒡᓗ ᑐᑭᓯᐊᔪᓐᓇᕋᕕᑦ ᐅᐱᒋᓗᒋᓪᓗ; 
ᓯᓚᑐᔫᕗᑎᑦ ᒥᑭᒡᓕᑎᖅᓯᒪᔪᑐᑦ ᓇᖕᒥᓂᖅ ᓯᓚᑐᓂᕐᒧᑦ. ᐱᖁᔭᒥᒃ ᐊᑐᑦᑎᐊᕈᒪᔪᖅ ᐊᒻᒪᓗ ᐱᖁᔭᒥᒃ ᐅᐱᒍᓱᒃᑐᖅ ᖃᐅᔨᒪᒐᒥ ᐃᓅᖃᑎᒋᑦᑎᐊᕐᓂᕐᒥᒃ 
ᐱᒋᐊᕐᓂᐅᖕᒪᑦ ᓯᓚᕐᔪᐊᕐᒥᓗ ᐅᒃᐱᕈᓯᕐᓂᒃ. ᐱᓕᒻᒪᒃᐸᓪᓕᐊᑎᓪᓗᑎᑦ, ᐅᕐᓂᒐᖃᕋᓱᒃᐳᑎᑦ ᓯᓚᑐᓂᕐᒥᒃ, ᐱᒃᑯᒋᔭᖃᕐᓂᕐᒥᒃ ᐅᐱᒍᓱᖕᓂᕐᒥᒃ ᐃᓐᓇᑐᖃᕐᓂᒃ 
ᑖᑉᑯᐊ ᑐᙵᑎᒋᔭᐅᖕᒪᑕ ᐱᒋᐊᕐᓂᐅᑉᓗᑎᒃ. ᑕᒪᒃᑯᐊ ᐊᔾᔨᐅᖏᑦᑑᕗᑦ ᓯᓚᕐᔪᐊᕐᒥ ᐊᓗᑐᕆᔭᐅᔪᓂᑦ ᓱᖃᐃᒻᒪ ᐃᓄᖕᓄᑦ ᐊᑐᖅᑕᐅᓯᒪᒐᒥᒃ ᐃᓄᐃᑦ 
ᐅᒃᐱᕈᓯᖏᑎᒍᑦ		ᐅᓂᑉᑳᖅᑕᐅᕗᑦ ᐱᓪᓚᕆᐊᓘᑉᓗᑎᒃ ᐊᒥᓱᑦ. 

ᑕᒪᒃᑯᐊ ᐅᒃᐱᕆᔭᐅᔪᑦ ᐅᖃᐅᓯᐅᖏᓐᓇᕐᓂᐊᖅᑐᑦ ᐃᓕᓐᓂᐊᕐᕕᖕᓂᑦ ᓄᓇᕘᒥ.

ᐱᓐᓇᕆᔭᐅᔪᑦ

ᓴᐱᓕᖅᑕᐃᓕᓂᖅ   Perseverance
Aghokhimaktokhak				Persévérance

ᐆᒃᑐᕋᔪᖕᓂᖅ  Practice
Oktokatahutik	 Pratiques

ᐱᓕᕆᖃᑎᒌᖕᓂᖅ   Teamwork
Havakatigihutik	Havaktigiyait	 Travail	d’équipe

ᐃᑲᔪᖅᑎᒌᖕᓂᖅ Cooperation
Havakatigiikot	 Coopération

ᐱᓱᖅᓯᓂᖅ   Mastery
Ayoihutik		Ataaningoktot	 	 Maîtrise

ᑐᓵᓱᕐᓂᖅ Listening
Tuhakataktot	 Écoute

ᐃᒃᐱᒋᔭᖏᑦ ᑕᒪᕐᒥᑲᓴᒃ ᐃᓄᐃᑦ ᐃᓅᔾᔪᓯᖏᑦ ᐅᒃᐱᕈᓱᖏᑎᒎᖅᐳᑦ: ᒪᑯᐊ ᐃᓄᖃᑎᒥᖕᓄᑦ ᐊᔪᕿᖅᑐᐃᓃᑦ ᐃᓄᖕᓄᑦ ᐃᑉᓕᕆᔭᐅᔪᑦ, ᐊᖑᑦ ᐱᑕᖅᐸᑦ 
ᐳᐃᔨᒥᒃ, ᓇᑦᑎᕐᒥᒡᓗᓐᓃᑦ ᖁᕕᐊᓱᓗᐊᓕᖅᐸᑦ ᐅᒻᒪᕐᓗᓂ ᐱᑕᕆᓚᐅᖅᑕᖓ ᐅᖓᒻᒧᐊᒡᓗᓂ ᐊᓐᓇᐃᓂᐊᕐᒪᒍ. ᐃᓄᐃᑦ ᐃᓕᖁᓯᖓᑎᒍᑦ 
ᑕᐃᒪᓐᓇᐃᓕᐅᖅᐸᒃᐳᑦ ᓂᕐᔪᒻᒥᒃ ᐅᐱᒍᓱᖕᓂᕐᒧᑦ. ᐃᒪᓐᓇᐃᒐᔪᖕᒪᑦ, ᑭᓇᑐᐃᓐᓇᖅ ᐃᓄᒃ ᓈᓚᖏᑉᐸᑦ ᐊᑐᖁᔭᐅᔪᓂᒃ ᐅᒃᐱᕈᓯᕐᒥᒃ ᑕᐃᒪ 
ᓱᓇᑐᐃᓐᓇᕐᒥᒃ ᓈᒻᒪᒍᓐᓃᖅᑎᑦᑎᔪᖕᓇᕐᒪᑦ ᐃᓄᓯᕐᒥᒃ. ᒪᑯᐊ ᐊᐅᓚᓂᐅᔪᑦ ᓇᓪᓕᐅᓂᐅᔪᑦ, ᓯᓚᓗ ᐊᒃᑐᒐᐅᓯᒪᔪᓐᓇᕐᒪᑕ ᐃᓅᑉ ᓇᓚᖏᓐᓂᖓᓄᑦ. 
ᐃᓄᐃᑦ ᐅᒃᐱᕈᓯᖏᑦ ᐱᐅᔪᒥᒃ ᐃᓅᓯᖃᖅᑎᑦᑎᕙᒃᐳᑦ ᐅᒃᐱᕆᔭᐅᔪᖅ ᐅᓂᐅᖅᑕᐃᓕᒪᓗᒍ ᐃᓕᖁᓯᖃᕐᒪᑕ, ᑕᒪᓐᓇ ᓱᓇᓕᒫᓂᒃ ᒪᓕᑦᑎᐊᕐᓂᖅ 
ᑕᒪᒃᑮᖕᒪᑦ ᒪᑯᓂᖓ, ᐊᕙᑎᒥᒃ, ᐃᓄᖕᓂᒃ, ᓄᑕᕋᖃᐅᓯᕐᒥᒃ, ᐅᖃᖃᑎᖃᑦᑎᐊᕈᓐᓇᕐᓂᕐᒥᒃ ᐃᓚᒃᓯᐊᑦᑎᐊᖅᐸᒡᓗᓂ ᐃᓅᖃᒻᒥᒃ. ᐃᓄᐃᑦ ᐅᒃᐱᕈᓯᖏᑦ 
ᐊᕿᒃᓱᐃᓂᐅᒐᔪᓚᐅᖅᐳᑦ ᓱᐊᒍᑕᐅᑉᓗᑎᒃ ᐊᑐᖅᑕᐅᑦᑎᐊᕈᓪᓃᖅᐸᑕ ᐊᕿᒃᓯᒋᐊᕐᓂᕐᒧᑦ ᐱᕙᖕᒪᑕ, ᐃᓅᒐᒥ ᐋᕿᒃᓱᒐᐅᑉᓗᓂ ᐋᕿᒋᐊᖃᖅᑐᖅ 
ᑭᓇᑐᐃᓐᓇᖅ, ᑕᐃᒪᓐᓇᐃᒻᒪᑕ ᐃᓄᐃᑦ ᐅᒃᐱᕈᓯᖏᑎᒍᑦ. ᐊᒥᓱᑦ ᐅᒃᐱᕈᓰᑦ ᐅᖃᐅᓯᐅᕗᑦ ᐊᓯᒥᖕᓄᑦ ᖃᐅᔨᒪᔭᐅᖁᑉᓗᒋᑦ ᑐᓂᐅᖅᑲᖅᑕᐅᕙᓪᓕᐊᕗᑦ 
ᐅᓂᑉᑳᖅᑐᐊᑎᒍᑦ, ᐅᒃᑐᕋᕐᓂᖅᑎᒍᑦ, ᐅᖃᐅᓯᖅᑎᒍᓪᓗ.ᖅ 

ᐱᐅᓂᖅᐹᓂᒃ ᐃᑲᔪᖅᑎᒌᓐᓂᖅ ᐊᒃᑐᐊᓂᖃᕐᒥᔪᖅ ᐃᓱᒪᑐᒐᓱᐊᕈᓐᓇᓂᕐᒥᑦ. ᐃᓱᒪᑐᒋᐊᕐᓗᓂ, ᐊᔾᔨᐅᖏᑦᑐᓂᒃ ᑲᒪᒍᓐᓇᕐᓂᖅ, ᐱᔭᕆᐊᖃᓪᓚᕆᑉᐳᑦ 
ᐃᓱᒪᑐᒐᓱᐊᕐᓗᓂ ᐃᑲᔪᕐᓂᖃᑦᑎᐊᖅᑐᐃᓐᓇᐅᕗᑦ ᐃᓅᖃᑎᒥᓂᒃ. ᑕᐃᒪᐃᑦᑐᓂᒃ ᐱᕙᓪᓕᐊᓗᓂ ᐊᒃᑐᐊᓂᖃᕐᒥᔪᑦ ᐱᐅᓂᖅᓴᑎᒍᑦ 
ᐃᒃᐱᒍᓱᑦᑎᐊᕈᓐᓇᓂᕐᒥᑦ ᖃᓄᐃᑦᑐᓂᖏᓐᓂᓪᓗ ᓇᖕᒥᓂᖅ. ᐱᓕᒻᒪᔅᓴᕈᓐᓇᓂᕐᒥᑦ ᐱᔾᔪᑎᖃᓗᐊᖅᑐᖅ ᐃᑲᔪᕈᓐᓇᕐᓂᐊᕐᖓᑦ ᐱᔪᓐᓇᓂᕐᒥᓂᒃ ᐊᑐᕐᓗᓂ 
ᐊᓯᖏᓐᓂᒃᓪᓗ ᐃᓕᒍᓐᓇᕐᓗᓂ ᐊᒻᒪᓗ ᐱᐅᓯᕚᓪᓕᖁᓪᓗᒋᑦ ᐃᓅᖃᑎᖃᑦᑎᐊᕈᓐᓇᓂᕐᒥᑦ. ᐃᓄᐃᑦ ᐅᒃᐱᕆᔭᖏᑦ ᐃᓕᓐᓂᐊᑎᑦᑎᑦᑎᐊᕐᓂᕐᒥ 
ᐱᒋᐊᕆᐊᖃᖅᑯᖅ ᐆᒻᒪᑎᒥᒃ, ᐃᓗᒻᒥᓂᒃ ᓴᙵᑎᑉᐸᓪᓕᐊᓂᖅ, ᐃᓕᓐᓂᐊᑎᑦᑎᑐᐃᓐᓇᕐᓂᐅᙱᒻᒪᑦ ᑭᓯᐊᓂ ᐃᓗᒃᑯᑦ ᐃᓕᑦᑎᑦᑎᒋᐊᖃᕐᒪᑕ.

ᖃᓄᐃᑦᑐᓂᖏᑦ 
ᐃᓕᓐᓂᐊᖅᑐᓕᕆᓂᕐᒧᑦ 
ᐱᓕᕆᔾᔪᑎᔅᓴᐃᑦ 
ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓕᓐᓂᐊᖅᑐᓕᕆᓂᕐᒧᑦ 
ᐱᓕᕆᐊᒃᓴᐃᑦ

ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᒋᐊᖃᓪᓚᕆᓐᓂᐊᖅᑐᑦ ᐃᓕᓐᓂᐊᑎᑦᑎᓂᕐᒥᒃ ᐃᓕᓐᓇᓱᖕᓂᖏᓐᓂᒡᓗ ᐊᒻᒪᓗ ᐃᓕᓐᓂᐊᕈᑎᒃᓴᓂᒃ ᓄᓇᕗᑦ 
ᐃᓕᓐᓂᐊᕐᕕᖏᓐᓂ. ᐅᑯᐊ ᐱᓕᕆᐊᒃᓴᐃᑦ ᓇᓗᓇᐃᖅᓯᓯᒪᔪᑦ ᐃᓕᓐᓂᐊᕈᑎᒃᓴᐅᓪᓗᐊᑕᕋᔭᖅᑐᓂᒃ. 

ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᓐᓂᐊᕈᑎᓄᑦ ᑐᙵᕕᐅᔪᑦ ᐃᓗᓕᖃᖅᑐᑦ ᐃᒪᐃᑦᑐᓂᒃ:
 •	ᐃᓕᑦᑎᕙᓪᓕᐊᖏᓐᓇᕐᓂᖅ 
 •	ᐃᖏᕐᕋᓂᖏᓐᓂ ᐃᓕᓐᓂᐊᕈᓐᓇᕐᓂᖅ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐊᑐᐊᒐᖏᓐᓂ 
 •	ᑲᑎᖅᓱᖅᓯᒪᔪᑦ ᐃᓕᓐᓂᐊᕈᑎᓄᑦ ᑐᙵᕕᐅᔪᑦ ᐊᔾᔨᒌᙱᑦᑐᑦ
 •	ᑐᙵᕕᖏᑦ ᐃᓕᓐᓂᐊᑎᑦᑎᔾᔪᑎᖏᑦ

ᐃᓕᓐᓂᐊᐸᓪᓕᐊᖏᓐᓇᕐᓂᖅᖃᐅᔨᒪᔭᑐᖃᖏᑦ ᐃᓕᓐᓂᐊᑎᑦᑎᒍᑕᐅᒐᔭᖅᑐᑦ ᐊᑐᓂ ᐃᓕᓐᓂᐊᖅᑐᓄᑦ ᐊᑐᖅᑕᐅᔪᓐᓇᕋᔭᖅᑐᑎᒃ ᐃᓅᓯᓕᒫᖏᓐᓄᑦ.

ᐃᓕᑦᑎᕙᓪᓕᐊᖏᓐᓇᖅᑐᖅ ᐊᑐᓂ ᐃᓄᒃ ᓇᖕᒥᓂᖅ ᐃᓅᓯᓕᒫᒥᓂᒃ ᐊᑐᖃᑦᑕᐃᓐᓇᕋᔭᖅᑕᖓ. ᓯᕗᒧᐊᖅᐸᓪᓕᐊᖏᓐᓇᕐᓂᖅ ᐃᓕᓐᓂᐊᖏᓐᓇᕐᓗᓂ 
ᐃᓅᓯᕐᒥᓂᒃ. ᑕᒪᓐᓇ ᐃᓕᓐᓂᐊᕐᓂᖅ ᒪᓕᒃᑐᖅ ᐃᓄᐃᑦ ᖃᐅᔨᒪᔭᑐᖃᖏᑕ ᐅᒃᐱᕆᔭᑐᖃᖏᓐᓂᒃ. ᐃᓕᑦᑎᕙᓪᓕᐊᖏᓐᓇᕐᓂᖅ ᐃᓕᓴᕆᔭᐅᓯᒪᒋᕗᖅ 
ᓯᕗᓂᖓᓂᑦᑕᐅᖅ ᐃᓕᔅᓯᒪᖕᒪᑦ ᐃᓐᓂᐊᕆᐊᓚᐅᖅᑎᓐᓇᒍ ᐃᓕᓐᓂᐊᖏᓐᓇᕐᓂᐊᖅᑐᓂᓗ ᐃᓕᓐᓂᐊᕐᕕᐅᑉ ᓯᓚᑖᓂ. ᐃᓕᓐᓂᐊᖅᑎᓕᒫᑦ 
ᐃᓕᓐᓂᐊᕈᓐᓇᕆᐊᖃᖅᑐᐃᓐᓇᐅᖕᒪᑕ ᐃᓕᑦᑎᔪᓐᓇᕐᓂᖏᑦ ᒪᓕᒡᓗᒋᑦ ᑲᔪᓯᑦᑎᐊᖁᓪᓗᒋᑦ. ᐊᑐᓂ ᐃᓕᑦᑎᔪᓐᓇᕐᓂᖏᑦ ᐊᔾᔨᒌᖏᑦᑐᓂᒃ 
ᐃᓕᑉᐸᓪᓕᐊᓂᖃᓲᖑᕗᑦ, ᑭᓯᐊᓂᓕ ᖃᐅᔨᔭᐅᔪᓐᓇᕐᒥᔪᑦ ᐊᔾᔨᐅᖏᔾᔪᑎᒋᕙᐅᒃ ᐃᓕᓐᓂᐊᖏᓐᓇᕈᓐᓇᕐᓗᓂ ᑕᐃᒫᒃ ᓇᓗᓇᐃᖅᑕᐅᓯᒪᓪᓗᑎᒃ ᓄᓇᕗᑦ 
ᐃᓕᓐᓂᐊᖅᑐᓕᕆᔨᒃᑯᖏᓐᓄᑦ ᑎᑎᕋᖅᑕᐅᓯᒪᓪᓗᑎᒃ.

ᐃᓄᐃᑦ ᖃᐅᔨᒪᔭᑐᖃᖏᑦ ᐃᓕᓐᓂᐊᕈᑎᒃᓴᖏᑦ ᐱᓕᕆᐊᒃᓴᐃᑦ, ᐃᓕᓐᓂᐊᖏᓐᓇᕈᓐᓇᕐᓂᖅ ᓲᕐᓗ ᐃᒡᓗᕕᒐᖅᑎᑑᖅᑐᖅ, ᖃᐅᔨᒪᓂᖏᑦ 
ᐊᖏᓪᓕᕙᓪᓕᐊᓪᓗᑎᒃ ᓴᕘᔭᖅᑐᐊᑎᑐᑦ, ᖃᓕᕇᓕᖅᐸᓪᓕᐊᔪᑎᑐᑦ ᓴᕘᔭᖅᑐᐊᑦ.   

ᐃᓕᑦᑎᕙᓪᓕᐊᖏᓐᓇᕐᓂᖅ:
 •	 ᓇᓗᓇᐃᖅᓯᓯᒪᕗᑦ ᑕᓪᓕᒪᓂᒃ ᐃᓕᑉᐸᓪᓕᐊᔪᓐᓇᖅᑕᖏᓐᓂ, ᐃᓗᐃᑦᑐᓂᒡᓘᓐᓃᑦ   
  ᑲᑎᖅᓱᖅᓯᒪᔪᓂᒡᓘᓐᓃᑦ
 •	 ᐊᑐᐃᓐᓇᐅᑎᑦᑎᔪᑦ ᐃᑲᔫᑎᐅᔪᓐᓇᖅᑐᓂᒃ ᐃᓕᑉᐸᓪᓕᐊᓂᖏᑦ ᒪᓕᒃᖢᒋᑦ
 •	 ᓇᓗᓇᐃᖅᓯᓯᒪᕗᑦ ᐃᓕᓐᓂᐊᕐᕕᖕᓂ ᓄᓇᓕᖕᓂᓪᓗ ᐃᑲᔪᖅᑐᖅᑕᐅᒋᐊᖃᕐᓂᖏᓐᓂᒃ   
  ᐃᓕᓐᓂᐊᖅᐸᓪᓕᐊᑎᓪᓗᒋᑦ ᐃᓕᓐᓂᐊᖅᑏᑦ
 •	 ᓇᓗᓇᐃᒃᑯᑕᐅᕗᑦ ᑲᔪᓯᓐᓂᕆᓯᒪᔭᖏᓐᓂᒃ ᐊᑐᓂ ᐃᓕᓯᒪᔭᖏᑦ ᒪᓕᒡᓗᒋᑦ
         •	 ᐊᑐᕆᐊᖃᖅᑐᑦ ᑎᓴᒪᐅᔪᑦ ᐃᓕᓐᓂᐊᕈᑎᒃᓴᓄᑦ ᐊᒻᒪᓗ ᐃᓕᑦᑎᔪᓐᓇᕐᓂᖏᓐᓂᒃ 
  ᓂᕆᐅᒋᔭᐅᓪᓗᑎᒃ ᒪᓕᒡᓗᑎᒃ ᐊᑐᓂ ᐃᓄᐃᑦ  ᖃᐅᔨᒪᔭᑐᖃᖏᑦᑕ ᐊᑐᐊᒐᖏᓐᓂᒃ
 •	 ᓇᓗᓇᐃᖅᓯᓯᒪᔪᑦ ᐱᓕᕆᐊᕆᔭᕆᐊᓕᖏᓐᓂᒃ ᑲᔪᓯᓂᐊᕐᓗᑎᒃ ᐊᑐᓂ ᐃᓕᓐᓂᐊᕈᑏᑦ 
  ᒪᓕᒡᓗᒋᑦ ᐊᔾᔨᒌᙱᑦᑐᑦ

ᐃᓕᑦᑎᕙᓪᓕᐊᖏᓐᓇᕐᓂᖅ ᐃᓐᓇᐃᑦ ᓇᓗᓇᐃᖅᓯᓯᒪᕗᑦ ᑕᓪᓕᒪᓂᒃ ᐃᓕᓐᓂᐊᕈᑕᐅᔪᓐᓇᖅᑐᓂᒃ ᒥᑭᓂᖅᐹᓂᑦ ᖁᑦᑎᖕᓂᓕᖕᓄᑦ. 12  ᐊᑐᓂᑦ ᐃᓕᓐᓂᐊᕈᓐᓇᖅᑕᖏᓐᓂᒃ 
ᐊᖅᑯᑎᒋᓪᓗᓂᒋᑦ ᓄᓇᕗᑦ ᐃᓕᓐᓂᐊᖅᑎᖏᑦ. ᐊᕕᒃᑐᖅᓯᒪᔪᑦ ᒪᓕᑦᑐᑦ ᐱᔪᓐᓇᕐᓂᖏᓐᓂᒃ ᐱᓕᒻᒪᒃᓴᖅᓯᒪᓂᖏᓐᓂᒃ ᐱᔪᓐᓇᕐᓂᖏᓐᓂᒡᓗ 
ᑲᔪᓯᓐᓂᕆᓯᒪᔭᖏᓐᓂᒡᓗ ᒪᓕᒃᖢᑎᒃ. ᑕᒪᒃᑯᐊ ᐊᓯᔾᔨᐸᓪᓕᐊᖏᓐᓇᖅᑐᑦ ᐃᓕᑉᐸᓪᓕᐊᓂᖏᑦ ᒪᓕᒃᖢᒋᑦ. 

ᐃᓐᓇᕐᓂᒃ ᑐᓴᖅᑕᐅᓯᒪᔪᑦ ᐊᔾᔨᒌᙱᑦᑐᑦ ᐃᓕᓐᓂᐊᕈᓐᓇᕐᓃᑦ ᐋᖅᑭᖅᑕᐅᓯᒪᓪᓗᑎᒃ ᒫᓐᓇᐅᔪᖅ ᐃᓕᓐᓂᐊᑎᑦᑎᓂᕐᒧᑦ ᐃᓱᒪᒋᔭᐅᔪᑦ 
ᓇᓗᓇᐃᖅᑕᐅᓯᒪᓪᓗᑎᒃ ᑕᓪᓕᒪᐅᓕᖅᑲᖓᓪᓗᑎᒃ. ᐃᓕᓐᓂᐊᕐᓂᖏᓐᓂᒃ, ᐃᓕᓐᓂᐊᖅᑐᑦ ᐊᔾᔨᒌᙱᑦᑐᓂᒃ ᐃᓕᓐᓂᐊᖃᑦᑕᕋᔭᖅᑐᑦ ᒪᓕᒃᖢᑎᒃ 
ᐃᓕᓐᓂᐊᖅᑕᒥᓂᒃ ᐱᓕᕆᐊᒥᓂᒡᓘᓐᓃᑦ ᐊᒻᒪᓗ ᓇᖕᒥᓂᖅ ᐃᓕᓴᕋᐃᓐᓂᖏᓐᓂ ᐃᓕᑦᑐᒪᓂᖏᓐᓂᒡᓗ. ᑭᓯᐊᓂᓕ, ᑖᒃᑯᐊ ᑕᓪᓕᒪᐃᑦ 
ᓇᓗᓇᐃᖅᓯᒪᒐᓛᑐᐃᓐᓇᖅᑐᑦ ᐃᓕᓐᓂᐊᖅᑐᑉ ᐊᖅᑯᑎᒋᓂᐊᖅᑕᖏᓐᓂᒃ ᐃᓕᑉᐸᓐᓂᐊᖏᓐᓇᕐᓂᖏᓐᓂᒃ. ᐅᑯᐊᖑᓪᓗᑎᒃ:	

	 1. ᖃᐅᔨᓕᓵᖅᑐᖅ: The Emergent Learner

 2. ᑐᑭᓯᓕᖅᑐᖅ: The Transitional Learner

 3. ᑐᑭᓯᓇᖅᓯᓕᖅᑐᖅ: The Communicative Learner

 4. ᐱᓇᓱᒍᓐᓇᖅᓯᔪᖅ: The Confident Learner

 5. ᐱᔪᓐᓇᖅᓯᔪᖅ: The Proficient Learner

1. 1. ᖃᐅᔨᓕᓵᖅᑐᖅ
Qaujilisaaqtuq ᖃᐅᔨᓕᓵᖅᑐᖅ “becoming	aware”

ᐊᕕᒃᑐᖅᓯᒪᓂᖏᑦ
ᖃᐅᔨ ᓕᓵᖅ ᑐᖅ
ᐅᔾᔨᕈᓱᓕᕐᓂᖅ ᒫᓐᓇ ᖃᐅᔨᔭᓕᓵᖅ ᐱᖓᔪᖓᑦ ᑭᖑᓪᓕᖅ

“ᑕᐃᒪᐃᓕᑕᐃᓐᓇᖅᑐᖅ”

ᑕᒪᕐᒥᒃ ᓄᑖᓪᓚᕆᐅᑉᓗᑎᒃ ᐃᓕᓐᓂᐊᖅᑕᐅᔪᒃᓴᑦ, ᐃᓕᓐᓂᐊᖅᑐᖅ ᐱᒋᐊᕈᑎᖃᖅᐳᖅ ᓈᓚᒃᖢᓂ ᖃᐅᔨᓴᖅᖢᓂᓗ. ᕿᓂᒐᖃᖅᐳᑦ ᖃᓄᐃᑦᑑᓂᖏᓂᒃ ᑐᑭᓯᓇᓱᐊᕐᓂᕐᒧᑦ ᐃᓕᓐᓂᐊᖅᑕᖓ 
ᑐᑭᖃᓕᖅᑎᓐᓇᓱᐊᕐᖢᒍ. ᐃᓚᓕᐅᖅᐸᓪᓕᐊᓕᖅᐳᑦ ᐃᓕᓐᓂᐊᖃᑎᒥᖕᓂᒃ ᐃᓕᓐᓂᐊᕈᑎᒥᖕᓂᒡᓗ ᐃᑲᔪᖅᑎᒌᓕᖅᐸᓪᓕᐊᕗᑦ ᖃᓄᐃᓕᐅᕈᑕᐅᔪᑎᒍᑦ ᐱᓕᕆᖃᑎᒌᒃᖢᑎᒃ ᐃᓕᓐᓂᐊᕐᕕᖕᒥ 
ᐊᑐᖁᔭᐅᔪᑦ ᐃᓕᓐᓂᐊᕈᑎᑦ ᐊᑐᖅᖢᒋᑦ. ᐃᓕᓐᓂᐊᖅᑏᑦ ᐃᓚᓕᐅᑎᕙᓪᓕᐊᕗᑦ ᐃᓕᓐᓂᐊᖅᑕᒥᑎᒍᑦ ᓄᑖᖑᔪᑎᒍᑦ ᐅᐃᒍᓕᕆᒃᑐᖅᓯᒪᓂᐅᔪᓂᒡᓗ ᐱᓕᕆᖃᑎᒌᒃᑲᒥᒃ ᑐᑭᓯᕙᓪᓕᐊᓕᖅᐳᑦ. 
ᓴᙱᔪᒥᒃ ᐅᔾᔨᕈᓱᓕᖅᐸᓪᓕᐊᓕᖅᐳᑦ ᑕᒪᓐᓇ ᓄᑖᖅ ᐃᓕᓐᓂᐊᕈᑎᒋᔭᖅᑎᒃ ᐃᑲᔪᕐᓂᖃᕐᓂᐊᕐᒪᑦ ᑕᕗᖓ ᐃᓕᓐᓂᐊᖅᑎᐅᔪᒧᑦ. ᑕᐃᒪ ᑐᑭᓯᔪᒪᓂᕐᒥᒃ ᖃᐅᔨᓇᓱᒃᑲᐅᓂᕐᒥᒃ ᑎᒍᓯᕙᓪᓕᐊᕗᑦ ᓲᕐᓗ 
ᐱᙳᐊᕈᑕᐅᔭᖅᑐᑎᒍᑦ ᐃᓕᓐᓂᐊᕋᒥᒃ. 
ᑕᒪᓐᓇ ᐱᒋᐊᓕᓵᖅᖢᒍ ᓇᓗᓇᖅᐳᖅ ᖃᓄᐃᑦᑐᖕᒪᖔᑦ ᖃᐅᔨᔪᒪᓐᓇᖅᖢᓂ ᐱᔪᒪᓂᖓᓐᓂᒡᓗ ᖃᐅᔨᔪᒪᒃᑲᐅᓂᕐᒥᒃ ᐱᒋᐊᕈᑕᐅᑉᓗᓂ ᐃᓕᓐᓂᐊᖅᑕᖓᑕ ᐃᓗᐊᓂ. ᐊᑐᕐᓂᖃᓪᓚᕆᒃᐳᖅ 
ᐃᓕᓐᓂᐊᕐᑕᒥᓂᒃ ᖁᕕᐊᒋᔭᖃᕐᓂᖅ ᐅᐃᕆᒋᔭᖃᕐᓂᕐᓗ ᓴᙱᓕᕈᑕᐅᕙᓪᓕᐊᓂᐊᕐᒪᑦ ᐃᓕᓐᓂᐊᖃᑎᒌᖕᓂᒃᑯᑦ ᖃᐅᔨᓴᒃᑲᐅᓂᖅᑎᒍᓪᓗ ᓇᓚᑦᑎᐊᕋᓱᖕᓂᑯᓪᓗ ᐃᓕᑦᓯᕙᓪᓕᐊᔪᒪᓂᕐᒧᑦ ᐃᓕᓐᓂᐊᖅᑎᒧᑦ. 

2.2. ᑐᑭᓯᓕᖅᑐᖅ
Tukisiliqtuq	ᑐᑭᓯᓕᖅᑐᖅ	“beginning	to	understand”

ᐊᕕᒃᑐᖅᓯᒪᓂᖏᑦ
ᑐᑭ ᓯ ᓕᖅ ᑐᖅ
ᑐᑭᖓ ᐱᔭᖓ ᒫᓐᓇ ᐱᖓᔪᖓᑦ ᑭᖑᓪᓕᖅ

ᑕᐃᒪᓐᓇ ᐃᓕᓐᓂᐊᖅᑎᓪᓗᒍ ᐃᓕᓐᓂᐊᖅᑎᐅᔪᖅ ᐱᔪᒪᓕᖅᐸᓪᓕᐊᕗᖅ ᐃᓕᑦᓯᒃᑲᓐᓂᕈᒪᓂᕐᒥᒃ ᐱᓪᓗᕆᒃᓯᕙᓪᓕᐊᑉᓗᓂ; ᑕᒪᓐᓇ ᐱᕙᓪᓕᐊᓂᖅ ᐱᓪᓚᕆᙳᖅᐸᓪᓕᐊᒐᒥ ᐊᒃᓱᕈᕐᓇᕐᓂᖅᓴᐅᓕᖅᐳᖅ. 
ᑕᐃᒪᓗ ᐃᓕᓐᓂᐊᖅᑎᐅᔪᖅ (ᐃᓕᓐᓂᐊᖅᑐᖅ) ᐊᑐᓕᖅᐸᓪᓕᐊᕗᖅ ᐃᓕᑕᒥᓂᒃ ᐱᓕᒻᒪᒃᓴᕙᓪᓕᐊᑉᓗᓂ. ᒫᓐᓇᐅᔪᕐᓗ ᑐᑭᓯᓕᖅᐳᖅ ᑕᐃᒪᒃᑲᓐᓂᐊᓘᖕᒪᑕ ᓱᓕ ᐃᓚᒋᔭᖏᑦ ᐃᓕᓐᓂᐊᖅᑕᖓᑕ 
ᓂᕆᐅᒋᓚᐅᙱᑦᑕᕋᓗᐊᖏᑦ ᓱᓇᐅᕙ ᑕᐃᒪ ᓱᓕ ᑕᒪᓐᓇ ᐱᔭᕆᐊᑭᑦᑑᓂᐊᖏᑦᑐᖅ ᑐᑭᓯᓕᖅᐹ. ᑕᒫᓂᓕᖅᑎᓪᓗᒍ ᐃᓕᓐᓂᐊᖅᑕᒥᓂᒃ ᐃᓱᒫᓘᑎᖃᓕᖅᐳᖅ ᓇᓗᖃᑦᑕᓕᖅᖢᓂᓗ ᖃᓄᐃᑦᑑᓂᐊᕐᒪᖔᑦ 
ᑎᒍᒥᐊᕈᓐᓇᖏᓐᓇᒥ ᐃᓱᒪᖅᓲᑎᒋᔪᓐᓇᕐᓇᒍᓗ. ᑕᒪᓐᓇ ᐊᒃᓱᕈᕐᓇᖅᐳᖅ ᐃᓕᓐᓂᐊᖅᑎᒧᑦ. ᐃᓕᓐᓂᐊᖅᑎᐅᔪᑦ ᑲᔪᖏᖅᓴᖅᑕᐅᔭᕆᐊᖃᕐᓂᐊᖅᐳᑦ ᑲᔪᓯᑦᑎᐊᖁᑉᓗᒋᑦ ᐃᑲᔪᖅᑐᖅᑕᐅᓯᒪᓗᑎᒃ 
ᐃᓕᓐᓂᐊᖅᑕᒥᖕᓂᒃ ᑲᔪᓯᑦᑎᐊᖁᑉᓗᒋᑦ ᐱᔪᒪᓂᖃᖁᑉᓗᒋᓪᓗ ᑐᓂᓯᒪᓗᑎᒃ ᖄᖏᐅᑎᓂᐊᕐᐸᑕ ᑕᑉᓱᒪ ᐃᓕᓐᓂᐊᖅᑕᖓᑕ ᐅᖓᑖᓄᑦ ᑲᔪᓯᔪᓐᓇᖁᑉᓗᒋᑦ. ᖃᐅᔨᒪᔭᕆᐊᖃᕐᓂᐊᕐᐳᑦ ᖁᒃᓴᓇᖅᑐᒦᖏᒻᒪᑕ 
ᐊᒃᓱᐊᓗᒃ ᑲᔪᖏᖅᓱᕐᓗᒋᑦ ᐃᓕᓐᓂᐊᖅᑕᖏᑦ ᐱᑉᓗᒋᑦ ᐊᒃᓱᐊᓗᒃ ᖃᐅᔨᓴᖅᑕᐅᓗᐊᕐᓂᕐᒧᑦ ᖁᒃᓴᓱᓕᕈᑎᒋᔪᓐᓇᖅᑕᖏᓂᒃ ᐱᖏᒋᓗᐊᖏᓪᓗᒋᑦ. 

3. ᑐᑭᓯᓇᖅᓯᓕᖅᑐᖅ
Tukisinaqsiliqtuq 	ᑐᑭᓯᓇᖅᓯᓕᖅᑐᖅ 	“beginning	to	make	sense	to	others”

ᐊᕕᒃᑐᖅᓯᒪᓂᖏᑦ
ᑐᑭ ᓯ ᓇᖅ ᓯ ᓕᖅ ᑐᖅ
ᑐᑭᖓ ᐃᓕᑕᖅ ᓇᓗᓇᐃᖅᑐᖅ ᑐᑭᖓ ᒫᓐᓇ ᐱᖓᔪᖓᑦ ᑭᖑᓪᓕᖅ

ᑕᒫᓂᓕᖅᑎᓪᓗᒍ ᐃᓕᓐᓂᐊᖅᑎᐅᔪᖅ ᓇᖕᒥᓂᖅ ᖁᓚᒃᑯᑎᔪᓐᓂᖅᐸᓪᓕᐊᕗᖅ. ᐱᒋᐊᕆᒃᓯᕙᓪᓕᐊᓂᖓ ᓴᙱᔪᓕᖅᐳᖅ ᐅᓂᑉᑳᓪᓗᕆᒃᓯᑉᓗᓂᓗ ᑲᑎᒪᑎᓪᓗᒋᑦ ᐅᖃᕈᖕᓇᖅᓯᕙᓪᓕᐊᑉᓗᓂ 
ᐊᑐᖅᑕᐅᔪᖕᓇᖅᑐᑦ ᐊᑐᖁᔭᐅᓯᒪᔪᓪᓗ ᐅᖃᐅᓯᕆᔪᖕᓇᕐᓗᒋᑦ. ᓱᓇᒥᒃ ᐱᔪᒪᔭᒥᒃ ᐆᒃᑐᕈᓐᓇᕐᓂᖅ ᐊᑐᑎᖃᓪᓚᕆᓕᖅᐳᖅ ᖁᓚᕐᓇᕋᓗᐊᖅᑎᓪᓗᒍ ᐃᒻᒪᖃ. ᓇᓗᓇᐃᓕᕙᓪᓕᐊᖕᒪᑕ 
ᐃᓕᑕᖅᓯᔪᖕᓇᖅᓯᓪᓗᓂ ᐃᓕᓐᓂᐊᖅᑕᒥᒍᑦ. ᐆᒃᑐᕋᖃᑦᑕᕆᐊᖃᓕᖅᐳᖅ, ᐱᒋᐊᕆᒃᓯᓗᓂ ᐅᔾᔨᕈᓱᓕᖅᑎᑦᓯᒐᓱᐊᕐᓂᕐᒧᑦ ᐊᑑᑎᖃᕐᒪᑕ ᐃᓄᓯᕐᒧᑦ ᐃᓕᑉᐸᓪᓕᐊᔾᔪᑕᐅᔪᖕᓇᕐᒪᑕᓗ. ᓇᓗᓇᖅᑐᓂᒃ 
ᑐᑭᓯᐊᓂᖅᓴᐅᓕᖅᐳᖅ ᓱᓇᓪᓗ ᑐᑭᓯᒋᐊᕈᑕᐅᔪᖕᓇᕐᒪᖔᑕ ᐃᓕᓐᓂᐊᖅᑕᐅᔪᑦ ᐅᖃᐅᓯᕆᔪᖕᓇᖅᓯᕙᓪᓕᐊᑉᓗᓂᒋᑦ. ᑕᒫᓂᓕᖅᑎᓪᓗᒍ ᓱᕐᓗ ᐅᖃᕈᓐᓇᖅᓯᕗᖅ ‘ᐱᔪᖕᓇᖅᑕᕋ’ ᐱᔪᖕᓇᖅᑐᖓᕈᓐᓇᖅᓯᓗᓂ. 
ᐊᑐᑎᖃᕈᓐᓇᖅᑐᓂᒃ ᓇᓗᓇᐃᔭᐃᔪᓐᓇᖅᓯᕙᓪᓕᐊᕗᖅ ᕿᑉᓛᓕᔭᖅᑎᑦᓯᔪᓐᓇᖅᓯᑉᓗᓂ ᐃᓕᓐᓂᐊᒐᒃᓴᒥᒃ. ᑕᒫᓂ ᐃᓯᑉᑎᕙᓪᓕᐊᓕᖅᐳᑦ ᖃᐅᔨᒪᔭᐅᓕᖅᐸᓪᓕᐊᑉᓗᑎᒃ ᐃᓗᓕᖏᑦ. ᓇᓗᓇᐃᔭᐃᒋᕗᖅ 
ᒪᑐᐃᖅᓯᕙᓪᓕᐊᓂᐅᑉᓗᓂᓗ ᐅᓂᑉᑳᖅᓯᒪᑦᑎᐊᖅᑐᓂᒡᓗ ᑐᑭᓯᓐᓇᖅᑐᓂᒃ ᐅᖃᖃᑎᒋᓐᓂᐅᑉᔪᓐᓇᖅᖢᓂ. ᐊᓯᖏᓄᓪᓗ ᐊᑦᑕᑕᖅᐸᓪᓕᐊᔪᑦ ᓇᓗᓇᐃᓕᕙᓪᓕᐊᕗᑦ ᑕᒪᒃᑮᑉᓗᓂ ᐃᓅᑉ ᓯᓚᕐᔪᐊᕐᒥᒃ 
ᑕᐅᑐᒍᓯᖓᓄᑦ ᑕᑯᒃᓴᐅᕙᓪᓕᐊᒐᒥ. ᐃᓕᓐᓂᐊᖅᑎᐅᔪᑦ ᑎᑭᐅᑎᔪᓐᓇᖁᑉᓗᒋᑦ ᐃᓕᓐᓂᐊᕋᓱᒃᑕᒥᖕᓂᒃ ᓯᕗᒻᒧᐊᒃᐸᓪᓕᐊᖁᑉᓗᒋᑦ ᐃᓕᓐᓂᐊᒐᒃᓴᒃᑲᓐᓂᕐᓄᑦ. ᑕᐃᒪ ᐊᑑᑎᖃᓪᓚᕆᒃᐳᖅ ᐃᓕᓐᓂᐊᒐᒃᓴᐃᑦ 
ᐊᕙᑎᒥ ᕿᑉᓚᓕᔭᕐᓗᑎᒃ, ᓇᖕᒥᓂᖅ ᐃᓄᒃ ᐃᑲᔪᕈᓐᓇᖁᑉᓗᒍ ᐋᕿᒋᐊᖃᑦᑕᕐᓗᓂᓗ ᐃᖕᒥᓂᒃ. ᑕᒪᓐᓇ ᐱᓂᐊᕐᓂᕆᕚ ᐃᓕᓐᓂᐊᖅᑎᑦ ᑕᒪᓂ ᐃᓕᓐᓂᐊᕐᓂᖓᑕ ᕿᑎᕆᓕᖅᑕᖓᓂ ᐊᕐᕌᒍᓂ. 

4. ᐱᓇᓱᒍᓐᓇᖅᓯᔪᖅ:
Pinasugunnaqsijuq		ᐱᓇᓱᒍᓐᓇᖅᓯᔪᖅ 	“is	now	able	to	experiment”

ᐊᕕᒃᑐᖅᓯᒪᓂᖏᑦ
ᐱ ᓇᓱ ᒍᓐᓇᖅ ᓯ ᔪᖅ
ᐱᔪᖅ							 ᐱᓇᓱᐊᖅᑐᖅ ᐱᔪᓐᓇᖅᑐᖅ ᑐᑭᖓ ᐱᖓᔪᖓᑦ ᑭᖑᓪᓕᖅ

ᑕᒫᓂᓕᖅᑎᓪᓗᒍ ᐃᓕᓐᓂᐊᖅᑎᐅᔪᖅ ᖁᕕᐊᒋᔭᖃᓕᖅᐳᖅ ᐃᓕᑉᐸᓪᓕᐊᓂᕐᒥᒃ. ᓇᖕᒥᓂᖅ ᐱᔪᓐᓇᕋᓱᒋᑦᑎᐊᓕᖅᖢᓂ ᑎᒍᒥᐊᕋᓱᒋᓕᖅᐳᖅ ᐃᓕᑉᐸᓪᓕᐊᓂᕐᒥᒃ ᐃᓅᓯᕐᒥᓂ ᐅᐸᒍᒪᔭᒥᓂᒃ 
ᐱᕙᓪᓕᐊᓂᖃᓕᕋᒥ. ᓇᖕᒥᓂᖅ ᑐᓂᓯᒪᓂᖓ ᐊᖏᓂᖅᓴᐅᓕᖅᐳᖅ ᑐᑭᓯᔪᒪᓂᕐᒧᑦ ᐱᓪᓗᕆᒃᓴᕈᑎᖃᓕᖅᖢᓂᓗ ᑐᑭᖓᓂᒃ ᑭᒡᓕᓯᓂᐊᕐᓂᕐᒥᒃ ᑐᑭᓯᔪᒪᓂᕐᒧᑦ. ᐃᓕᓐᓂᐊᖅᑎᐅᔪᖅ 
ᐊᑐᓪᓗᕆᒃᓯᕗᖅ ᐋᕿᒃᓯᒪᔪᓂᒃ ᐊᑐᐊᖅᓯᓂᕐᒥᒃ ᐊᔪᕐᓇᕐᓂᖅᓴᐅᓕᕐᒪᑕ ᐱᔭᕆᑐᓂᖅᓴᐅᓕᖅᖢᑎᒃ ᐃᑳᖅᐸᓪᓕᐊᑎᓪᓗᒍ ᐅᕐᓂᒐᓱᒃᑕᒥᓄᑦ ᓇᖕᒥᓂᖅ ᐃᑳᕈᓯᐅᕈᓐᓇᖅᓯᒐᒥ ᐃᓕᓐᓂᐊᒐᒃᓴᐃᑦ 
ᐃᐱᕆᒃᑎᑉᐸᓪᓕᐊᑎᒐᓱᒃᖢᓂᒋᑦ ᐃᓗᓕᖏᑎᒍᑦ. ᑕᒫᓂᑎᓪᓗᒍ, ᐃᓕᓐᓂᐊᖅᑎᐅᔪᑦ ᐱᓪᓗᕆᒃᓯᑉᓗᑎᒃ ᐱᔪᒪᓂᖏᑦ. ᒥᐊᓂᕆᔭᐅᓗᐊᕆᐊᖃᕈᓐᓃᖅᐳᑦ ᐃᓕᓴᐃᔨᓄᑦ ᐃᑲᔪᖅᑐᖅᑕᐅᓗᐊᕆᐊᖃᕈᓐᓃᕋᒥᒃ 
ᖃᐅᔨᒪᑕᐅᔪᓄᑦ ᓵᙵᓗᐊᖏᓐᓂᖅᓴᐅᓕᕋᒥᒃ. ᑕᐃᒪᓐᓇᐃᓕᖅᑎᓪᓗᒋᑦ ᐊᐅᓚᓂᖃᑦᑎᐊᖅᐳᑦ ᓇᖕᒥᓂᕐᓗ ᐊᐅᓚᔪᓐᓇᖅᓯᑉᓗᑎᒃ ᐱᓂᐊᕐᓂᕐᒥᑎᒍᑦ.  ᑕᐃᒪᓐᓇᐃᑎᓪᓗᒋᑦ ᐱᐅᔪᐊᓘᕗᖅ ᐃᓕᓐᓂᐊᕈᑎᑦ 
ᐃᓗᓕᖏᓂᒃ ᐅᔾᔨᕈᓱᒃᑲᓐᓂᖁᑉᓗᒋᑦ ᐃᓕᑉᐸᓪᓕᕈᒪᓂᕐᒥᒡᓗ ᐊᒃᓱᕈᖁᑉᓗᒋᑦ ᐅᔾᔨᕈᓱᓕᒃᑲᓐᓂᕐᓗᑎᒡᓗ ᐃᓚᐅᖃᑕᐅᔪᓐᓇᕐᓂᐅᔪᓂᒃ. ᐃᓱᒪᓕᐅᕐᓂᖅ ᓇᓕᐊᒃ ᐅᖃᐅᓯᖅ ᐊᑐᕐᓗᒍ ᐃᓗᐊᕐᒪᖔᑦ 
ᐃᓱᒪᓕᐅᕈᑎᖃᕈᓐᓇᖅᐳᑦ ᐊᔾᔨᒌᙱᑦᑐᖕᒪᑕ ᐃᓗᓕᖏᑦ. ᐃᒪᓐᓇᑐᑦ, ᐃᓐᓇᑐᖃᕐᒧᑦ ᐅᖃᖃᑎᖃᕐᓂᖅ ᐊᔾᔨᐅᖏᒻᒪᑦ ᐃᓐᓇᑐᖃᐅᑉ ᑐᑭᓯᐊᓂᖓ ᓴᙱᓂᖅ ᐃᓱᒪᒋᓗᒍ ᖃᐅᑕᒫᑦ ᐅᖃᖃᑎᒋᕙᒃᑕᖏᑕ 
ᐊᔾᔨᒌᙱᒻᒪᒍ ᑕᒪᓐᓇ ᐅᔾᔨᕆᓗᒍ. ᑕᒪᓐᓇ ᐃᓕᑉᐸᓪᓕᐊᓂᖅ ᑐᙵᑎᖃᓪᓚᕆᓕᖅᐳᖅ ᐅᐃᒍᓕᐅᑎᕙᓪᓕᐊᔪᓂᒃ ᐱᓕᕆᖃᑎᒌᖕᓂᒃᑯᑦ. ᐊᑐᕐᓗᒍ ᐱᐅᔪᐊᓘᕗᖅ ᐊᒃᑐᐊᓂᖃᕐᒪᑦ ᐃᓕᓐᓂᐊᕈᑎᓄᑦ  
ᐅᑯᓄᖓ ᐅᖃᐅᓯᖅ ᓯᕗᓪᓕᖅ ᐊᒻᒪ ᑐᒡᓕᐊ ᐅᖃᐅᓯᐅᑉ ᐱᓕᕆᐊᖑᔪᒃᓴᑦ. ᐃᓕᓴᐃᔨ ᐅᔾᔨᕈᓱᐃᓐᓇᕆᐊᖃᖅᐳᖅ ᐱᑕᖃᕐᑎᑦᓯᓗᓂᓗ ᐃᓕᓐᓂᐊᕈᑎᒃᓴᓂᒃ ᐃᓕᓐᓂᐊᖅᑎᑦ ᐊᔾᔨᒌᙱᑦᑐᑎᒍᑦ 
ᐊᑐᒐᒃᓴᖏᓂᒃ. ᑕᒪᓐᓇ ᐊᑐᖅᑕᐅᕗᖅ ᑐᕌᖓᑉᓗᓂ ᒥᑭᓂᖅᓴᐃᑦ ᐃᓕᓐᓂᐊᕐᕕᖓᓂᒃ ᕿᒪᐃᑐᐃᓐᓇᕆᐊᖃᓕᖅᑐᑦ ᐊᖏᓂᖅᓴᓄᑦ ᖁᑦᑎᖕᓂᖅᓴᒧᑦ ᐃᑳᓕᖅᑎᓪᓗᒋᑦ ᐊᒻᒪᓗ ᐊᖏᓂᖅᓴᓂᓕᓴᖅᑎᓪᓗᒋᑦ 
ᐃᓕᓐᓂᐊᕐᕕᖕᒥ.

3. ᑐᑭᓯᓇᖅᓯᓕᖅᑐᖅ
Tukisinaqsiliqtuq 	ᑐᑭᓯᓇᖅᓯᓕᖅᑐᖅ 	“beginning	to	make	sense	to	others”

ᐊᕕᒃᑐᖅᓯᒪᓂᖏᑦ
ᑐᑭ ᓯ ᓇᖅ ᓯ ᓕᖅ ᑐᖅ
ᑐᑭᖓ ᐃᓕᑕᖅ ᓇᓗᓇᐃᖅᑐᖅ ᑐᑭᖓ ᒫᓐᓇ ᐱᖓᔪᖓᑦ ᑭᖑᓪᓕᖅ

ᑕᒫᓂᓕᖅᑎᓪᓗᒍ ᐃᓕᓐᓂᐊᖅᑎᐅᔪᖅ ᓇᖕᒥᓂᖅ ᖁᓚᒃᑯᑎᔪᓐᓂᖅᐸᓪᓕᐊᕗᖅ. ᐱᒋᐊᕆᒃᓯᕙᓪᓕᐊᓂᖓ ᓴᙱᔪᓕᖅᐳᖅ ᐅᓂᑉᑳᓪᓗᕆᒃᓯᑉᓗᓂᓗ ᑲᑎᒪᑎᓪᓗᒋᑦ ᐅᖃᕈᖕᓇᖅᓯᕙᓪᓕᐊᑉᓗᓂ 
ᐊᑐᖅᑕᐅᔪᖕᓇᖅᑐᑦ ᐊᑐᖁᔭᐅᓯᒪᔪᓪᓗ ᐅᖃᐅᓯᕆᔪᖕᓇᕐᓗᒋᑦ. ᓱᓇᒥᒃ ᐱᔪᒪᔭᒥᒃ ᐆᒃᑐᕈᓐᓇᕐᓂᖅ ᐊᑐᑎᖃᓪᓚᕆᓕᖅᐳᖅ ᖁᓚᕐᓇᕋᓗᐊᖅᑎᓪᓗᒍ ᐃᒻᒪᖃ. ᓇᓗᓇᐃᓕᕙᓪᓕᐊᖕᒪᑕ 
ᐃᓕᑕᖅᓯᔪᖕᓇᖅᓯᓪᓗᓂ ᐃᓕᓐᓂᐊᖅᑕᒥᒍᑦ. ᐆᒃᑐᕋᖃᑦᑕᕆᐊᖃᓕᖅᐳᖅ, ᐱᒋᐊᕆᒃᓯᓗᓂ ᐅᔾᔨᕈᓱᓕᖅᑎᑦᓯᒐᓱᐊᕐᓂᕐᒧᑦ ᐊᑑᑎᖃᕐᒪᑕ ᐃᓄᓯᕐᒧᑦ ᐃᓕᑉᐸᓪᓕᐊᔾᔪᑕᐅᔪᖕᓇᕐᒪᑕᓗ. ᓇᓗᓇᖅᑐᓂᒃ 
ᑐᑭᓯᐊᓂᖅᓴᐅᓕᖅᐳᖅ ᓱᓇᓪᓗ ᑐᑭᓯᒋᐊᕈᑕᐅᔪᖕᓇᕐᒪᖔᑕ ᐃᓕᓐᓂᐊᖅᑕᐅᔪᑦ ᐅᖃᐅᓯᕆᔪᖕᓇᖅᓯᕙᓪᓕᐊᑉᓗᓂᒋᑦ. ᑕᒫᓂᓕᖅᑎᓪᓗᒍ ᓱᕐᓗ ᐅᖃᕈᓐᓇᖅᓯᕗᖅ ‘ᐱᔪᖕᓇᖅᑕᕋ’ ᐱᔪᖕᓇᖅᑐᖓᕈᓐᓇᖅᓯᓗᓂ. 
ᐊᑐᑎᖃᕈᓐᓇᖅᑐᓂᒃ ᓇᓗᓇᐃᔭᐃᔪᓐᓇᖅᓯᕙᓪᓕᐊᕗᖅ ᕿᑉᓛᓕᔭᖅᑎᑦᓯᔪᓐᓇᖅᓯᑉᓗᓂ ᐃᓕᓐᓂᐊᒐᒃᓴᒥᒃ. ᑕᒫᓂ ᐃᓯᑉᑎᕙᓪᓕᐊᓕᖅᐳᑦ ᖃᐅᔨᒪᔭᐅᓕᖅᐸᓪᓕᐊᑉᓗᑎᒃ ᐃᓗᓕᖏᑦ. ᓇᓗᓇᐃᔭᐃᒋᕗᖅ 
ᒪᑐᐃᖅᓯᕙᓪᓕᐊᓂᐅᑉᓗᓂᓗ ᐅᓂᑉᑳᖅᓯᒪᑦᑎᐊᖅᑐᓂᒡᓗ ᑐᑭᓯᓐᓇᖅᑐᓂᒃ ᐅᖃᖃᑎᒋᓐᓂᐅᑉᔪᓐᓇᖅᖢᓂ. ᐊᓯᖏᓄᓪᓗ ᐊᑦᑕᑕᖅᐸᓪᓕᐊᔪᑦ ᓇᓗᓇᐃᓕᕙᓪᓕᐊᕗᑦ ᑕᒪᒃᑮᑉᓗᓂ ᐃᓅᑉ ᓯᓚᕐᔪᐊᕐᒥᒃ 
ᑕᐅᑐᒍᓯᖓᓄᑦ ᑕᑯᒃᓴᐅᕙᓪᓕᐊᒐᒥ. ᐃᓕᓐᓂᐊᖅᑎᐅᔪᑦ ᑎᑭᐅᑎᔪᓐᓇᖁᑉᓗᒋᑦ ᐃᓕᓐᓂᐊᕋᓱᒃᑕᒥᖕᓂᒃ ᓯᕗᒻᒧᐊᒃᐸᓪᓕᐊᖁᑉᓗᒋᑦ ᐃᓕᓐᓂᐊᒐᒃᓴᒃᑲᓐᓂᕐᓄᑦ. ᑕᐃᒪ ᐊᑑᑎᖃᓪᓚᕆᒃᐳᖅ ᐃᓕᓐᓂᐊᒐᒃᓴᐃᑦ 
ᐊᕙᑎᒥ ᕿᑉᓚᓕᔭᕐᓗᑎᒃ, ᓇᖕᒥᓂᖅ ᐃᓄᒃ ᐃᑲᔪᕈᓐᓇᖁᑉᓗᒍ ᐋᕿᒋᐊᖃᑦᑕᕐᓗᓂᓗ ᐃᖕᒥᓂᒃ. ᑕᒪᓐᓇ ᐱᓂᐊᕐᓂᕆᕚ ᐃᓕᓐᓂᐊᖅᑎᑦ ᑕᒪᓂ ᐃᓕᓐᓂᐊᕐᓂᖓᑕ ᕿᑎᕆᓕᖅᑕᖓᓂ ᐊᕐᕌᒍᓂ. 

5. ᐱᔪᓐᓇᖅᓯᔪᖅ
Pijunnaqsijuq	ᐱᔪᓐᓇᖅᓯᔪᖅ 	“is	now	capable”

ᐊᕕᒃᑐᖅᓯᒪᓂᖏᑦ
ᐱ ᔪᓐᓇᖅ ᓯ ᔪᖅ
ᐱᔪᖅ ᐱᔪᓐᓇᖅᑐᖅ ᑐᑭᖓ ᐱᖓᔪᖓᑦ ᑭᖑᓪᓕᖅ

 ᑕᒫᓂ, ᐃᓕᓐᐊᖅᑎᑦ ᑐᑭᓕᐅᕆᕙᓪᓕᐊᓕᖅᐳᑦ ᐅᖅᑲᕆᒃᓯᕙᓪᓕᐊᑉᓗᑎᒡᓗ ᐱᓕᕆᖃᑎᒌᖕᓂᐅᔪᓂᒃ ᐃᑎᔪᒥᒃ ᑐᑭᖓᓂᒃ ᐅᖃᕈᓐᓇᖅᓯᑉᓗᑎᒃ ᑐᑭᓯᐊᑦᑎᐊᕈᓐᓇᖅᓯᑉᓗᑎᒡᓗ. ᐃᓚᐅᓪᓗᕆᒃᐳᑦ 
ᑕᑯᑎᑦᑎᑉᓗᑎᒃ ᐅᔾᔨᕈᓱᖕᓂᕐᒥᖕᓂᒃ ᐃᓕᖁᓯᕐᓂᒡᓗ ᐅᔾᔨᕈᓱᖕᓂᖅᓴᐅᓕᖅᐳᑦ. ᐅᓂᑉᑳᕈᓐᓇᑦᑎᐊᓕᖅᐳᑦ ᐊᔪᕿᖅᑐᐃᔪᖕᓇᖅᖢᑎᒃ ᐃᓕᑉᐸᓪᓕᐊᓂᐅᔪᓂᒃ ᐱᒋᐊᑲᐅᑎᒋᕙᓪᓕᖅᖢᑎᒃ ᐊᑐᖅᑕᐅᔪᖕᓇᖅᑐᓄᑦ, 
ᑐᑭᓯᒋᐊᕈᑎᓄᓪᓗ ᐊᔪᙱᓐᓂᕐᒥᖕᓂᒃ ᓴᕿᔮᖅᑎᑦᑎᓂᖅᓴᐅᓕᕋᒥᒃ. ᐅᕐᓂᒍᑎᔪᖕᓇᖅᐳᑦ ᐊᔪᕐᓇᕈᑕᐅᔪᑦ ᐱᓕᕆᐊᕆᓗᒋᑦ ᐃᓕᓯᒪᓂᖅᑎᒃ ᓄᑖᖅ ᐊᑐᕐᓗᒍ. ᐃᓕᑉᐸᓪᓕᐊᔪᑦ ᐊᑐᕈᖕᓇᑦᑎᐊᓕᖅᐳᑦ 
ᐃᓕᓯᒪᓕᖅᑕᒥᖕᓂᒃ ᐊᑐᕐᓗᑎᒃ ᐃᑲᔪᖅᐸᓪᓕᐊᓕᖅᐳᑦ ᓄᓇᓕᒋᔭᒥᖕᓂ ᓴᕿᖅᑎᑦᑎᕙᓪᓕᐊᖃᑕᐅᑉᓗᑎᒃ ᐃᓚᐅᓂᕐᒥᑎᒍᑦ ᐃᓕᓐᓂᐊᖅᑎᐅᔪᓄᓪᓗ ᐊᓯᒥᓄᑦ ᐃᑲᔪᕈᓐᓇᖅᓯᑉᓗᑎᒃ. ᒫᓐᓇᐅᔪᕐᓗ 
ᐃᓕᓐᓂᐊᖅᑎᐅᔪᑦ ᐃᓱᒪᒃᓴᖅᓯᐅᑦᑎᐊᕋᓱᒍᖕᓇᖅᓯᕗᑦ ᕿᓂᕐᓗᑎᒃ ᐱᑦᔪᑕᐅᔪᒥᒃ ᐋᕿᒃᓱᐃᓇᓱᒡᓗᑎᒃ. ᐱᔪᓐᓇᕐᓂᖃᖅᐳᑦ ᐋᕿᒃᓱᐃᓂᕐᒥᒃ ᐃᓱᒪᓕᐅᕈᑎᒃᓴᐃᑦ ᐃᓗᓕᒃᓴᖏᓂᒃ ᓯᓚᕐᔪᐊᑉᑎᓐᓂ. 
ᐃᓕᓯᒪᓂᖃᖅᑐᓂᒃ ᓂᕆᐅᒃᐳᒍᑦ ᐃᓕᓐᓂᐊᖅᑐᖁᑎᕗᑦ ᑎᒍᓯᖁᑉᓗᒋᑦ ᐃᓕᓯᒪᓂᕐᒥᒃ. 

ᐃᓄᐃᑦ ᖃᐅᔨᒪᔭᑐᖃᖏᑦ
ᐃᖏᕐᕋᓂᖏᓐᓂ 
ᐃᓕᓐᓂᐊᕈᓐᓇᕐᓂᖅ

ᐊᐃᑉᐸᖓᓕ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᒃᓴᐃᑦ ᐃᖏᕐᕋᓂᕐᒥ ᐃᓕᓐᓂᐊᕈᓐᓇᕐᓂᖅ ᐊᒃᑐᐊᓂᖃᖅᑐᐃᓐᓇᐅᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑕ 
ᐊᑐᐊᒐᖏᓐᓄᑦ. ᑖᒃᑯᐊ ᓴᓇᔭᐅᓯᒪᔪᑦ ᐃᓕᓐᓂᐊᕐᕕᐅᑉ ᐃᓗᐊᓂ ᓯᓚᑖᓂᓗ. ᐋᖅᑭᒃᓱᖅᑕᐅᓪᓗᑎᒃ ᐃᓕᓐᓂᐊᕈᑎᒃᓴᓕᐅᖅᑐᓂᒃ ᐊᑦᑐᐊᕐᓗᑎᒃ 
ᐊᕕᒃᑐᖅᓯᒪᓂᖏᓐᓂ. ᐊᑐᓂ ᐊᕕᒃᑐᖅᓯᒪᔪᑦ ᓇᓗᓇᐃᖅᓯᓯᒪᕗᑦ ᐃᓕᓐᓂᐊᖅᓯᒪᒋᐊᖃᖅᑕᒥᓂᒃ ᐊᑐᓂ ᐊᑐᐊᒐᕐᓂᒃ. ᑖᒃᑯᐊ ᑎᓴᒪᐅᔪᖅᑐᓪᓗᑎᒃ, 
ᐃᓕᓐᓂᐊᕈᑎᒃᓴᐃᓐᓇᐃᑦ ᖃᐅᔨᒪᔭᐅᑦᑕᐅᑎᒋᓪᓗᑎᒃ ᐃᓕᓐᓂᐊᕈᑎᒃᓴᓄᑦ ᓄᓇᕗᑦ ᐃᓕᓐᓂᐊᕐᕕᖕᓂᒃ ᐊᒃᑐᐊᓂᖃᖅᑐᑎᒡᓗ ᐃᓄᐃᑦ 
ᖃᐅᔨᒪᔭᑐᖃᖏᑦᑕ ᐊᑐᐊᒐᖏᓐᓂᒃ ᐃᓕᓐᓂᐊᑦᑎᐊᖁᓪᓗᒋᑦ ᐃᓕᓐᓂᐊᖅᑏᑦ:

	 • ᐃᓅᖃᑎᒌᑦᓯᐊᕐᓂᖅ
 • ᑐᙵᓇᕐᓂᖅ
 • ᐱᓕᕆᖃᑎᒌᑦᓯᐊᕐᓂᖅ
 • ᐊᕙᑎᒥᒃ ᑲᒪᑦᑎᐊᕐᓂᖅ
 • ᐱᓕᒻᒪᓴᕐᓂᖅ
 • ᖃᓄᖅᑐᕈᓐᓇᕐᓂᖅ
 • ᐋᔩᖃᑎᒌᖕᓂᖅ
 • ᐱᔨᑦᓯᕋᕐᓂᖅ

1. ᐃᓅᖃᑎᒌᑦᓯᐊᕐᓂᖅ
ᐃᒃᐱᒍᓱᑦᑎᐊᕐᓂᖅ ᐊᓯᒥᓂᒃ, ᐃᓅᖃᑎᒥᓂᒃ ᐱᓕᕆᖃᑎᖃᑦᑎᐊᕈᓇᕐᓗᓂ ᐃᒃᐱᒍᓱᑦᑎᐊᕐᓂᓪᓗ
ᐃᓅᖃᑎᒌᑦᓯᐊᕐᓂᖅ ᐅᐱᒋᔭᖃᕐᓂᖅ ᐃᒃᐱᒍᓱᑦᑎᐊᕐᓂᓪᓗ ᐊᓯᒥᓂᒃ. ᑕᒪᒃᑯᐊ ᐃᓱᒪᒋᔭᖃᑦᑎᐊᕌᖓᑕ ᐃᒃᐱᒍᓱᑦᑎᐊᖅᖢᑎᒡᓗ ᐊᓯᒥᓂᒃ ᐊᔪᕈᓐᓃᖅᐹᓪᓕᓲᖑᕗᑦ 
ᐃᒃᐱᒍᓱᓐᓂᖅᓴᐅᓕᖅᖢᑎᒃ, ᐃᒻᒥᓂᒃ ᐊᓯᒥᓄᓪᓗ ᐊᒡᓛᒃ ᓄᓇᖅᑲᑎᒥᓄᑦ. ᑕᒪᓐᓇ ᑐᙵᕕᒋᔭᐅᒋᕗᖅ ᐃᓄᖕᓄᑦ ᐃᓅᓂᕐᒥᑦ
ᐊᑐᖅᑕᐅᔪᓐᓇᖅᑐᑦ ᐅᑯᐊ ᐱᓪᓚᕆᐅᔪᑦ ᐃᓕᑉᐸᓪᓕᐊᔪᓐᓇᑦᑎᐊᕐᓂᕐᒧᑦ 
ᐱᔪᓐᓇᖅᓯᑦᑎᐊᕐᓂᕐᒧᓪᓗ 
          
     •	 ᐃᓕᓐᓂᐊᖃᑏᑦ ᓄᑖᑦ ᐃᓚᓕᐅᔾᔭᐅᑎᐊᕐᓗᑎᒃ 
 •	 ᐃᓕᓴᐃᔨᓂᒃ ᓄᑖᓂᒃ ᐃᒃᐱᒍᓱᑦᑎᐊᕐᓗᓂ 
 •	 ᐊᓯᒥᓄᑦ ᐃᓱᒪᒋᔭᐅᔪᑦ ᖃᓄᐃᒋᖏᓪᓗᒋᑦ 
 •	 ᐃᑲᔪᖃᑕᐅᖃᑦᑕᕐᓗᓂ ᐃᓕᓐᓂᐊᕐᕕᒃ ᓈᒻᒪᑦᑎᐊᖁᓪᓗᒍ  
 •	 ᐱᖃᑕᐅᖃᑦᑕᕐᓗᓂ ᐃᓐᓇᕐᓂᒃ ᐃᑲᔪᖅᐸᒡᓗᓂ
 •	 ᐱᖃᑕᐅᖃᑦᑕᕐᓗᑎᒃ ᖃᓄᐃᑦᑐᑐᐃᓐᓇᕐᓂᑦ ᐱᓕᕆᐊᖑᔪᓂᒃ ᐃᓅᖃᑎᒌᖕᓂᕐᒨᖓᔪᓂᒃ

2. ᑐᙵᓇᕐᓂᖅ
ᐃᓄᑦᑎᐊᕙᐅᓂᖅ ᒪᑐᐃᖓᑦᑎᐊᕐᓗᑎᒃ, ᑐᙵᓇᕐᓗᑎᒃ ᐱᖃᓯᐅᔾᔨᑦᑎᐊᕐᓗᑎᒡᓗ 
ᑐᙵᓇᕐᓂᖅ ᐊᓯᒥᓂᒃ ᑐᙵᓱᒃᑎᑦᑎᓂᖅ, ᐅᖃᖃᑎᖃᕈᓐᓇᑦᑎᐊᕐᓗᑎᒃ ᑭᐅᔪᓐᓇᑦᑎᐊᕐᓗᑎᒡᓗ. ᓴᖅᑭᔮᖅᑎᑦᑎᒃᐸᑕ ᐱᐅᔪᒥᒃ ᐃᒃᐱᒍᓱᑦᑎᐊᕐᓗᑎᒃ 
ᐃᓅᖃᑎᒌᑦᑎᐊᕐᓂᐊᖅᐳᑦ.
ᐊᑐᖅᑕᐅᔪᓐᓇᖅᑐᑦ ᐅᑯᐊ ᐱᓪᓚᕆᐅᔪᑦ ᐃᓕᑉᐸᓪᓕᐊᔪᓐᓇᑦᑎᐊᕐᓂᕐᒧᑦ 
ᐱᔪᓐᓇᖅᓯᑦᑎᐊᕐᓂᕐᒧᓪᓗ
      
      •	 ᒪᓕᑦᑎᐊᖏᓐᓇᕐᓂᖅ ᒪᓕᒐᕐᓂᒃ 
      •	 ᑐᙵᓱᑦᑎᑦᑎᖃᑦᑕᕐᓂᖅ ᐃᓕᓐᓂᐊᖅᑎᓂᒃ ᐃᓕᓐᓂᐊᕐᕕᖕᒥᓗ ᐃᖅᑲᓇᐃᔭᖅᑐᓂᒃ  
      •	 ᐊᔾᔨᒌᙱᑦᑐᓂᒃ ᐅᐱᒋᔭᖃᖃᑦᑕᕐᓂᖅ 
      •	 ᐃᓄᐃᑦ ᓄᑖᑦ ᐃᓚᓕᐅᔾᔭᐅᑎᐊᕐᓗᑎᒃ 
      •	 ᐊᓯᒥᓂᒃ ᒥᑕᐅᑎᒃᓴᖃᑦᑕᖏᓐᓂᖅ 
      •	 ᐃᓅᖃᑎᒥᓄᑦ ᖁᖓᖃᑦᑕᕐᓂᖅ ᑐᙵᓇᖃᑦᑕᕐᓂᕐᓗ  

3. ᐱᓕᕆᖃᑎᒌᖕᓂᖅ 
ᐱᕙᓪᓕᐊᓂᐅᔪᓂᒃ ᓴᕿᖅᑎᑦᓯᕙᓪᓕᐊᓂᖅ ᑲᑐᔾᔨᖃᑎᒌᖕᓂᒃᑯᑦ ᐱᐅᔪᒧᑦ ᐃᓕᓐᓂᐊᖁᔨᓂᕐᒧᑦ ᐃᓕᓴᐃᓂᐊᕐᑎᓪᓗᑕ. ᐃᓕᓐᓂᐊᖅᑎᓄᑦ ᐊᑐᖁᔭᐅᓯᒪᔪᑦ 
ᓇᓗᓇᐃᔭᖅᓯᒪᓂᐊᖅᐳᑦ ᕿᑉᓛᓕᔭᕐᓗᑎᒡᓗ ᐱᐅᔪᒃᑯᑦ ᐃᓕᓐᓂᐊᕐᓂᖅᑕᖃᖁᑉᓗᒍ ᐊᑑᑎᓕᖕᓂᒃ, ᐊᒃᑐᐊᑐᕋᐅᑎᑦᑎᐊᕐᓗᑎᒃ, ᐊᒥᖅᑲᐅᖃᑎᒌᖕᓂᒃᑯᑦ ᓯᕗᓕᖅᑎᐅᓗᑎᒃ 
ᐊᒻᒪᓗ ᐃᑲᔪᑐᐃᓐᓇᕐᓂᕐᒥᒃ ᐱᔪᒥᒋᔭᖃᓕᕐᓗᑎᒃ. ᐱᓕᕆᖃᑎᒌᖕᓂᖅ ᐅᕐᓂᒐᖃᕆᕗᖅ ᓂᕆᐅᒋᔭᖃᖅᖢᓂᓗ ᐃᓕᓐᓂᐊᖅᑏᑦ (ᐃᓕᓐᓂᐊᖅᑐᑦ) ᐃᓕᖁᓯᖏᑦ ᕿᓄᐃᑦᑐᓗᑎᒃ 
ᐱᕈᖅᐸᓪᓕᐊᓂᖃᖁᑉᓗᒋᑦ, ᓴᙱᔪᒥᒃ ᐱᓕᕆᖃᑎᒌᖕᓂᖅᑕᖃᕐᓗᓂ - ᐱᔪᒪᓂᕐᓗ ᓴᕿᑉᐸᓪᓕᐊᖏᓐᓇᕐᓗᓂ.  
ᐊᑐᖅᑕᐅᔪᓐᓇᖅᑐᑦ ᐅᑯᐊ ᐱᓪᓚᕆᐅᔪᑦ ᐃᓕᑉᐸᓪᓕᐊᔪᓐᓇᑦᑎᐊᕐᓂᕐᒧᑦ 
ᐱᔪᓐᓇᖅᓯᑦᑎᐊᕐᓂᕐᒧᓪᓗ 

 •	 ᑐᑭᓯᓯᒪᓂᖅ ᐃᓂᒋᔭᒥᓂᒃ ᐃᓄᖃᑎᒥ ᐊᑯᓐᓂᖓᓂ
 •	 ᐱᓕᕆᖃᑎᖃᕈᒪᔪᓐᓇᕐᓂᖅ ᖃᐅᔨᑎᑦᓯᓗᓂᓗ ᓇᖕᒥᓂᖅ 
 •	 ᐱᓕᕆᖃᑎᖃᕈᒪᔪᖕᓇᕐᓂᖅ ᖃᐅᔨᑎᑦᓯᓗᓂᓗ ᑲᑐᔾᔨᖃᑎᒌᓂᒃ ᓄᓇᓕᖕᒥᒡᓗ 
 •	 ᐋᕿᒃᓯᔪᖕᓇᕐᓗᓂ ᐅᖃᐅᓯᒃᓴᕆᔪᓐᓇᕐᓂᐊᖅᑕᒥᓂᒃ 
 •	 ᐅᖃᕆᐊᕈᓐᓇᕐᓗᓂ ᐋᕿᒋᐊᓕᒃᑕᖃᖅᐸᑦ ᓈᒻᒪᖏᓗᑕᐅᔪᖅ ᐱᐅᔪᒧᑦ ᐊᕿᖁᑉᓗᒍ 
 •	 ᐋᕿᒃᓯᒋᐊᕐᓂᕐᒧᑦ ᑐᕌᖓᔪᓂᒃ ᐅᖃᐅᓯᖃᕆᐊᕈᖕᓇᕐᓗᓂ, ᓱᐊᒃᓯᔪᖕᓇᕐᓗᓂ ᐱᐅᔪᒧᑦ 

ᐊᕿᒃᓯᓇᓱᐊᕐᓂᕐᒧᑦ 

4. ᐊᕙᑎᒥᒃ ᑲᒪᑦᑎᐊᕐᓂᖅ 
ᐃᑲᔪᖅᑐᐃᓯᒪᓗᓂ ᐋᕿᒃᓯᕙᓪᓕᐊᓂᕐᒧᑦ ᐊᕙᑎᓕᕆᓂᕐᒥᒃ. ᐃᓄᐃᑦ ᑕᐃᒪᐃᓕᐅᖅᓯᒪᖕᒪᑕ ᒥᐊᓂᖅᓯᑦᑎᐊᕈᓐᓇᖅᖢᑎᒃ ᓯᓚᕐᔪᐊᕐᒥᒃ ᓇᔪᖅᑕᒥᖕᓂᒃ 
ᐋᕿᐅᒪᐃᓐᓇᖅᑎᑦᑎᒐᓱᐊᕐᓂᕐᒥᒃ. ᑕᐃᒪᑦᑕᐅᖅ ᐃᓕᓐᓂᐊᖅᑎᐅᔪᑦ ᑕᐃᒪᓐᓇ ᐅᐱᒍᓱᒍᓐᓇᖅᓯᓯᒪᔭᕆᐊᖃᖅᐳᑦ ᓯᓚᑐᓂᖅ ᐊᑐᕐᓗᒍ ᕿᓄᐃᑦᑐᒥᒃ ᐃᓕᖁᓯᖃᕈᓐᓇᕐᓗᑎᒃ 
ᐃᓅᖃᑎᖃᑦᑎᐊᕈᓐᓇᕐᓗᑎᒡᓗ ᓯᓚᕐᔪᐊᕐᒥ ᐊᔪᕐᓇᕈᑕᐅᕙᒃᑐᑦ ᕿᓄᐃᓪᓗᓂ ᓵᙵᒋᐊᕈᓐᓇᕐᓗᓂᒋᑦ ᐱᐅᔪᒧᑦ ᐊᐅᓚᑎᑦᓯᒐᓱᒍᓐᓇᕐᓗᓂ ᐃᓕᓐᓂᐊᕐᑎᐅᔪᖅ ᐱᖁᑉᓗᒍ. 
ᐊᑐᖅᑕᐅᔪᓐᓇᖅᑐᑦ ᐅᑯᐊ ᐱᓪᓚᕆᐅᔪᑦ ᐃᓕᑉᐸᓪᓕᐊᔪᓐᓇᑦᑎᐊᕐᓂᕐᒧᑦ 
ᐱᔪᓐᓇᖅᓯᑦᑎᐊᕐᓂᕐᒧᓪᓗ	

•	 ᐅᔾᔨᕆᔭᖃᑦᑎᐊᕈᓐᓇᕐᓗᓂ ᑲᑐᔾᔨᖃᑎᒌᒍᓐᓇᕐᓂᕐᒥᒃ ᐊᒃᑐᐊᖃᑎᒌᒃᑎᑦᓯᓂᕐᒥᒃ ᐃᓄᒃ 
ᓇᖕᒥᓂᖅ ᐊᔾᔨᒌᙱᑦᑐᑦ ᐊᒥᓱᑦ ᐱᒋᐊᕈᑕᐅᔪᓐᓇᖅᑐᑦ ᐃᓱᒪᒋᓗᒋᑦ ᐃᓕᓐᓂᐊᕐᓂᐅᑉ 
ᐃᓗᐊᓂ 

•	 ᓯᓚᕐᔪᐊᑉᓗ ᐊᐅᓚᓂᖏᑦ ᑕᒪᒃᑯᐊᓕᒫᑦ ᐅᔾᔨᕆᔪᓐᓇᕐᓗᒋᑦ 
•	 ᐱᕙᓪᓕᐊᑎᑦᓯᔪᓐᓇᖅᓯᓗᓂ ᐃᓕᓐᓂᐊᖅᑎᐅᔪᖅ ᓯᓚᕐᔪᐊᕐᒥᐅᑦ ᐱᓕᕆᖃᑎᒋᓗᒋᑦ 

ᐱᔪᓐᓇᖃᑕᐅᓗᓂ ᐊᐅᓚᔾᔭᐃᒋᐊᕈᓐᓇᖃᑕᐅᓕᕐᓗᓂᓗ ᐱᐅᔪᒧᑦ, ᐃᓄᖕᓂᒃ ᐊᒻᒪᓗ 
ᑐᑭᓯᒋᐊᕈᑎᓂᒃ ᐅᔾᔨᕈᓱᒍᓐᓇᖃᑕᐅᓗᓂ ᐱᐅᔪᒧᑦ ᐊᔾᔨᒌᒃᑎᑦᓯᔪᓐᓇᕐᓗᓂᓗ ᓱᓕᔪᒃᑯᑦ 

•	 ᑐᑭᓯᐊᓗᓂ ᓯᓚᕐᔪᐊᕐᒥᒃ ᖃᓄᖅ ᐊᐅᓚᑦᓯᓂᖃᕐᒪᖔᑕ ᐊᕙᑎᓕᕆᓂᐅᑉ ᒥᒃᓵᓄᑦ 
ᑐᕌᖓᔪᓂᒃ ᐊᒻᒪᓗ ᑐᑭᓯᐊᓗᓂ ᐃᓄᐃᑦ (ᑭᓇᒃᑯᑐᐃᓐᓇᐃᑦ) ᐊᒃᑐᐃᓯᒪᔪᓐᓇᕐᓂᖓᓂᒃ 
ᐊᕙᑎᓕᕆᓂᕐᒥᒃ ᐃᓕᖁᓯᕐᒥᑎᒍᓪᓗ ᐊᒃᑐᐃᔪᓐᓇᕐᓂᖓᓐᓂᒃ ᓄᓇᒥᖕᓂᓗ 
ᓇᔪᖅᑕᒥᖕᓂ ᐊᓯᔩᒋᐊᖃᑕᐅᔪᖕᓇᕐᓗᑎᒃ ᐱᐅᓂᖅᓴᖅᓯᐅᕈᓐᓇᕐᓗᑎᒃ. 

•	 ᑐᑭᓯᓗᑎᒃ ᖃᓄᖅ ᐃᑲᔪᒃᑲᓐᓂᕈᓐᓇᕐᒪᖔᑕ
•	 ᕿᒥᕐᕈᒋᐊᕈᓐᓇᕐᓗᑎᒃ ᓄᓇᓕᖕᒥᖕᓂ ᐊᒻᒪᓗ ᓯᓚᕐᔪᐊᕐᒥ ᐱᓕᕆᐊᖑᔪᓂᒃ  

ᐃᓚᐅᔪᓐᓇᕐᓗᓂ ᐊᐅᓚᑕᐅᑐᐃᓐᓇᙱᓪᓗᓂ ᐱᔪᓐᓇᖅᓯᖁᑉᓗᒋᑦ ᑕᐃᒪᓐᓇ 

5. ᐱᓕᒻᒪᓴᕐᓂᖅ 
ᐱᔪᓐᓇᕐᓂᖃᕐᓂᖅ ᐊᒻᒪᓗ ᐊᔪᕈᓐᓃᖅᑎᑦᓯᕙᓪᓕᐊᓂᖅ ᐃᓕᓯᒪᓂᖅ ᐊᔪᙱᓂᕆᔭᕐᓗ ᐊᑐᕐᓗᒍ ᐃᓅᓯᕐᒥᓂ ᓇᖕᒥᓂᖅ ᐊᔪᕈᓐᓃᖅᐸᓪᓕᐊᓂᖅ ᐃᓄᐃᑦ ᐃᓕᖁᓯᑐᖃᕆᖕᒪᒍ 
ᑕᐃᒪ ᐃᓕᓐᓂᐊᖅᑐᖁᑎᒥᖕᓂᒃ ᑕᐃᒪᓐᓇᐃᖁᔨᕗᑦ. ᐊᔪᕆᖅᑐᐃᔪᓐᓇᖅᓯᓗᑎᒃ ᐱᔪᓐᓇᕐᓂᖃᕐᓂᕐᒥᒃ ᓯᕗᓕᖅᑎᐅᓂᕐᒥᒃ ᓴᙱᔪᒃᑯᑦ ᐊᑐᖅᑕᐅᔭᕆᐊᖃᖅᐳᑦ ᐃᓅᓯᕐᒥᖕᓂ 
ᐅᕐᓂᒍᒪᔭᕐᒥᖕᓄᑦ ᑎᑭᐅᑎᔪᓐᓇᖁᑉᓗᒋᑦ ᑕᐃᒪᓐᓇ ᐋᕿᒃᓯᒪᓗᓂ ᐅᐱᒍᓱᖕᓂᕐᒥᒃ ᐃᓚᖃᕐᒪᑦ ᑕᐃᒪ ᑕᒪᓐᓇ ᐃᓕᓐᓂᐊᕐᓂᖁᑎᑉᑕ ᐅᕐᓂᒐᕆᓇᓱᒃᑕᖓ.

ᐊᑐᖅᑕᐅᔪᓐᓇᖅᑐᑦ ᐅᑯᐊ ᐱᓪᓚᕆᐅᔪᑦ ᐃᓕᑉᐸᓪᓕᐊᔪᓐᓇᑦᑎᐊᕐᓂᕐᒧᑦ 
ᐱᔪᓐᓇᖅᓯᑦᑎᐊᕐᓂᕐᒧᓪᓗ	

•			ᑲᑎᖅᓱᐃᔪᓐᓇᕐᓂᖅ ᑐᑭᓯᒋᐊᕈᑎᒃᓴᓂᒃ 
•	 ᑐᑭᓯᐊᔪᓐᓇᕐᓂᖅ ᑐᑭᓯᒋᐊᕈᑎᒃᓴᓂᒃ 
•	 ᑐᑭᓯᒋᐊᕈᑎᒃᓴᓂᒃ ᐊᑐᕈᓐᓇᕐᓂᖅ ᐊᔾᔨᒌᙱᑦᑐᑎᒍᑦ 
•	 ᐊᑐᕈᓐᓇᕐᓂᖅ ᑐᑭᓯᒋᐊᕈᑎᒃᓴᓂᒃ ᐊᒻᒪᓗ ᐅᖃᖃᑎᒌᒍᑎᓂᒃ ᐅᑉᓗᒥᐅᔪᖅ      

ᐊᑐᓕᖅᑕᑉᑎᓐᓂᒃ 
•	 ᐃᓴᒍᓐᓇᕐᓗᓂ ᐱᓕᕆᐊᖃᕐᓂᕐᒧᑦ ᐊᑐᕈᓐᓇᖅᑐᓂᒃ ᐱᕚᓪᓕᕈᑎᒃᓴᐅᔪᓂᒃ 
  ᐃᓕᑕᖅᓯᔪᓐᓇᕐᓗᓂ ᐱᓕᕆᐊᖑᔪᓂᒃ ᐊᑐᖅᑕᐅᔪᓂᒡᓗ
•	 ᖃᐅᔨᓴᕈᓐᓇᕐᓗᒋᑦ ᐱᓕᕆᐊᖏᑦ ᐊᑐᐊᒐᖏᓪᓗ ᐱᐅᓂᖅᐹᖅᑎᒎᓕᕋᓗᐊᕐᒪᖔᑕ 

ᐱᓕᒻᒪᒃᓯᒪᓕᕋᓗᐊᕐᒪᖔᑕᓗ ᓇᖕᒥᓂᖅ

6. ᖃᓄᖅᑑᕈᓐᓇᕐᓂᖅ 
ᐊᒃᖢᐃᑎᑦᓯᔪᓐᓇᕐᓂᖅ ᕿᓂᕈᓐᓇᕐᓂᕐᓗ ᐋᕿᒍᑎᒃᓴᓂᒃ ᕿᓂᓪᓗᕆᒃᑑᓗᓂ ᐋᕿᒋᐊᕈᑎᒃᓴᐅᒐᔭᖅᑐᓂᒃ ᐱᕚᓪᓕᕈᑕᐅᔪᓐᓇᖅᑐᑦ ᐊᑐᑦᑎᐊᕐᓗᒋᑦ ᐋᕿᒃᓱᐃᓕᒻᒪᒃᓴᓂᖅ 
ᐱᔭᕆᐊᖃᖅᐳᖅ, ᐊᔪᕆᖅᑐᐃᔪᓐᓇᑦᑎᐊᕐᓗᓂ ᐃᒪᓐᓈᕈᓐᓇᖅᓯᓗᓂ ᐃᓴᒍᓐᓇᕐᓗᓂᓗ ᐋᕿᒋᐊᕈᑎᒃᓴᓂᒃ ᓇᒻᒪᒋᔭᐅᔪᓂᒃ ᐃᓱᒪᒋᓗᒍ ᓯᓚᕐᔪᐊᖅ ᐊᓯᔾᔨᖅᐸᓪᓕᐊᖏᓐᓇᕐᒪᑦ 
ᐃᓗᓕᖏᑦ ᐱᖃᓯᐅᑎᑉᓗᑎᒃ ᑕᒪᓐᓇ ᐱᑉᓗᒍ ᐃᓕᓐᓂᐊᖅᑎᖁᑎᕗᑦ ᐱᔪᓐᓇᕐᓂᕐᒥᒃ ᓴᙱᔫᓂᕐᒥᒃ ᑎᒍᓯᕙᓪᓕᐊᔭᕆᐊᖃᖅᐳᑦ ᓴᖅᑭᑦᑎᑦᓯᕙᓪᓕᐊᔪᓐᓇᕐᓗᓂ. ᐊᒃᖢᐃᓐᓂᕐᒥᒃ 
ᐱᓇᓱᒍᓐᓇᑦᓯᐊᕐᓂᒃᑯᑦ ᓴᕿᑦᑕᐅᔪᑎᒍᑦ ᐊᔪᕆᖅᑐᓯᖅᐅᔭᕆᐊᖃᖅᐳᖅ ᐃᓕᑕᐅᕙᓪᓕᐊᓗᓂ ᐊᒻᒪᓗ ᐃᓱᒪᓕᐅᕈᑕᐅᕙᓪᓕᐊᓗᓂ ᐋᕿᒃᐸᓪᓕᐊᖏᓐᓇᖁᑉᓗᒍ ᐃᓄᐃᑦ 
ᐃᓄᓯᖓᑦ ᐱᕙᓪᓕᐊᓐᓇᖅᑐᓂᒃ ᐃᓗᓕᖃᕐᓗᓂ ᐃᓄᐃᑦ ᓇᔪᖅᑕᖓᑦ. 
ᐊᑐᖅᑕᐅᔪᓐᓇᖅᑐᑦ ᐅᑯᐊ ᐱᓪᓚᕆᐅᔪᑦ ᐃᓕᑉᐸᓪᓕᐊᔪᓐᓇᑦᑎᐊᕐᓂᕐᒧᑦ 
ᐱᔪᓐᓇᖅᓯᑦᑎᐊᕐᓂᕐᒧᓪᓗ	

•	 ᓇᖕᒥᓂᖅ ᖃᐅᔨᒪᔭᖏᓐᓂᒃ ᐊᑐᕈᓐᓇᕐᓗᑎᒃ ᓱᓇᒃᑯᑖᕐᓂᒡᓗ ᐊᑐᐃᓐᓇᐅᔪᓂᒃ ᓄᑖᓂᒃ
•	 ᐃᓕᑦᑐᕈᓐᓇᕐᓗᓂ ᐋᖅᑭᒃᓱᐃᔪᓐᓇᕐᓗᓂᓗ ᖃᓄᖅᑐᕈᑎᒃᓴᓂᒃ ᐊᑲᐅᙱᓕᐅᕈᑎᓄᑦ
•	 ᐱᔪᓐᓇᕐᓂᕐᒥᓂᒃ ᐊᑐᕈᓐᓇᖅᓯᓂᖅ 
•	 ᐊᑐᕈᓐᓇᖅᓯᓗᓂ ᓱᓇᑐᐃᓐᓇᕐᓂᒃ ᐊᕿᒋᐊᕈᑕᐅᔪᓐᓇᖅᑐᓂᒃ
•	 ᐅᒃᑐᕋᕐᓗᒍ ᐋᕿᒋᐊᕈᑕᐅᔪᓐᓇᖅᑐᖅ ᓇᒻᒪᒃᑲᓗᐊᕐᒪᖔᑦ 
•	 ᐊᑐᕈᓇᕐᓗᓂ ᐅᖃᐅᓯᖃᕆᐊᕈᓐᓇᕐᓗᓂᓗ ᐅᖃᖃᑎᖃᕆᐊᕈᓐᓇᑦᑎᐊᕐᓗᓂ         

ᕿᒥᕐᕈᒋᐊᕈᓐᓇᕐᓗᓂ ᐋᕿᒋᐊᕈᑎᒃᓴᓂᒃ ᐅᕙᓗᓐᓃᑦ ᐊᔪᕐᓇᕈᑕᐅᔪᒥᒃ 
•	 ᖃᐅᔨᓴᕈᓐᓇᕐᓂᖅ ᐊᑐᐊᒐᑦ ᐊᑐᖅᑕᑦ ᐱᐅᓯᕚᓪᓕᖅᑏᓐᓇᕋᓱᐊᕐᓗᒋᑦ

7. ᐋᔩᖃᑎᒌᖕᓂᖅ
ᐊᖏᖅᓯᒪᖃᑎᒌᒍᓐᓇᕐᓂᖅ, ᐱᕙᓪᓕᐊᑎᑦᓯᔪᓐᓇᕐᓂᖅ ᐋᕿᒋᐊᓕᖕᒥᒃ ᐊᒥᖅᑳᖃᑎᖃᕈᓐᓇᕐᓂᖅ ᑐᑭᓯᐊᔭᒥᓂᒃ ᑎᑭᐅᑎᔪᓐᓇᖅᓯᓗᑎᒃ ᐃᓱᒪᓕᐅᕈᑎᒋᔭᐅᔪᑦ 
ᐊᕿᒍᓐᓇᖁᑉᓗᒋᑦ ᐃᓕᓐᓂᐊᖅᑎᓕᒫᑦ ᓂᕆᐅᒡᕕᒋᔭᐅᕙᖕᓂᐊᖅᐳᑦ ᑐᓂᐅᖅᑲᐃᔨᐅᓂᐊᕐᓗᑎᒃ ᐊᔪᙱᓐᓂᕐᒥᑎᒍᑦ ᐃᓚᐅᓪᓗᕆᒃᓴᖅᐸᒡᓗᑎᒃ ᐊᑑᑎᖃᕈᓐᓇᖅᑐᑦ 
ᐱᕈᖅᐸᓪᓕᐊᖁᑉᓗᒋᑦ ᓴᙱᓂᖃᕐᓗᑎᒃ ᐃᓄᐃᑦ ᓄᓇᕘᒥ. ᐃᓱᒪᓕᐅᖃᑕᐅᔪᓐᓇᑦᑎᐊᕐᓗᓂ ᐱᒋᐊᕈᓐᓇᕐᓗᓂᓗ ᐃᓱᒪᒋᔭᐅᔪᑦ ᑲᔪᓯᑎᒋᐊᕐᓗᒋᑦ ᐃᓱᒪᓕᐅᖃᑕᐅᔪᓐᓇᕐᓗᓂ. 
ᐃᑲᔪᓪᓗᕆᒡᓗᓂᓗ ᐱᕙᓪᓕᐊᑎᑦᓯᓂᕐᒥᒃ ᑐᑭᓯᐅᒪᖃᑎᒌᖕᓂᕐᒧᑦ ᐱᕈᖅᐸᓪᓕᐊᑎᑦᓯᓂᕐᒧᑦ, ᕿᓂᕈᓐᓇᕐᓗᓂᓗ ᐅᐱᒋᔭᐅᔪᓂᒃ ᐃᓄᖕᓂᒃ ᐃᑲᔪᖅᑎᒃᓴᓂᒃ ᑲᑐᔾᔨᖃᑎᒌᖕᓂᕐᒧᑦ 
ᑐᕌᖓᓂᐊᖅᑐᓂᒃ. ᕿᓂᕈᓐᓇᕐᓗᓂ ᓇᑭᑐᐃᓐᓇᖅ ᓯᓚᕐᔪᐊᕐᒥᐅᓄᑦ ᐃᓱᒪᒋᔭᐅᔪᑦ ᐅᔾᔨᕆᓪᓗᕆᒡᓗᓂᒋᑦ ᐊᑑᑎᖃᕈᓐᓇᖅᑐᑦ ᐃᓕᓐᓂᐊᕈᑕᐅᔪᓐᓇᖅᑐᓄᑦ.
ᐊᑐᖅᑕᐅᔪᓐᓇᖅᑐᑦ ᐅᑯᐊ ᐱᓪᓚᕆᐅᔪᑦ ᐃᓕᑉᐸᓪᓕᐊᔪᓐᓇᑦᑎᐊᕐᓂᕐᒧᑦ 
ᐱᔪᓐᓇᖅᓯᑦᑎᐊᕐᓂᕐᒧᓪᓗ 

•	 ᒪᑐᐃᙶᑦᓯᐊᕐᓗᓂ ᐊᕐᓇᐅᒃᐸᑦ ᐊᖑᑕᐅᒐᓗᐊᖅᐸᑦ ᐊᕙᑎᒥᓂ 
ᖃᓄᐃᓕᐅᕐᓂᐅᔪᓂᒃ 

•	 ᐅᔾᔨᕈᓱᒡᓗᓂ ᐃᓂᒋᔭᒥᓂᒃ ᐃᓄᐃᑦ ᐊᑯᓐᓂᖏᓐᓂ ᐅᐃᒻᒪᒃᓴᕋᐃᖏᓪᓗᓂ 
•	 ᑐᓴᐅᒪᖃᑎᒋᖕᓂᖅ ᐊᑐᕐᓗᒍ ᐃᓱᒪᖓᓗ ᒪᑐᐃᙶᑦᑎᐊᕐᓗᓂ 
•	 ᑐᓂᐅᖃᐃᖃᑕᐅᔪᓐᓇᕐᓗᓂ ᑲᑐᔾᔨᖃᑎᒌᓄᑦ ᓄᓇᓕᐅᔪᒧᓪᓗ ᐊᒃᓱᕉᑎᒋᔭᐅᔪᑦ 

ᒥᒃᓵᓄᑦ ᐅᖃᖃᑎᖃᖅᑎᓪᓗᒋᑦ ᓂᐱᖃᖃᑕᐅᔪᓐᓇᑦᑎᐊᕐᓗᓂ  
•	 ᐅᖃᖃᑎᖃᕈᓐᓇᑦᑎᐊᕐᓗᑎᒃ ᑲᑐᔾᔨᔪᓄᑦ ᐱᐅᓯᕚᓪᓖᕐᓇᖅᑐᒧᑦ

8. ᐱᔨᑦᓯᕐᓂᖅ
ᑐᓂᐅᖃᐃᔪᓐᓇᕐᓂᖅ ᐱᐅᔪᒧᑦ ᐊᐅᓪᓛᕈᑎᒃᓴᐅᔪᓂᒃ ᐱᔨᒋᔭᐅᖃᑕᐅᓂᒃᑯᑦ ᐊᒻᒪᓗ ᓯᕗᓕᖅᑎᐅᔪᓐᓇᕐᓂᒃᑯᑦ ᐃᓱᒪᑦᓯᐊᕐᓂᖁᑦ ᓯᓚᑐᓂᒃᑯᑦ ᐊᑐᕐᓗᒍ ᐃᑲᔪᖅᑐᕐᓗᒍᓗ 
ᐃᓅᑉ ᓯᓚᑐᓂᖓ. ᐅᓇ ᐱᓪᓚᕆᐅᕗᖅ ᑐᑭᓯᐊᔪᓐᓇᑦᑎᐊᕐᓂᖅ ᐃᓄᒃ ᑐᓂᓯᔪᓐᓇᕐᒪᑦ ᐃᑲᔫᑕᐅᔪᓐᓇᖅᑐᓂᒃ ᑐᓂᓯᔪᓐᓇᖅᑐᐃᓐᓇᐅᓂᖏᑦ ᐅᔾᔨᕆᓗᒋᑦ ᓄᓇᓕᖕᒥᓄᑦ. ᑕᒪᔾᔭ 
ᐃᓕᓐᓂᐊᖅᑎᐅᔫᑉ (ᐃᓕᓐᓂᐊᖅᑑᑉ) ᐊᑐᕆᐊᖃᕐᓂᐊᖅᑕᖏᑦ ᐱᔪᓐᓇᖅᓯᓗᓂᒋᓪᓗ ᐅᓂᑉᑳᕈᓐᓇᑦᓯᐊᕐᓗᓂᒋᑦ ᓯᕗᓕᖅᑎᑦᓯᐊᖑᓂᖅ ᑐᓂᓯᒪᑦᑎᐊᕐᓂᕐᓗ ᓄᓇᓕᐅᔪᒧᑦ ᐱᐅᔪᑦ 
ᑐᓂᐅᖅᑲᕈᓐᓇᕐᓗᒋᑦ ᐋᕿᒃᐸᓪᓕᐊᔾᔪᑕᐅᔪᓐᓇᖅᑐᑦ. 
ᐊᑐᖅᑕᐅᔪᓐᓇᖅᑐᑦ ᐅᑯᐊ ᐱᓪᓚᕆᐅᔪᑦ ᐃᓕᑉᐸᓪᓕᐊᔪᓐᓇᑦᑎᐊᕐᓂᕐᒧᑦ 
ᐱᔪᓐᓇᖅᓯᑦᑎᐊᕐᓂᕐᒧᓪᓗ	

•	 ᐅᔾᔨᕈᓱᒃᓴᕋᐃᓪᓗᓂ ᖃᐅᔨᑦ’ᑕᕆᒡᖢᓂ ᐃᓄᑉ ᓴᙱᓂᖏᓂᒃ ᓴᙱᑐᕝᕕᒋᔭᖏᓂᒡᓗ
•	 ᐱᕙᓪᓕᐊᖅᑎᑦᓯᔪᓐᓇᕐᓗᓂ  ᑲᑐᔾᔨᖃᑎᒌᒃᑐᓂᒃ ᐃᓚᐅᓪᓗᕆᖕᓂᕐᒥᒍᑦ 
•	 ᐱᔪᓐᓇᓂᕐᒥᓂᒃ ᑕᑯᔅᓴᐅᑎᑦᑎᓗᓂ ᐃᑲᔪᖃᑦᑕᕐᓗᓂ ᓇᖕᒥᓂᖅ ᐊᓯᒥᓂᓪᓗ 
•	 ᐃᑲᔪᕈᓐᓇᕐᓗᓂ ᑐᓂᓯᔪᓐᓇᕐᓗᓂ ᐱᕙᓪᓕᐊᔾᔪᑎᒃᓴᓂᒃ ᐃᓚᐅᑦᓯᐊᕐᓂᕐᒥᒍᑦ 

ᐃᑲᔪᖅᑎᒌᒃᑐᓂᒃ 
•	 ᐅᔾᔨᕈᓱᒍᓐᓇᑦᑎᐊᕐᓗᓂ ᐃᓅᑉ ᓴᙱᓂᕆᔭᖏᓂᒃ ᐃᑲᔪᖅᑕᐅᔪᓐᓇᖅᑐᓂᒃ 
•	 ᓄᓇᓕᖕᒧᑦ ᓯᓚᕐᔪᐊᕐᒥᐅᓄᓪᓗ 

ᐃᓄᐃᑦ ᖃᐅᔨᒪᔭᑐᖓᖏᑦ ᐊᔾᔨᒌᙱᑦᑐᑦ ᑲᑎᑕᐅᓯᒪᕗᑦ ᓇᓗᓇᐃᖅᓯᒪᑦᑎᐊᖅᑐᑎᒡᓗ 
ᐃᓕᓐᓂᐊᕈᑎᒃᓴᓂᒃ. ᐊᑐᐊᕆᐊᓕᓪᓚᕆᐅᓪᓗᑎᒃ ᐋᖅᑭᒃᓯᒪᙱᑦᑐᑦ, ᐅᖓᑖᓅᖅᓯᒪᓪᓗᑎᒃ, 
ᐃᓚᖏᑦ ᓇᓗᓇᐃᖅᓯᒪᓪᓚᕆᑦᑐᑎᒃ, ᐊᑐᖅᑕᐅᔪᓐᓇᓕᖅᑐᑎᒃ ᐃᓕᓐᓂᐊᑎᑦᑎᔾᔪᑕᐅᔪᓐᓇᖅᑐᑎᒃ 
ᓄᑖᕐᓄᑦ ᖃᓄᐃᓐᓂᐅᔪᓂᓪᓗ. ᑕᒪᓐᓇ ᐃᓕᓐᓂᐊᕐᓂᕐᒧᑦ ᐋᖅᑭᑦᑕᐅᓯᒪᕗᖅ 
ᐱᕙᓪᓕᐊᓂᐊᕐᓂᕐᒥᑦ ᓯᓚᑐᓂᕐᒥᑦ ᐱᓕᒻᒪᓴᕐᓂᕐᒥᑦ ᐃᓕᓐᓂᐊᖅᑏᓪᓗ ᐃᓱᒪᑐᓕᖅᑎᓇᓱᐊᕐᓗᒋᑦ 
ᐱᕙᓪᓕᐊᑎᒐᓱᐊᕐᓗᒋᓪᓗ. ᑕᒪᓐᓇ ᐃᑲᔫᑎᖃᕈᓐᓇᖅᑐᖅ ᐃᓕᓐᓂᐊᖅᑎᓄᑦ ᑐᑭᓯᐅᒪᓕᕐᓗᑎᒃ 
ᐊᑦᑐᐊᓂᖏᓐᓂ ᐊᔾᔨᒌᙱᑦᑐᓂᒃ ᐃᓕᓐᓂᐊᕋᔅᓴᐃᑦ ᐸᕐᓇᐅᑎᖃᕈᓐᓇᕐᓗᑎᒡᓗ 
ᑲᔪᓯᓐᓂᖃᑦᑎᐊᖁᓪᓗᒋᑦ ᐃᓕᓐᓂᐊᕈᓐᓇᕐᓂᖏᓐᓂ ᓄᑖᕐᓂᑦ ᐃᓕᓐᓂᐊᕈᑎᒃᓴᓂᒃ.

ᑎᓴᒪᐅᓕᖅᑲᖓᒻᒪᑕ ᐃᓕᓐᓂᐊᕈᑎᒃᓴᐅᓗᐊᑕᖅᑐᑦ ᖁᑦᑎᓐᓂᓕᕇᓐᓂᒃ ᐱᒋᐊᖅᑐᒋᑦ 
ᓯᕗᓪᓕᖅᐹᖓᓐᓂ ᑕᓪᓕᒪᖓᓐᓄᑦ. ᐊᐃᑉᐸᖓᓐᓂᓪᓕ, ᑎᓴᒪᐅᓕᖅᑲᖓᔪᑦ 
ᐃᓕᓐᓂᐊᕈᑎᒃᓴᓪᓗᐊᑕᐃᑦ ᐃᓛᒃᑰᖓᔫᔮᖅᑐᑎᑦ, ᓯᕗᓪᓕᖅᐹᖅᓯᐅᑎᖏᓐᓂ ᐃᓕᓐᓂᐊᕐᓂᕐᒥᑦ, 
ᑲᑎᑕᐅᒐᔭᖅᑐᑦ ᒪᓕᒐᖃᕐᓗᑎᒃ. ᑕᒪᒃᑯᐊ ᓇᓗᓇᐃᖅᑕᐅᓯᒪᕗᑦ ᐃᓗᓕᖏᑦ ᒪᓕᑦᑐᒋᑦ ᐊᒻᒪᓗ 
ᐊᑐᖅᑕᐅᒐᓗᐊᕐᓗᑎᒃ ᐋᖅᑭᒃᓱᖅᑕᐅᑦᑎᐊᕋᔭᖅᑐᑎᒃ ᐊᑐᓂ.

ᐃᓕᓐᓂᐊᕈᑎᓄᑦ ᑐᙵᕕᐅᔪᑦ  ᑎᑎᕋᖅᑕᐅᕙᓪᓕᐊᕗᑦ ᐊᑐᓂ ᐃᓛᒃᑰᖅᓯᒪᓪᓗᑎᒃ. 
ᐃᓕᓐᓂᐊᑎᑦᑎᒍᑎᔅᓴᐃᑦ ᐋᖅᑭᒃᓱᖅᑕᐅᕙᒻᒪᑕ ᐊᕕᒃᑐᖅᓯᒪᓪᓗᑎᒃ.

ᑲᑎᖅᓱᖅᓯᒪᔪᑦ ᐃᓕᓐᓂᐊᕈᑎᓄᑦ 
ᑐᙵᕕᐅᔪᑦ ᐊᔾᔨᒌᙱᑦᑐᑦ

ᑲᑎᓯᒪᔪᑦ ᐃᓕᓐᓂᐊᕈᑎᒃᓴᓪᓗᐊᑕᐅᓪᓗᑎᒃ ᒪᑯᓂᖓ
ᐃᑦᑕᕐᓂᓴᓕᕆᓂᖅ, ᐱᖅᑯᓯᓕᕆᓂᒃ, ᐅᐊᑦᑎᐊᕈᕐᓂᓴᐃᑦ, 
ᓄᓇᐃᑦ ᐊᕙᑎᓂᒃ ᖃᐅᔨᓴᕐᓂᕐᒥᑦ, ᐃᓄᐃ ᒥᔅᓵᓄᑦ, 
ᒪᑭᒪᔾᔪᑎᔅᓴᐃᑦ, ᒫᓐᓇᐅᔪᕐᓗ ᖃᓄᐃᖃᑦᑕᕐᓂᐅᔪᑦ 
ᓯᓚᕐᔪᐊᒥᓗ ᐱᕙᓪᓕᐊᔪᑦ, ᐃᓕᓐᓂᐊᖅᑏᑦ
ᐃᓕᒃᑲᔭᖅᑐᑦ ᓄᓇᕗᑦ ᒥᔅᓵᓄᑦ 
ᐊᒃᑐᐊᓂᖃᕐᓂᖏᓐᓂᓪᓗ ᑲᓇᑕᒥ, ᓯᓚᕐᔪᐊᑉ 
ᐅᑭᐅᖅᑕᖅᑐᓂᖏ ᓯᓚᕐᔪᐊᒥᓗ.
ᐃᓕᓐᓂᐊᑎᑦᑎᒐᔭᖅᑐᑦ ᐃᓕᓴᐃᔩᑦ, ᐃᓐᓇᐃᑦ
ᓄᓇᓕᖕᓂᓪᓗ ᐱᓕᕆᔨᒻᒪᕇᑦ

ᑲᑎᓯᒪᔪᑦ ᐃᓕᓐᓂᐊᕈᑎᒃᓴᓪᓗᐊᑕᐃᑦ ᒪᑯᓂᖓ 
ᓇᓗᓇᐃᖅᑲᐅᔭᑦᑎᓐᓂ ᐱᐅᓯᕚᓪᓕᑎᑦᑎᕋᓱᐊᕐᓂᒥᓪᓗ
ᓯᓚᕐᔪᐊᑎᓐᓂ. ᒪᑯᓂᖓᓗ ᓈᓴᐅᓯᕆᓂᖅ, 
ᖃᐅᔨᓴᕐᓂᖅ ᐃᓱᒪᖅᓴᖅᓯᐅᕋᓱᓐᓂᕐᓗ, 
ᐋᖅᑭᒃᓱᐃᓇᓱᐊᕐᓂᕐᒥᑦ ᐊᑲᐅᙱᓕᐅᕈᑎᐅᔪᓄᑦ, 
ᐅᓪᓗᒥᐅᔪᕐᓗ ᐊᑐᖅᑕᐅᕙᑦᑐᑦ, ᑲᑉᐳᔭᖅᑐᕈᔪᐃᑦ 
ᓴᓇᙳᐊᕐᓂᕈᔪᓪᓗ ᕿᒥᕐᕈᔭᐅᒐᔭᖅᑐᑎᒃ. 
ᐃᓕᓐᓂᐊᑎᑦᑎᒐᔭᖅᑐᑦ ᐃᓕᓴᐃᔩᑦ, ᐃᓐᓇᐃᑦ 
ᓄᓇᓕᖕᓂᓪᓗ ᐱᓕᕆᔨᒻᒪᕇᑦ

ᑲᑎᓯᒪᔪᑦ ᐃᓕᓐᓂᐊᕈᑎᒃᓴᓪᓗᐊᑕᐃᑦ
ᐃᓅᓇᓱᐊᑦᑎᐊᕐᓂᕐᒥᑦ, ᐊᑦᑕᓇᖅᑐᒦᙱᓐᓂᑦ ᐃᓅᓪᓗ
ᐃᓂᖓᓐᓂ. ᑎᒥᒃᑯᑦ, ᐃᓅᓯᓕᕆᓂᒃᑯᑦ 
ᐃᑉᐱᓐᓂᐊᕐᓂᒃᑯᑦ ᐃᓕᖅᑯᓯᑦᑎᐊᕆᓐᓂᒥᓪᓗ; 
ᑐᕌᒐᖏᓐᓂ ᐋᖅᑮᓂᖅ, ᐊᑭᓕᖅᑕᐅᖏᓪᓗᑎᒃ 
ᐃᑲᔪᕈᓐᓇᕐᓗᑎᒃ; ᐊᑦᑕᓇᐃᖅᑕᐅᓕᒪᓂᕐᒥᑦ 
ᐊᓐᓇᐅᒪᓇᓱᐊᕐᓂᕐᒥᑦ ᐃᓗᓕᖏᑦ ᐃᓕᓐᓂᐊᕈᑎᓄᑦ 
ᑐᙵᕕᐅᔪᑦ. ᐃᓕᓐᓂᐊᑎᑦᑎᒐᔭᖅᑐᑦ ᐃᓕᓴᐃᔩᑦ, 
ᐃᓐᓇᐃᑦ ᓄᓇᓕᖕᓂᓪᓗ ᐱᓕᕆᔨᒻᒪᕇᑦ.

ᐃᓗᓕᖃᖅᑐᖅ ᐃᓕᓐᓂᐊᕈᑎᒃᓴᓪᓗᐊᑕᓂᒃ
ᑐᓴᐅᒪᖃᑦᑕᐅᑎᑦᑎᐊᕐᓂᖅ ᐊᒻᒪᓗ
ᐅᖃᐅᓯᓕᕆᓂᖅ, ᓴᓇᑐᒐᓱᐊᕐᓗᑎᒃ ᐅᖃᐅᓯᐅᔪᓂᓪᓗ
ᐊᑐᕈᓐᓇᑦᑎᐊᕐᓗᑎᒃ ᐃᓱᒪᑐᒐᓱᐊᕐᓗᑎᓪᓗ. 
ᐃᓕᓐᓂᐊᑎᑦᑎᒐᔭᖅᑐᑦ ᐃᓕᓴᐃᔩᑦ, ᐃᓐᓇᐃᑦ
ᓄᓇᓕᖕᓂᓪᓗ ᐱᓕᕆᔨᒻᒪᕇᑦ ᓴᓇᙳᐊᖅᑏᑦ 
ᐅᖃᐅᓯᓕᕆᔨᒻᒪᕇᓪᓗ.

ᐊᕕᒃᑐᖅᓯᒪᔪᑦ ᐊᑐᐊᒐᖏᑦ
ᓄᓇᕗᓯᐅᑎᑦ ᐊᑐᐊᒐᖏᑦ
1.	 ᐅᖃᐅᔾᔫᓯᐊᒥᓂᒃ ᒪᓕᖕᓂᖅ   
   Discipline and Learning from Mistakes
2.  ᐃᒃᐱᖕᓂᐊᓂᖃᑦᑎᐊᕐᓂᖅ 
   Having the Right Attitude
3.  ᓴᐃᒪᓂᐅᑉ ᐱᒻᒪᕆᐅᓂᖓ
   Importance of Harmony
4.  ᐅᔾᔨᕈᓱᑦᑎᐊᕐᓂᖅ  
   Having an Awareness
5.  ᐱᓂᐊᕐᓂᒃᑯᑦ ᐃᓕᑦᑎᓂᖅ 
   Learning to Do
6.  ᐅᐸᓗᖓᐃᔭᖅᓯᒪᓂᖅ 
   Having a Plan
7.  ᐃᓚᒌᖕᓂᖅ/ᑐᖅᖢᕋᐅᓰᑦ 
   Relationship/Kinship

ᐃᖅᑲᖅᑲᐅᒃᑲᕆᖕᓂᕐᒧᑦ ᐊᑐᐊᒐᐃᑦ
1.	 ᐅᖁᒪᐃᑦᑐᒃᑯᑦ ᐃᓱᒪᒃᓴᖅᓯᐅᕐᓂᖅ
   Heavy Thinking
2. ᖃᐅᔨᒪᔪᒪᓂᖅ 

Curiosity
3.  ᐆᒃᑐᕋᕐᓂᖅ

Experimentation
4.  ᓯᕗᓕᖅᓯᓂᖅ 

Leadership
5.  ᐃᓕᑦᑎᓂᖅ ᑕᒻᒪᖅᑕᕐᓂᒃᑯᑦ  

Learning From Mistakes

ᐅᖃᐅᓯᓕᕆᓂᕐᒧᑦ ᐊᑐᐊᒐᑦ
1.	 ᐃᓄᖃᑎᖃᕈᓐᓇᖅᓯᕙᓪᓕᐊᓂᖅ  
   Building Relationships
2.  ᐃᒃᐱᒍᓱᒍᓐᓇᕐᓂᖅ ᐃᓅᖃᑎᒥᓂᒃ 
   Respecting Others
3.  ᐃᓱᒪᑐᓂᒃᑯᑦ ᑐᑭᓯᓂᐊᕐᓂᖅ 
   Thinking Creatively and Seeking to Understand
4.  ᐱᕚᓪᓖᓂᓗᒃᖢᓂ ᓯᕗᓂᒃᓴᖃᑦᑎᐊᕐᓂᕐᒧᑦ
   Improving on the Present and Building 
   Strength for the Future

ᐊᐅᓚᔮᖅᑐᓄᑦ ᐊᑐᐊᒐᐃᑦ
1.		ᓴᐃᒪᓂᖅ 

Harmony
2.  ᐱᔭᒃᓴᒥᓂᒃ ᑲᒪᑦᑎᐊᕆᐊᖃᕐᓂᖅ  

Responsibility
3.  ᐱᓂᕐᕋᖅᑐᔪᖅ 

Discipline
4.  ᓯᓚᑐᓂᖅ 

Wisdom

ᑐᙵᕖᑦ ᐃᓕᓐᓂᐊᑎᑦᑎᓂᕐᒧᑦᐱᖓᔪᖓᓂᒃ ᐃᓗᓕᕆᔭᐅᔪᑦ ᐃᓕᓐᓂᐊᖅᑐᓕᕆᓂᕐᒧᑦ ᐱᓕᕆᐊᒃᓴᐃᑦ ᑐᙵᕕᐅᕗᑦ ᐃᓕᓐᓂᐊᑎᑦᑎᔾᔪᑕᐅᓂᐊᖅᑐᓂᒃ. ᑎᓴᒪᐅᓪᓗᑎᒃ ᑐᙵᕕᐅᔪᑦ 
ᐃᓕᓐᓂᐊᕈᑎᒃᓴᓂᒃ ᐃᓕᓐᓂᐊᑎᑦᑎᔾᔪᑕᐅᒐᔭᖅᑐᓂᒡᓗ ᓄᓇᕗᑦ ᐃᓕᓐᓂᐊᕐᕕᖏᓐᓂ:
 •		 ᐅᖃᐅᓯᕐᓂᒃ ᐃᓕᓐᓂᐊᑎᑦᑎᔾᔪᑏᑦ
 •		 ᐃᓕᓐᓂᐊᖅᑎᓕᒫᓂᒃ ᐱᖃᓯᐅᔾᔨᓂᖅ 
 •		 ᐊᔾᔨᒌᖏᑦᑐᑦ ᖃᐅᔨᓴᖅᑕᐅᔾᔪᑏᑦ ᐃᓕᓐᓂᐊᕈᑕᐅᔪᓐᓇᖅᑐᑦ
 •		ᓄᓇᕘᒥ ᐊᔾᔨᒌᖏᑦᑐᑦ ᐃᓕᓐᓂᐊᖅᑎᑦᑎᔾᔪᑏᑦ 

ᐅᖃᐅᓯᐅᔪᑦ ᐃᓕᓴᐃᔾᔪᑕᐅᔪᑦ ᐃᓕᓐᓂᐊᕐᕕᖕᒥ ᐃᓕᓐᓂᐊᕐᓂᐅᑉ ᐃᓗᐊᓂ ᐊᒃᓱᕉᑎᖃᖅᐳᑦ ᐅᖃᐅᔾᔪᐃᓂᒃᑯᑦ ᐅᐱᒍᓱᒍᓐᓇᖁᔨᑉᓗᑎᒃ ᐃᑉᓕᕆᔭᖏᓂᒃ 
ᐃᓄᐃᑦ ᐊᒻᒪᓗ ᐅᒃᐱᕈᓲᓯᖏᓂᒃ ᑕᒪᒃᑯᐊ ᐊᑑᑎᖃᓪᓚᕆᖕᒪᑕ. ᐃᓄᐃᑦ ᐊᒻᒪᓗ ᓄᓇᖃᖄᖅᓯᒪᔪᑦ ᐅᖃᐅᓯᖏᑦ ᐊᓯᐅᔨᔭᐅᕙᓪᓕᐊᑎᓪᓗᒋᑦ ᓯᓚᕐᔪᐊᕐᒥ, 
ᑕᐃᒪᓕ ᓄᓇᕗᑦ ᐊᑐᕈᒪᔭᖓ ᐅᖃᐅᓯᖅ ᐃᓄᒃᑎᑐᑦ ᐊᑐᖅᑕᐅᓂᐊᖅᐳᖅ ᐊᒻᒪᓗ ᐃᓕᓐᓂᐊᕈᑎᒃᓴᐃᑦ ᒪᓕᒐᖏᑦ ᐃᓄᒃᑎᑐᑦ ᑐᙵᕕᖃᕐᓂᐊᖅᐳᑦ, 
ᐃᓚᓯᒪᓗᒋᑦ ᐃᓄᐃᑦ ᐅᖃᐅᓯᖓᑦ ᐊᑐᖅᑕᐅᕙᓪᓕᐊᓂᖅᓴᐅᓕᕐᓗᓂ ᐃᓄᐃᑦ ᐅᖃᐅᓯᖓᑦ ᐆᒪᔪᓗᓂ ᓄᓇᕗᒥ. 

ᓱᓕᑉᑕᐅᖅ ᐅᑯᐊ ᐅᖃᐅᓰᑦ ᖃᑉᓗᓇᑎᑐᑦ ᐅᐃᕕᑎᑐᓪᓗ (French) ᐊᑐᖅᑕᐅᒐᓗᐊᕐᒥᑎᓪᓗᒋᑦ ᓄᓇᕘᒥ. ᐅᖃᐅᓯᓕᕆᓂᕐᒧᑦ 
ᒪᓕᒐᖁᑎᕗᑦ ᐃᑲᔪᖅᑐᐃᓯᒪᕗᑦ ᐊᔾᔨᒌᒃᑐᒥᒃ ᐱᔪᓐᓇᕐᓂᖃᕐᓗᑎᒃ ᐅᖃᐅᓯᕐᓂᒃ ᒪᕐᕈᖕᓂᒃ ᐱᖓᓱᓂᒡᓗᓃᑦ ᐃᓕᓐᓂᐊᖅᑐᑦ 
ᐅᖃᕈᓐᓇᖅᓯᖁᑉᓗᒋᑦ. ᐃᓚᒃᓯᐊᖃᑎᖃᕈᓐᓇᑦᑎᐊᕐᓗᑎᒃ ᓇᓪᓕᐊᒃ ᐅᖃᐅᓯᖅ ᐊᑐᕐᓗᒍ ᓄᓇᕘᒥ. ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ 
ᑕᒪᑐᒥᖓ, ᑕᑯᒋᐊᕐᓗᒍ ᐅᖃᓕᒫᒐᖅ ᐊᑎᖃᖅᑐᖅ: 
ᐊᑕᐅᓯᐅᙱᑦᑐᒧᑦ ᐅᖃᐅᓯᕐᒧᑦ: ᐃᓕᓐᓂᐊᑎᑦᑎᔾᔪᑕᐅᔪᑦ ᐅᖃᐅᓰᑦ ᓄᓇᕗᑦ ᐃᓕᓐᓂᐊᕐᕕᖏᓐᓂ.

   

ᐊᑕᐅᓯᐅᙱᑦᑐᒧᑦ ᐅᖃᐅᓯᕐᒧᑦ -  
ᐅᖃᐅᓯᕐᓂᒃ ᐃᓕᓐᓂᐊᖅᑎᑦᑎᓂᖅ

ᐃᓕᓴᐃᔨ ᐃᑲᔪᖅᑎᖃᕐᓗᓂ ᐃᓕᓐᓂᐊᖅᑎᑕᒥᓂᒃ ᐱᓕᕆᖃᑎᖃᕐᓂᐊᕐᒪᑦ ᐃᓱᒪᒋᔭᖏᓪᓗ ᐊᑐᕐᓗᒋᑦ ᑲᑐᔾᔨᖃᑎᒌᒡᓗᑎᒃ ᓯᕗᓪᓕᕐᒥᒃ. 
ᑕᐃᑯᒃᐊ ᓴᕿᖅᑎᑦᑎᕙᓪᓕᐊᓂᐅᔪᑦ ᓯᕗᓪᓕᐅᓗᒋᑦ ᐱᕙᓪᓕᐊᓂᖃᕐᓂᐊᖅᐳᑦ ᑕᒪᐃᓐᓂᒃ. ᑕᐃᒪᓗ ᐃᓕᓐᓂᐊᖅᑏᑦ ᐃᑲᔪᖅᑎᒌᒡᓗᑎᒃ 
ᐊᔪᕐᓇᕈᑕᐅᔪᓂᒃ ᓵᙵᔪᓐᓇᖅᓯᓂᐊᕐᒪᑕ ᐋᕿᒃᓯᓇᓱᖃᑎᒌᒍᓐᓇᕐᓗᑎᒃ ᐃᓱᒻᒪᒃᐸᓪᓕᐊᓂᑎᒃ ᐊᑐᕐᓗᒍ, ᐃᓕᑉᐸᓪᓕᐊᓗᑎᒃ ᐃᓄᓯᕐᒧᑦ ᐊᒃᑐᐊᔪᓂᒃ, 
ᐊᒥᖅᑲᐅᖃᑎᒌᒍᓐᓇᕐᓗᑎᒃ, ᐊᔪᙱᓐᓂᕆᔭᑎᒃ ᐅᐱᒋᓗᒋᑦ ᐊᓯᖓᑕᓗ ᐊᔪᙱᓐᓂᖓ ᐅᐱᒋᓗᒍ ᐊᔾᔨᒌᙱᑦᑐᑎᒍᑦ ᑐᓂᔭᐅᓯᒪᒐᒥᒃ ᐱᔪᓐᓇᕐᓂᕐᒥᒃ 
ᐊᔪᙱᓐᓂᕐᒥᒃ ᑕᒪᓐᓇ ᑐᑭᓯᐅᒪᓗᒍ. ᓇᓕᐊᒡᓗ ᐱᔪᒪᔭᒥᓄᑦ ᑎᑭᐅᑎᒃᐸᑦ ᐃᓕᓐᓂᐊᕐᓂᕐᒥᓂ ᖁᕕᐊᓱᖃᑎᒋᓗᒍ. ᑕᒪᔾᔭ ᑲᑐᔾᔨᖃᑎᒌᖕᓂᖅ 
ᐃᓕᓐᓂᐊᕐᕕᐅᑉ ᐃᓗᐊᓂ ᓄᓇᓕᖕᒥ. ᑖᑉᑯᑎᒎᓇᖅ ᐃᑲᔪᖅᑎᒌᒃᑐᑎᒍᑦ ᐃᓕᓐᓂᐊᖅᑎᑦ ᑭᙴᒪᒋᔭᖏᑦ ᑎᑭᐅᑎᔪᓐᓇᖁᑉᓗᒋᑦ ᐃᑲᔪᖅᑐᖅᑕᐅᓯᒪᒐᒥᒃ 
ᐃᓕᑉᐸᓪᐊᓂᖓᑕ ᐃᓗᐊᓂ ᐱᕚᓪᓕᕈᑎᖃᖃᑦᑕᖅᐳᑦ ᓂᑯᕕᖓᔾᔪᑎᒋᑉᓗᒋᑦ ᐃᑲᔪᖅᑐᖅᑕᐅᓯᒪᓂᒃᑯᑦ. 

ᐃᑲᔪᖅᑎᒌᖕᓂᖅ ᐊᑐᖅᑕᐅᖁᑉᓗᒍ ᐃᓕᓐᓂᐊᖅᑏᑦ ᐃᓕᓐᓂᐊᕐᕕᖕᒥ ᐅᐱᒍᓱᒃᑐᒃᓴᐅᕗᑦ ᐃᓄᐃᑦ ᖃᐅᔨᒪᔭᑐᖃᖏᓂᒃ ᐃᓚᒋᔭᐅᑎᓪᓗᒋᑦ 
ᐃᓕᓐᓂᐊᖅᑕᖏᓐᓂ. ᐃᓐᓇᑐᖃᐃᑦ ᑎᒍᒥᐊᕐᒪᑕ ᐱᑖᕆᓯᒪᔭᒥᖕᓂᒃ ᑕᒡᕙ ᐅᓇ ᑎᑎᕋᐅᔭᖅᓯᒪᔪᖅ ᒧᒥᖅᑐᑦ ᕿᓚᐅᑎᖕᓄᑦ ᐆᒃᑐᑎᒋᔭᐅᔪᓐᓇᖅᐳᖅ 
(ᖃᒡᒋ) ᒧᒥᖅᑐᖅ ᑐᑭᖃᕐᒪᑦ ᓄᑕᕋᖅ ᐃᑲᔪᖅᑕᐅᔭᕆᐊᖃᕐᒪᑦ ᕿᓚᐅᑎᖏᒃ ᑎᒍᒻᒥᔭᐅᓗᑎᒃ ᐅᖁᒪᐃᒃᓴᖁᓇᒍ. ᑖᑉᑯᐊ ᐃᒃᓯᕙᔪᑦ ᐱᓯᕐᒥᒃ 
ᐃᒻᖏᖅᑎᐅᖕᒪᑕ (ᐃᖏᐅᖅᑐᑦ) ᐃᑲᔪᖅᑐᑦ ᒧᒥᖅᑐᒥᒃ ᕿᓚᐅᔾᔭᖅᑐᒥᒃ. ᑕᒪᓐᓇ ᑐᑭᓕᐅᑎᓯᒪᕗᖅ ᐃᑲᔪᖅᑎᒌᖕᓂᕐᒥᒃ ᐃᓕᓐᓂᐊᕐᕕᐅᑉ ᐃᓗᐊᓂ. 
ᓄᓇᓕᒃ ᐃᓚᒋᓪᓗ ᖃᑕᙳᑎᒌᑦ ᐃᑲᔪᖅᐳᑦ ᓄᑕᕋᖅ ᐃᓕᑉᐸᓪᓕᐊᑎᓪᓗᒍ. ᑐᑭᖃᕆᕗᖅ ᐃᒪᓐᓇ ᐃᓄᐃᑦ, ᐱᔪᓐᓇᐅᑎᑎᒍᑦ ᐃᓅᓯᕐᒥᑎᒍᑦ 
ᐱᔪᓐᓇᖅᑕᒥᑎᒍᑦ ᐃᑲᔪᖅᐳᑦ ᐃᓅᓯᕐᒧᑦ. ᑕᒪᒃᑯᐊ ᐃᑲᔪᑏᑦ ᐊᓯᔾᔨᖃᑦᑕᖅᐳᑦ ᐃᓕᑕᖅᓯᒐᒥᒃ ᓄᑕᕋᐅᑉ ᑭᙴᒪᒋᔭᖓ ᓇᓕᖅᑯᒋᐊᖅᖢᒍ ᓄᑕᕋᐃᑦ 
ᐱᔪᒪᔭᖏᑦ ᐊᔾᔨᒌᙱᒻᒪᑕ ᑐᑭᓯᐅᒪᒐᒥᒃ. ᑕᐃᑲ ᐊᔾᔨᒥ ᑐᓴᕆᐊᑦ ᑐᓄᐊᓂ ᐃᑲᔪᖅᑐᐃᓯᒪᔪᑦ ᐊᖑᑎᑦ, ᖃᐅᔨᓴᖅᑎᐅᔪᑦ (ᖃᒡᒋᑉᖃᔪᑦ). ᑐᑭᖃᖅᐳᖅ 
ᓄᑕᕋᐃᑦ ᐊᓯᖏᑦ ᐃᓕᓐᓂᐊᕐᕕᐅᑉ ᐃᓗᐊᓂ. ᐊᓯᖏᑦ ᐃᓕᓴᐃᔩᑦ, ᐃᓕᓐᓂᐊᖅᑐᓕᕆᓂᕐᒧᑦ ᑲᑎᒪᔩᑦ, ᓄᓇᓕᐅᔪᓪᓗ ᐊᒻᒪᓗ ᐃᓕᓐᓂᐊᖅᑏᑦ 
ᐊᖏᔪᑦ ᑐᓂᐅᖅᑲᐃᔪᐃᓐᓇᐅᖕᒪᑕ ᐊᑑᑎᖃᖅᑐᓂᒃ ᐊᕙᑎᒧᑦ. ᓄᓇᓕᒃ ᐃᑲᔪᖅᑐᐃᑦᑎᐊᖅᑐᖅ ᖁᕕᐊᓲᑎᖃᖅᐸᒃᑐᖅ ᓄᑕᕋᖅ ᓱᓇᒥᒃ ᐃᓕᑦᓯᔭᕌᖓᑦ 
ᐱᔪᓐᓇᖅᓯᔭᕌᖓᓪᓗ. ᑐᓂᐅᖅᑲᐃᔪᑦ ᓂᐱᒥᑎᒍᑦ ᐃᒻᖏᖅᑐᑦ ᐱᓯᒃᑯᑦ ᓲᕐᓗ ᑕᐃᒪᓐᓇ. 

ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᑕᒪᔅᓱᒥᖓ ᖃᓄᕐᓗ ᑲᒪᒋᔭᐅᓂᖏᓐᓂ ᑎᑎᕋᖅᓯᒪᔪᓂᒃ ᑕᑯᒋᐊᕈᓐᓇᖅᑐᑎᑦ ᐅᕗᖓ
ᐃᓄᒡᓗᒋᔭᐃᑦᑐᑦ: ᑐᙵᕕᒋᔭᐅᔪᑦ ᐃᓕᓐᓂᐊᖅᑐᓕᕆᓂᕐᒥᑦ ᓄᓇᕗᑦ ᐃᓕᓐᓂᐊᕐᕕᖏᓐᓂ.

ᐃᓄᒡᓗᒋᔭᐃᑦᑐᖅ - 
ᐃᓕᓐᓂᐊᖅᑎᓕᒫᓂᒃ 
ᐱᖃᓯᐅᔾᔨᓂᖅ

ᐃᓕᑕᐅᓐᓂᑯᓕᕆᓂᖅ, ᐃᓕᓐᓂᐊᕈᑎᑦ ᐱᓕᕆᐊᖑᔪᑦ ᓇᓗᓇᐃᖃᑦᑕᖅᐳᑦ ᕿᑉᓛᓕᔭᕐᓂᐊᕐᒪᑕ ᓄᑕᕋᐅᑉ ᐱᔪᓐᓇᖅᓯᑦᑎᐊᕐᓂᖓᒍᑦ. ᐃᓕᓐᓂᐊᕐᓂᐅᑉ 
ᐃᓗᐊᓂ ᐋᕿᒃᓯᒪᓂᐊᖅᐳᖅ. ᐃᓕᓴᐃᔨᐅᔪᑦ ᓄᓇᕗᑦ ᐃᓕᓐᓂᐊᕐᕕᖓᓂ ᐃᑲᔪᖅᑐᖅᑕᐅᓯᒪᖕᒪᑕ ᐱᑕᖃᕐᓗᓂ ᐃᓕᓐᓂᐊᕈᑎᓂᒃ ᐃᓄᖕᓄᑦ 
ᐋᕿᒃᑕᐅᓯᒪᔪᓂᒃ ᐱᓕᕆᐊᖑᔪᑦ ᐊᐅᓚᓂᖃᖁᑉᓗᒋᑦ. ᐃᓕᓴᐃᔨᓂᒃ ᖃᐅᔨᓴᑦᑎᐊᕐᓂᖅ, ᐱᔭᕇᖅᑕᐅᕙᓪᓕᐊᔪᓂᒃ ᖃᐅᔨᓴᑦᑎᐊᕐᓂᖅ, ᐊᒻᒪᓗ 
ᐋᕿᒋᐊᕈᑎᒃᓴᓂᒃ ᑐᓂᓯᖃᑦᑕᕐᓂᖅ ᐅᖃᐅᓯᕆᓗᒋᑦ ᑕᒪᓐᓇ ᐊᑑᑎᖃᓪᓚᕆᖕᓂᐊᖅᐳᖅ ᐱᕙᓪᓕᐊᓂᖅ ᐱᓪᓚᕆᐅᓗᓂ ᐊᐅᓚᔭᕆᐊᖃᕐᒪᑦ 
ᐱᔭᒃᓴᕆᔭᐅᔪᓪᓗ ᐊᓯᔾᔨᖅᐸᓪᓕᐊᔪᑦ ᐃᓱᒪᒋᓗᒋᑦ ᓱᓕᑉᑕᐅᖅ ᐃᓕᓐᓂᐊᖅᑏᑦ ᐃᓕᓐᓂᐊᕐᕕᒡᓗ ᐊᓯᔾᔨᖅᐸᓪᓕᐊᖃᓯᐅᑎᓯᒪᓗᒋᑦ ᐊᖑᒻᒪᑎᔪᓂᒃ. 
ᐱᔭᒃᓴᕆᔭᐅᓪᓚᕆᒃᐳᑦ ᐱᓕᕆᐊᖑᔪᑦ ᐃᓕᓐᓂᐊᕐᓂᐅᑉ ᐃᓗᐊᓂ ᐅᔾᔨᖅᑐᖅᑕᐅᑦᑎᐊᖅᓯᒪᐃᓐᓇᕐᓗᑎᒃ ᐱᕙᓪᓕᐊᓂᐅᖕᒪᑦ ᑕᒪᓐᓇ ᐊᑐᕐᓗᒍ. 
ᐃᓕᓐᓂᐊᕐᕕᐅᔪᖅ ᕿᒥᕐᕈᔭᐅᖃᑦᑕᕐᓗᓂ ᑎᒍᓯᕙᓪᓕᐊᓂᐅᓗᓂ ᐱᐅᔪᓂᒃ ᐊᑑᑎᓕᖕᓂᒃ ᑲᔪᓯᓗᓂ. ᑕᒪᓐᓇ ᓄᓇᓕᐅᔪᖅ ᑐᙵᑎᒋᓗᒍ, ᑭᓯᐊᓂ ᑕᒪᓐᓇ 
ᐃᓄᐃᑦ ᖃᐅᔨᒪᔭᑐᖃᖏᑎᒍᑦ ᓂᕆᐅᒋᔭᐅᔪᑐᖃᐅᖕᒪᑦ ᐊᑐᖅᑕᐅᔪᒫᖅᑐᒃᓴᐅᑕᐅᑉᓗᓂ, ᒪᓕᒐᖃᕐᓗᓂ ᐅᕐᓂᒐᓱᒃᑕᖏᑦ ᑎᑭᐅᑎᖁᑉᓗᒋᑦ ᐊᕙᑎᒥᓂᒃ 
ᑕᐅᑐᑦᑎᐊᕐᓂᖅ ᐱᕚᓪᓕᕈᑕᐅᔪᓐᓇᖅᑐᓂᒃ ᐃᓕᓐᓂᐊᖅᑎᓄᑦ ᓄᓇᕘᓕᒫᒥ ᐊᔾᔨᒌᓂᒃ ᐱᓕᕆᐊᖃᓕᕐᓗᑎᒃ. 

ᖃᐅᔨᓴᐅᑕᐅᔪᓐᓇᖅᑐᑦ ᐊᑐᖅᑕᐅᓗᑎᒃ ᐃᓕᓴᐃᔨᓄᑦ ᐊᒻᒪᓗ ᐃᓕᓐᓂᐊᖅᑎᓄᑦ, ᐱᓕᕆᖃᑎᒌᒡᓗᑎᒃ, ᖃᐅᔨᓴᕈᓐᓇᕋᔭᖅᑐᑦ ᐱᕙᓪᓕᐊᓯᒪᓂᖏᓐᓂ 
ᑲᔪᓯᓐᓂᕆᓯᒪᔭᖏᓐᓂᓪᓗ ᐊᑐᕐᓗᑎᒃ ᐃᓕᓐᓂᐊᖅᑎᐅᑉ ᖃᓄᐃᒍᓯᒋᖃᑦᑕᖅᓯᒪᔭᖏᓐᓂ, ᐃᓕᓐᓂᐊᖅᑏᑦ ᖃᐅᔨᓴᖅᑕᐅᓗᑎᒃ ᖃᐅᔨᒪᓂᖏᑎᒍᓪᓗ 
ᐱᓕᕆᔭᐅᓗᑎᒃ. ᐊᓯᖏᓐᓂᒃᒃᑕᐅ ᖃᐅᔨᓴᕈᑎᑕᖃᕐᒥᔪᖅ ᐊᑐᓂ ᐃᓕᓐᓂᐊᕈᑎᒃᓴᓂᒃ ᐃᓕᑉᐸᓪᓕᐊᓂᖏᑦ ᒪᓕᒡᓗᒋᑦ. 

ᑐᑭᓯᒋᐊᒃᑲᓐᓂᕈᒪᓐᓂᕈᕕᑦ ᖃᐅᔨᓴᕐᓂᕐᒥᑦ ᓄᓇᕗᑦ ᐃᓕᓐᓂᐊᕐᕕᖏᓐᓂ, ᖃᐅᔨᒋᐊᕈᓐᓇᖅᑐᑎᑦ ᐅᕗᖓ:
ᐃᓕᑕᐅᓐᓂᑯᓕᕆᓂᖅ: ᖃᐅᔨᓴᕈᑎᐅᔪᑦ ᖃᓄᑎᒋ ᐃᓕᑦᑎᒋᒻᒪᖔᑕ.

ᐃᓕᑕᐅᓂᑯᓕᕆᓂᖅ - 
ᐊᔾᔨᒌᖏᑦᑐᑦ ᖃᐅᔨᓴᖅᑕᐅᔾᔪᑏᑦ 

ᐃᓕᓐᓂᐊᕈᑕᐅᔪᓐᓇᖅᑐᑦ

ᐃᓄᙳᐃᓂᖅ: 
ᓄᓇᕘᒥ ᐊᔾᔨᒌᖏᑦᑐᑦ 
ᐃᓕᓐᓂᐊᖅᑎᑦᑎᔾᔪᑏᑦ 

ᐃᓅᓕᖅᑐᑦ ᐅᓪᓗᒥᐅᔪᖅ ᓄᑖᓂᒃ ᐱᓕᒻᒪᒃᓯᒪᔭᕆᐊᖃᓕᖅᑐᑦ ᖃᐅᔨᒪᓂᖃᕐᓗᑎᒡᓗ, ᐅᓪᓗᒥᐅᔪᕐᓕ ᐃᓱᒪᒋᔭᒃᓴᐅᖏᒻᒪᕆᑦᑐᑦ. ᐋᖅᑭᒃᓯᒪᓂᖏᑦ 
ᐊᔾᔨᒌᙱᓐᓂᖏᑦ ᐃᓗᓕᖏᓪᓗ ᐃᓕᓐᓂᐊᑎᑦᑎᓂᕐᒥᒃ ᐃᑲᔫᑎᐅᔪᓐᓇᖅᑐᑦ ᐃᓕᓐᓂᐊᖅᑏᑦ ᐱᓕᒻᒪᓴᖅᑎᓪᓗᒋᑦ ᐊᑐᕆᐊᖃᖃᑦᑕᕐᓂᐊᖅᑕᖏᓐᓂᒃ 
ᑲᔪᓯᓂᖃᑦᑎᐊᖁᓪᓗᒋᓪᓗ ᓯᕗᓂᑦᑎᓐᓂ. ᐱᔪᓐᓇᕐᓂᖏᑦ ᓲᕐᓗ ᐅᖃᓕᒫᕈᓐᓇᕐᓂᖅ/ᑎᑎᕋᕈᓐᓇᕐᓂᖅ ᓈᓴᐅᓯᕆᔪᓐᓇᓂᕐᒥᒡᓗ ᐱᑕᖃᐃᓐᓇᕆᐊᖃᖅᑐᖅ. 
ᐊᒻᒪᓗ, ᓇᖕᒥᓂᖅ ᐱᔪᓐᓇᕐᓂᖃᕆᐊᖃᕐᒥᔪᖅ ᓲᕐᓗ ᑲᒪᔪᓐᓇᕐᓗᓂ, ᐃᒻᒥᓂᒃ ᐅᐱᒋᓗᓂ, ᐃᓅᖃᑎᖃᕋᓱᐊᕈᓐᓇᕐᓗᓂ, ᓇᖕᒥᓂᖅ ᐊᐅᓚᑦᑎᔪᓐᓇᕐᓗᓂ, 
ᐱᔨᑦᑎᕐᓂᖅ ᐅᖃᖃᑎᖃᕈᓐᓇᕐᓂᖅ ᓱᓕᓂᒃᑯᑦ ᐃᓕᓐᓂᐊᑎᑦᑎᔾᔪᑕᐅᒋᐊᖃᖅᑐᑦ ᐃᓕᓐᓂᐊᖅᑎᓄᑦ ᐃᓅᖃᑕᐅᔪᓐᓇᖁᓪᓗᒋᑦ ᓯᕗᓂᑦᑎᓐᓂ ᓄᓇᕘᒥ 
ᑕᐃᒪᐃᑦᑑᖁᔭᐅᓂᖏᓐᓄᑦ. ᐊᒻᒪᓗ, ᐃᓕᓐᓂᐊᖅᑏᑦ ᓇᖕᒥᓂᖅ ᐃᓕᑦᑐᒪᓂᖃᕆᐊᓖᒃ ᐃᓱᒪᑐᒐᓱᐊᖃᑦᑕᕐᓗᓂᓗ, ᓲᕐᓗ ᐃᓱᒪᑐᓗᓂ, ᐃᓱᒪᓕᐅᕋᓱᒡᓗᓂ, 
ᖃᓄᖅᑑᕈᓐᓇᕐᓗᓂ, ᑕᑯᓐᓇᖅᑕᖏᓐᓂᒡᓗ ᑐᑭᓯᔪᓐᓇᕐᓗᑎᒃ, ᖃᓄᕐᓗ ᐃᓕᑦᑎᐊᕈᓐᓇᓂᕐᒥᒃ, ᐊᑐᕈᓐᓇᕐᓗᒋᒡᓗ ᐱᓕᒻᒪᒃᓯᒪᓂᕆᔭᖏᑦ.

ᑎᑎᕋᖅᓯᒪᔪᑦ ᐃᓄᙳᐃᓂᖅ: ᐃᓕᓴᐃᔩᑦ ᓄᓇᕘᒥ ᐃᓕᑦᑎᑦᑎᔪᓐᓇᕐᓂᖏᑦ ᓇᓗᓇᐃᖅᓯᒪᒃᑲᓂᖅᑐᑦ ᖃᓄᖅ ᑲᒪᒋᔭᐅᒐᔭᕐᒪᖔᑦ.

ᓯᕗᓂᒃᓴᒧᑦ ᐃᓕᓐᓂᐊᕐᓂᖅ ᐅᖃᐅᓯᐅᔪᖅ ᓇᓗᓇᐃᖅᓯᓯᒪᔪᖅ ᐃᓕᓐᓂᐊᕐᕕᖏᓐᓂ ᓄᓇᕘᒥ ᐱᕙᓪᓕᐊᓂᖏᓐᓂ. ᐱᖃᓯᐅᔾᔨᓯᒪᔪᑦ 
ᐃᓕᓐᓂᐊᖅᑐᓕᕆᓂᕐᒥᑦ ᐋᖅᑭᖅᑕᐅᓯᒪᔪᓂᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᙶᖅᓯᒪᔪᓂᒃ ᐊᒻᒪᓗ ᑐᕌᒐᖏᓐᓂᒃ ᓇᓗᓇᐃᖅᓯᒪᓪᓗᑎᒃ ᐱᓇᓱᐊᖅᑕᕗᑦ: 
ᕿᙵᐅᑦ ᐱᓕᕆᐊᖏᓐᓂ (2000) ᐊᒻᒪᓗ ᐱᓇᓱᐊᖅᑕᕗᑦ (2004-2009. ᐃᓱᒪᑐᒐᓱᐊᕐᓂᕐᒥᑦ ᐋᖅᑭᒃᓱᖅᑕᐅᓯᒪᔪᑦ: ᓵᙵᑎᑉᐸᓪᓕᐊᒐᓱᐊᕐᓂᖅ ᐃᓄᒃ 
ᐃᓕᓐᓂᐊᖅᑏᓪᓗ ᐱᔭᕆᐊᓕᖏᓐᓂ ᒪᓕᒡᓗᑎᒃ ᓄᓇᓕᖏᓐᓂ ᐃᑲᔪᖅᑐᐃᔾᔪᑎᐅᒐᔭᖅᑐᓂᒃ ᐃᓕᓐᓂᐊᕐᓂᖏᓐᓂ. ᓯᕗᓪᓕᖅᐸᐅᑎᒋᐊᖃᕐᓂᖏᓐᓄᑦ 
ᐃᓕᓐᓂᐊᖅᑑᑉ ᐃᓅᖃᑎᒌᓐᓂᕐᒥᑦ ᐃᓕᓐᓂᐊᕐᓗᑎᒃ ᐊᑕᖏᖅᑐᑎᒃ ᐱᓕᕆᖃᑎᒌᑦᑐᐃᓐᓇᐅᓪᓗᑎᒃ.  

ᓯᕗᓂᒃᓴᒧᑦ ᐃᓕᓐᓂᐊᕐᓂᖅ ᐃᓕᓐᓂᐊᕐᕕᒃ ᓴᙵᑎᑦᑎᕙᓪᓕᐊᕙᑉᐳᑦ ᐃᓕᓐᓂᐊᖅᑎᓂᒃ ᓂᕈᐊᕈᓐᓇᖅᑐᑎᒃ ᐃᓕᓐᓂᐊᕋᔅᓴᓂᒃ ᓴᖅᑭᔮᖅᑎᑦᑎᓪᓗᑎᒡᓗ 
ᓇᒻᒥᓂᒃ ᐱᔪᓐᓇᕐᓂᖏᓐᓂ ᐃᓕᓐᓂᐊᖏᓐᓇᕈᓐᓇᕐᓂᒥᓪᓗ. ᐱᓗᐊᖅᑐᒥᓪᓕ, ᐃᓐᓇᐃᑦ ᓂᓪᓕᐊᖃᑦᑕᖅᑐᑦ ᓴᖅᑭᔮᖅᑎᑦᑎᒋᐊᖃᕐᓂᕐᒥᑦ 
ᐱᓕᕆᔪᓐᓇᑦᑎᐊᕐᓂᖏᓐᓂ ᐱᓕᕆᔨᕈᒻᒪᕆᓐᓂᖏᓐᓂᓪᓗ. ᐅᐊᑦᑎᐊᕈᓕ ᐃᓄᐃᑦ ᐅᒃᐱᕆᔭᖃᖅᑐᕐᔪᐊᖑᓚᐅᖅᓯᒪᖕᒪᑕ ᐱᓕᕆᔪᓐᓇᑦᑎᐊᕐᓂᕐᒥᑦ 
ᐱᓕᕆᔨᕈᒻᒪᕆᑦᑐᓂᓪᓗ. ᓯᕗᓂᒃᓴᒧᑦ ᐃᓕᓐᓂᐊᕐᓂᖅ ᓵᙵᑎᑦᑎᕙᓪᓕᐊᕙᒻᒥᔪᖅ ᑕᒪᒃᑯᓂᖓ ᓄᑖᕐᓂᑦ ᐊᑐᖅᑕᐅᔪᔅᓴᓂᒃ. ᑐᕌᒐᖏᑦ 
ᓴᖅᑮᔪᒪᓪᓗᑎᒃ ᓄᑖᕐᒥᑦ ᐃᓕᓂᐊᕐᕕᓐᓂᒃ ᐊᑐᓕᕐᓗᑎᒃ. ᐃᓕᓐᓂᐊᕐᕕᓐᓂᒃ ᐃᓕᓐᓂᐊᕐᓗᑎᒃ ᓄᓇᕘᒥ ᐃᓕᓐᓂᐊᖅᑏᑦ ᐸᓐᓇᓯᒪᑦᑎᐊᖁᓪᓗᒋᑦ 
ᖃᓄᐃᑦᑐᑐᐃᓐᓇᓪᓚᕆᓐᓂᒃ ᓯᕗᓂᒃᓴᒥᓂᒃ ᐊᑐᕋᔭᙳᐊᖅᑕᖏᓐᓂ.

ᑕᒪᒃᑯᐊ ᐃᓗᓕᖏᑦ ᓯᕗᓂᒃᓴᒧᑦ ᐃᓕᓐᓂᐊᕐᓂᖅ ᑎᑎᕋᖅᑕᐅᑦᑎᐊᓛᖅᑐᖅ ᐊᐃᑉᐸᕆᓗᓂᐅᒃ ᐃᓱᒪᑐᓂᕐᒧᑦ ᐃᓕᓐᓂᐊᕈᑎᒃᓴᓂᒃ, 
ᐋᖅᑭᒃᓱᖅᑕᐅᓯᒪᓂᖏᑦ ᐃᓕᓐᓂᐊᕈᑎᓄᑦ ᑐᙵᕕᐅᔪᑦ ᓄᓇᕗᑦ ᐃᓕᓐᓂᐊᕐᕕᖏᓐᓂ. ᐊᓯᖏᓂᓪᓗ ᑎᑎᕋᕐᓂᐊᖅᑐᑎᒃ ᒪᑯᓂᖓ:
 

• ᐃᓄᐃᑦ ᖃᐅᔨᒪᔭᑐᖃᖏᑦ:  ᐃᓄᐃᑦ ᐅᒃᐱᕆᔭᑐᖃᖏᑦ, ᒪᓕᒐᖏᑦ, ᐊᑐᐊᒐᖏᑦ ᐅᒃᐱᕆᔭᖏᓪᓗ ᑐᙵᕕᒋᔭᕆᐊᓕᖏᑦ   
ᐃᓕᓐᓂᐊᖅᑐᓕᕆᓂᕐᒥᑦ ᓄᓇᕘᒥ.

• ᐱᔾᔪᑎᖏᑦ ᐃᓕᓐᓂᐊᕐᓂᕐᒥᑦ: ᐃᓕᓐᓂᐊᖅᑏᑦ ᐃᑲᔪᖅᑐᖅᑕᐅᒐᔭᖅᑐᑦ ᐃᓄᙳᐸᓪᓕᐊᓕᖅᑎᓪᓗᒋᑦ    
ᓇᖕᒥᓂᖅ ᐱᔪᓐᓇᖅᓯᕙᓪᓕᐊᓗᑎᑦ, ᓇᖕᒥᓂᖅ ᐃᓱᒪᓕᐅᕈᓐᓇᕐᓗᑎᒃ, ᓯᕗᒃᑲᖅᑕᐃᓕᕈᓐᓇᕐᓗᑎᒃ ᑲᒪᒍᓐᓇᕐᓕᕐᓗᑎᒡᓗ 
ᑲᔪᓯᓐᓂᕆᔪᓐᓇᖅᑕᒥᓂᒃ ᓴᙵᑎᔾᔪᑎᒋᓯᒪᔭᖏᓐᓂ ᐊᑐᕐᓗᑎᒃ, ᐱᓕᒻᒪᔅᓯᒪᓂᖏᓐᓂ ᐱᔨᑦᑎᕈᒪᓂᖏᓐᓂᓪᓗ ᐃᓚᒌᖕᓂᒃ 
ᓄᓇᓕᖕᓂᓪᓗ. ᑕᒪᓐᓇ ᐃᓕᓴᖅᓯᓯᒪᕗᖅ ᐊᔾᔨᐅᖏᓐᓂᖏᓐᓂ ᓴᙱᓂᖏᓐᓂᓪᓗ ᐃᓕᓐᓂᐊᖅᑏᑦ. ᐃᓕᓴᐃᔩᑦ ᑲᔪᖏᖅᓴᐃᒐᔭᖅᑐᑦ 
ᑲᔪᓯᑎᑦᑎᓇᓱᐊᕐᓂᖏᓐᓂ ᐃᓕᓐᓂᐊᖅᑎᓕᒫᑦ. 

• ᐃᓕᓐᓂᐊᖅᑎ/ᐃᓚᒌᑦ/ᓄᓇᓖᓪᓗ: ᐃᓕᓐᓂᐊᖅᑐᓕᕆᓂᖅ ᓄᓇᕘᒥ ᐃᓕᓴᖅᓯᓯᒪᒋᕗᖅ ᐸᕐᓇᓯᒪᓪᓗᑎᒡᓗ 
ᐊᑐᐃᓐᓇᐅᑎᑦᑎᓂᐊᕐᓂᖏᓐᓂ ᓴᙵᑎᑦᑎᕙᓪᓕᐊᓗᑎᒡᓗ, ᖃᐅᔨᒪᓂᖅᑖᖅᑎᑕᐅᓗᑎᒃ, ᐱᓕᒻᒪᑦᑕᐅᓗᑎᒃ, ᐅᒃᐱᕆᔭᖃᕐᓗᑎᒃ 
ᐅᒃᐱᕆᔭᑐᖃᖏᓐᓂᓪᓗ ᓄᓇᓖᑦ, ᐃᓚᒌᑦ ᐃᒻᒥᒃᑰᖅᑐᓪᓗ.

• ᐱᓕᕆᖃᑕᐅᓂᖏᑦ ᐊᖏᔪᖅᑳᕆᔭᐅᔪᑦ: ᐊᖏᔪᖅᑳᕆᔭᐅᔪᑦ ᐱᖃᑕᐅᑎᑕᐅᒍᓐᓇᑦᑎᐊᖅᑐᑦ ᑐᑭᓯᐅᒪᖃᑕᐅᓗᑎᒃ, ᐃᑲᔪᖅᑐᐃᓗᑎᒃ 
ᐃᓱᒪᓕᐅᖃᑕᐅᓗᑎᒡᓗ ᓱᕈᓯᐅᑉ ᐃᓕᓐᓂᐊᕐᓂᕆᖃᑦᑕᕐᓂᐊᖅᑕᖏᓐᓂ.

  

ᓯᕗᓂᒃᓴᒧᑦ ᐃᓕᓐᓂᐊᕐᓂᖅ: 
ᖃᓄᐃᑦᑑᓂᖏᑦ ᐃᓄᐃᑦ 
ᖃᐅᔨᒪᔭᑐᖃᖏᓐᓂ 

	 •	 ᐅᖃᐅᓯᕐᓂᒃ ᐃᓕᓐᓂᐊᑎᑦᑎᓂᖅ: ᐃᓕᓐᓂᐊᖅᑏᑦ ᐃᓕᒍᓐᓇᕐᓂᖃᖅᑐᑦ ᒪᕐᕉᓐᓂᒃ ᐅᖃᐅᓰᕐᓂᒃ ᐊᑐᕐᓗᑎᒃ ᐃᓄᐃᑦ   
 ᐅᖃᐅᓯᖏᓐᓂ ᖃᓪᓗᓈᑎᑐᑦ ᐅᐃᕖᑎᑐᓪᓗᓐᓂᑦ.

 • ᐃᓚᐅᑎᑦᑎᓂᖅ: ᐃᓕᓐᓂᐊᖅᑎᓕᒫᑦ ᑕᐃᒫᓪᓗᐊᖅ ᐃᓕᓐᓂᖃᕈᓐᓇᖅᑐᑦ ᐱᖃᓯᐅᔾᔨᓗᑎᒃ, ᐃᓕᓴᖅᓯᓯᒪᓗᑎᒃ,    
 ᐅᑭᐅᖃᑎᖏᓐᓂᓪᓗ ᐃᓕᓐᓂᐊᖃᑎᖃᕐᓗᑎᒃ.

 •  ᐱᕙᓪᓕᐊᖏᓐᓇᕐᓂᖅ/ᐃᓕᓐᓂᐊᐸᓪᓕᐊᖏᓐᓇᕐᓂᖅ: ᐃᓕᓐᓂᐊᖅᑎᓕᒫᑦ ᐃᓕᓐᓂᐊᕈᓐᓇᕐᓂᖃᖅᑐᑦ ᒪᓕᒡᓗᒋᑦ   
 ᐃᓕᑦᑎᒍᓐᓇᕐᓂᖏᑦ ᑲᔪᓯᑦᑎᐊᕐᓂᖃᖁᓪᓗᒋᑦ.

 • ᐊᔾᔨᒌᖏᑦᑐᑦ ᖃᐅᔨᓴᖅᑕᐅᑏᑦ: ᐃᓕᓐᓂᐊᖅᑏᑦ ᖃᐅᔨᓴᖅᑕᐅᔪᓐᓇᕐᓂᖃᖅᑯᑦ ᐃᓄᑑᒐᓗᐊᕈᑎᒃ ᐃᓄᒋᐊᒃᑲᓗᐊᕈᑎᒃ ᑕᐃᒫᒃ  
 ᖃᐅᔨᔭᐅᔪᓐᓇᕋᔭᕐᒪᑕ ᐃᓕᓐᓂᐊᑦᑎᐊᓕᕋᓗᐊᕐᒪᖔᑖ.

 • ᐊᔾᔨᒌᙱᑦᑐᓂᒃ ᐃᓕᓐᓂᐊᖅᑎᑕᐅᔪᓐᓇᕐᓂᖏᑦ/ᐊᒥᓱᓂᒃ ᐃᓱᒪᖅᓲᑎᖃᕈᓐᓇᕐᓂᖅ: ᐃᓕᓐᓂᐊᖅᑎᓕᒫᑦ ᓈᒻᒪᑦᑐᓂᒃ   
 ᐃᓕᓐᓂᐊᖅᑎᑕᐅᒋᐊᖃᖅᑯᑦ ᐊᔾᔨᒌᙱᑦᑐᓂᓪᓗ ᐃᓕᓐᓂᐊᕈᓯᖃᖅᑐᓂᒃ ᓇᒥᑐᐃᓐᓈᕋᓗᐊᕈᑎᒃ ᐱᔪᒪᓂᖏᓐᓂᑦᑕᐅ ᒪᓕᒡᓗᑎᒃ  
 ᐃᓕᓐᓂᐊᕈᓐᓇᕐᓂᖃᖅᑯᑦ. 

 • ᐃᓕᓴᐃᔨᓄᑦ ᐃᓕᓐᓂᐊᖅᑎᑦᑎᔾᔪᑏᑦ: ᐃᓕᓐᓂᐊᖅᑐᓕᕆᓂᖅ ᓄᓇᕘᒥ ᑲᒪᓂᐊᕐᓂᕋᖅᑯᑦ ᐃᓕᓐᓂᐊᕐᓂᕐᒨᖓᔪᓂᒃ   
 ᐃᒪᐃᑦᑐᓂᓪᓗ ᐃᓚᖃᐅᖅᑐᑎᒃ:

   - ᐊᑐᕐᓂᖅᓴᕆᓗᒋᑦ ᐃᓕᑉᐹᓪᓕᕐᓂᖏᑦ ᒪᓕᒡᓗᒋᑦ;
   - ᐃᓕᑕᐅᔭᕆᐊᓖᑦ ᓈᒻᒪᒡᓗᑎᒃ ᐃᓕᓐᓂᐊᖅᑎᑦᑎᔾᔪᑕᐅᓂᐊᖅᑐᓂᒃ;
   - ᐃᓱᒪᒋᓂᖅᓴᕆᓗᒋᑦ, ᓄᑕᖅᑲᑦ ᐱᕈᖅᐸᓪᓕᐊᓂᖏᑦ ᐃᓅᓯᒃᑯᑦ ᐃᒃᐱᒍᓱᖕᓂᒃᑯᑦ ᐊᒻᒪᓗᑦᑕᐅᖅ ᐃᓱᒪᔪᓐᓇᕐᓂᒃᑯ;   
   - ᐃᓂᖅᑎᕆᔾᔪᓯᓂᒃ ᐊᔾᔨᒌᙱᑦᑐᓂᒃ ᐊᒻᒪᓗ ᐃᓗᐃᑦᑐᒥᒃ ᐃᓕᓐᓂᐊᖅᑎᑦᑎᓂᖅ; 
   - ᐊᑐᕐᓗᑎᒃ ᐱᓕᒻᒪᒃᓴᕐᓂᕐᒥᒃ ᐊᔪᕈᓐᓃᑦᑎᐊᖁᓪᓗᒋᑦ; 
   - ᐃᓱᒪᖅᓴᖅᓯᐅᕈᓐᓇᑦᑎᐊᕐᓗᓂ ᐃᓕᑕᒥᓂᒡᓗ ᐊᑐᕈᓐᓇᖅᓯᓗᑎᒃ; ᐊᒻᒪᓗ
   - ᐱᓕᕆᐊᒃᓴᖃᕐᓂᖅ, ᑲᑐᔾᔨᖃᑎᖃᒌᒃᑎᑦᑎᓂᕐᒥᒃ ᐃᓕᓐᓂᐊᖅᑎᑦᑎᔾᔪᑏᑦ. 

ᐊᒥᓱᑎᒍᑦ ᐊᑐᕈᓐᓇᕐᓂᖅ ᓇᓕᐊᒃ ᐱᕙᓪᓕᐊᓂᐅᖕᒪᖔᑦ ᓇᓗᓇᐃᖅᓯᒪᔪᖅ ᐃᓕᓐᓂᐊᖅᑎᐅᔪᑦ ᕿᑎᐊᓃᑦᑐᑦ ᐃᓕᓐᓂᐊᕈᓐᓇᖅᑕᖏᑦ 
ᓇᓂᔭᐅᔪᓐᓇᖅᐳᑦ ᑎᑎᕋᖅᓯᒪᔪᑎᒍᑦ. ᐱᓕᕆᐊᖑᔪᒃᓴᓄᑦ ᑲᑐᔾᔨᖃᑎᒌᖕᓂᖅ ᓄᓇᕘᒥ ᐃᓕᓐᓂᐊᕐᓂᕐᒧᑦ. ᑕᒪᓐᓇ ᐊᑑᑎᖃᓪᓚᕆᒃᐳᖅ ᐊᖏᓂᓴᐃᑦ 
ᐃᓕᓐᓂᐊᕐᓂᖏᓐᓂ (secondary schools). 

ᑐᕌᒐᖏᑦ ᐱᓇᓱᐊᖅᑕᕘᒻᒥ 2004-2009 ᐱᖃᓯᐅᔾᔨᕗᑦ: 
• ᐱᕙᓪᓕᐊᓂᖅ ᓴᓇᔭᐅᓯᒪᔪᑦ ᓄᓇᕗᒥ ᐃᓕᓐᓂᐊᕐᓂᕐᒧᑦ ᑐᕌᖓᔪᑦ ᐱᖁᔭᑦ ᐃᑲᔪᖅᑐᐃᔾᔪᑕᐅᓯᒪᑉᓗᑎᒃ ᐃᓕᓐᓂᐊᖅᑎᐅᔪᖅ 

(ᐃᓕᓐᓂᐊᖅᑐᖅ) ᐃᖅᑲᓇᐃᔮᒃᓴᖃᕈᒪᖁᑉᓗᒍ; 
• ᐱᓕᕆᐊᕆᓗᒍ ᑭᓇᒃᑯᑐᐃᓐᓇᕐᓄᑦ ᐃᓕᓐᓂᐊᕐᓂᖅ ᐊᕿᒃᓯᒪᔪᖅ ᐅᕐᓂᒐᖃᕋᓱᖕᒪᑦ ᐃᓕᓐᓂᐊᖅᑕᒥᖕᓂᒃ ᐱᔭᕇᑦᑎᐊᕐᓗᑎᒃ 

ᐊᔪᕈᖕᓃᖅᓯᒪᓗᑎᒃ ᑕᒪᒃᑭᖕᓂᒃ ᐅᖃᐅᓯᖕᓂᒃ ᐊᑐᕈᖕᓇᕐᓗᑎᒃ ᒪᒃᑯᒃᑐᑦ. ᐊᒻᒪᓗ ᐸᕐᓇᒃᓯᒪᓕᕐᓗᑎᒃ ᐱᓕᒻᒪᒃᐸᓪᓕᐊᓂᖅ ᐊᑐᕐᓗᒍ 
ᖃᐅᔨᒪᓂᕐᓗ ᐱᕙᓪᓕᐊᑦᑎᐊᕐᓗᑎᒡᓗ ᐃᓕᓐᓂᐊᖅᑕᒥᖕᓂᒃ ᑕᒫᓂ ᕿᑎᐊᓂᓕᖅᑐᑦ (post-secondary) ᐃᓕᓐᓂᐊᕈᑎᑦ ᐊᑐᕐᓗᒋ.	

ᐊᒥᓱᑎᒍᑦ ᐊᑐᕈᓐᓇᕐᓂᖅ

ᐋᖅᑭᒃᓱᖅᑕᐅᓂᖏᑦ ᓯᕗᓂᒃᓴᒧᑦ ᐃᓕᓐᓂᐊᕐᓂᕐᒥᑦ ᑲᑎᒪᖃᑎᖃᕆᐊᖃᖃᑦᑕᕐᓂᐊᖅᑐᑦ ᐃᓕᓐᓂᐊᖅᑐᓕᕆᔩᑦ ᑲᑎᒪᔨᖏᓐᓂ, ᐃᓕᓴᐃᔨᓂᒃ, 
ᐊᖏᔪᖅᑳᕆᔭᐅᔪᓂᒃ ᐃᓕᓐᓂᐊᖅᑎᓂᓪᓗ ᓄᓇᓕᖕᓂᒃ ᑕᒪᔅᓱᒥᖓ ᐃᓄᐃᑦ ᖃᐅᔨᒪᔭᑐᖃᖏᓐᓂ ᐃᓕᓐᓂᐊᕈᑎᒃᓴᓂᒃ. ᐱᓕᕆᖃᑎᖃᕐᓗᑎᒃ 
ᐃᓄᖕᓂᒃ ᐃᓐᓇᕐᓂᑦ, ᐃᓄᐃᑦ ᑲᑐᔾᔨᖃᑎᒌᖏᓐᓂ, ᓄᓇᕗᑦ ᒐᕙᒪᒃᑯᖏᓐᓂ ᐃᓄᑦᑎᑑᓕᖅᑕᐅᖁᓪᓗᒋᑦ ᐃᓄᐃᑦ ᖃᐅᔨᒪᔭᑐᖃᖏᑦ ᐅᒃᐱᕆᔭᖏᑦ 
ᐅᒃᐱᕆᔭᑐᖃᖏᓪᓗ ᑲᒪᒋᔭᐅᖃᑦᑕᕐᓂᐊᕐᒪᑕ ᑐᕌᒐᖏᓪᓗ ᐱᐅᓯᕚᓪᓕᖁᓪᓗᒋᑦ ᐃᓕᓐᓂᐊᕐᕕᓐᓂᑦ. ᐊᑐᓂ ᐃᓕᓐᓂᐊᕐᕖᑦ ᓄᓇᖅᑲᑎᖏᓐᓂ 
ᐱᓕᕆᖃᑎᖃᕆᐊᖃᕐᓂᐊᖅᑐᑦ ᖃᓄᖅ ᓄᓇᓖᑦ ᐃᓕᓐᓂᐊᖁᔨᒻᒪᖔᑦᑕ ᓱᕈᓯᖏᓐᓂ. ᐃᓕᓐᓂᐊᕐᓂᓕᕆᔨᒃᑯᑦ ᐃᑲᔪᖅᑐᐃᓂᐊᖅᑐᑦ ᐊᑐᓂ 
ᓄᓇᓕᖕᓂᒃ ᐋᖅᑭᒃᓱᐃᓂᐊᖅᑎᓪᓗᒋᑦ ᐃᓕᓐᓂᐊᕐᕕᓐᓂᒃ ᓱᕈᓯᕐᓄᑦ ᐃᓕᓐᓂᐊᖅᑕᐅᒋᐊᓕᓐᓂᒃ. ᐃᓕᓐᓂᐊᖅᑐᓕᕆᓂᖅ ᓄᓇᓕᖕᓂᑦ ᐱᕙᓪᓕᐊᓂᐊᕐᒪᑦ 
ᕐᑲᕐᒪᖃᐅᖏᓐᓇᕆᐊᖃᕐᓂᐊᕐᒪᑕ ᓄᓇᓖᑦ ᐃᓐᓇᖏᑦ ᓄᓇᖅᑲᑎᖏᓪᓗ ᑕᒪᒃᑯᐊ ᐃᓄᐃᑦ ᖃᐅᔨᒪᔭᑐᖃᖏᑦ ᐆᒪᐃᓐᓇᖁᓪᓗᒋᑦ ᓄᓇᕘᑉ 
ᐃᓕᓐᓂᐊᕐᕕᖕᒋᓐᓂ.

ᐊᒥᓱᑦ ᐃᓕᓐᓂᐊᖅᑏᑦ ᒫᓐᓇ ᐃᓕᓐᓂᐊᒃᑲᓐᓂᖅᑐᑦ ᐃᑲᔫᓯᖃᓗᐊᙱᒻᒪᑕ. ᐊᒥᓲᓂᖅᓴᓂᒃ ᐱᔭᕇᖁᔨᒍᑦᑕ, ᐃᓕᓐᓂᐊᒃᑲᓐᓂᕈᒪᓂᐊᖅᑎᓪᓗᒋᑦ 
ᐱᔭᕇᖅᓯᒪᓕᖅᑎᓪᓗᒋᑦ, ᐃᖅᑲᓇᐃᔮᓂᒡᓗ ᒪᑐᐃᖓᓂᖅᓴᖅᑕᖃᕐᓗᓂ ᐱᔭᕇᖅᓯᒪᔪᓄᑦ ᐃᓕᓐᓂᐊᕐᕕᖕᓂᑦ, ᐃᓕᓐᓂᐊᖅᑐᓕᕆᓂᖅ 
ᐋᖅᑭᒃᓱᐃᒃᑲᓐᓂᕆᐊᖃᕐᓂᐊᖅᑐᖅ ᐊᒥᓲᓂᖅᓴᓂᒃ ᐃᓕᓐᓂᐊᕆᐊᖁᔨᓗᑎᒃ ᓯᓚᑦᑐᖅᓴᕐᕕᖕᓄᑦ ᓴᙱᔫᑦᑕᐅᑎᒋᓗᒋᑦ, ᐃᓕᓐᓂᐊᕈᒪᓂᖏᓐᓂ 
ᐃᓕᓐᓂᐊᖅᑏᑦ ᓄᓇᓕᖏᓐᓂᒡᓗ ᐊᑐᐃᓐᓇᐅᓂᖅᓴᐅᓗᑎᒃ. ᑕᒪᒃᑯᐊ ᐊᒃᑐᐊᓂᖃᕐᓂᐊᖅᑐᑦ ᐃᑲᔪᖅᑐᐃᔾᔪᑕᐅᖏᓐᓇᕐᓗᑎᒡᓗ ᐃᓕᓐᓂᐊᕈᒪᔪᓄᑦ 
ᓯᓚᑦᑐᖅᓴᕐᕕᖕᓂ. ᐊᓯᔾᔨᕆᐊᕈᑎᒃᓴᐃᑦ ᓯᓚᑦᑐᖅᓴᕐᕕᖕᓂ ᐋᖅᑭᒃᓱᖅᑕᐅᓯᒪᔪᑦ ᑎᑎᕋᖅᓯᒪᔪᑦ ᓇᓂᔪᓐᓇᖅᑕᑎᑦ ᐅᕙᓂ, ᐋᖅᑭᒃᓯᒪᓂᖏᑦ 
ᐃᓕᓐᓂᐊᕈᑎᓄᑦ ᑐᙵᕕᐅᔪᑦ ᓄᓇᕗᑦ ᐃᓕᓐᓂᐊᕐᕕᖏᓐᓄᑦ.

ᐱᓕᕆᖃᑎᒌᒡᓗᑎᒃ ᐋᖅᑮᕙᓪᓕᐊᔪᑦ 
ᓯᕗᓂᒃᓴᒧᑦ ᐃᓕᓐᓂᐊᕐᓂᕐᒥᒃ

ᖃᖓᕐᔪᐊᕉᖅ ᐃᓄᐃᓪᓗ ᐃᖅᑭᓖᓪᓗ ᐅᓇᑕᔪᓚᐅᖅᓯᒪᓐᓂᕐᒪᑕ ᑐᖁᑎᑐᕋᐅᑉᐸᒃᖢᑎᒃ. ᑕᐃᑲᓂᒎᖅ ᑭᖓᕐᔪᐊᓕᖕᒥ ᐊᕐᕕᐊᑉ 
ᑎᒫᓂ ᐅᓇᑕᖅᑐᖃᓚᐅᖅᓯᒪᓐᓂᕐᒪᑦ ᐃᓄᖕᓂᒡᓗ ᐃᖅᑭᓕᖕᓂᒡᓗ. ᑕᐃᒪᒎᖅ ᓄᑕᕋᐅᑉ ᐃᓚᖏᑦ ᑐᖁᑕᐅᑉᓗᑎᒃ ᐊᖓᔪᖅᑳᕋᓗᖏᑦ 
ᐃᓚᐃᕈᑎᔭᐅᓚᐅᖅᓯᒪᓐᓂᕐᒪᑦ ᐊᖓᔪᖅᑳᖏᕈᑎᔭᐅᑉᓗᓂ ᐃᓕᐊᕐᔪᙳᖅᑎᑕᐅᓚᐅᖅᓯᒪᓐᓂᕐᒪᑦ, ᑖᒻᓇ ᓄᑕᕋᖅ ᐊᓐᓇᒃᑐᑐᐊᖑᓚᐅᖅᓯᒪᒐᒥ 
ᐃᓄᖕᓄᑦ ᐊᓯᖏᓐᓄᑦ ᑎᒍᐊᕆᔭᐅᓕᕐᓂᖅᖢᓂ ᐱᕈᖅᓯᐊᖑᓕᖅᖢᓂ. ᑕᐃᒪᒎᖅ ᑖᐃᑉᑯᐊ ᑎᒍᐊᖅᓯᖏᑕ ᐊᔪᕈᓐᓃᕈᑎᒃᓴᖓᓂᒃ ᑕᑉᓱᒪ ᓄᑕᕋᐅᑉ 
ᐃᖅᑲᖅᓴᐅᑎᓕᓚᐅᖅᓯᒪᓐᓂᕐᒪᔾᔪᒃ, ᑖᒻᓇ ᓄᑕᕋᖅ ᖃᓄᖅ ᐱᓗᓂ ᐊᔪᕈᓐᓃᕋᔭᕐᒪᖔᑦ ᐊᒻᒪᓗ ᖃᓄᐃᓕᐅᕐᓗᓂ ᐱᔭᖓᐃᓕᓐᓇᔭᕐᒪᖔᑦ ᐃᖕᒥᓂᒃ 
ᐱᔪᓪᓗᐊᓕᕐᓗᓂ. 

ᑕᐃᒪᒎᖅ ᐃᒡᓗᑕᖃᕐᒪᑦ ᖁᓕᓯᒪᔪᒥᒃ ᖃᒡᒋᒥᒃ ᐃᓂᖅᑯᖅᑐᑉᓗᓂ. ᑖᒻᓇ ᐃᒡᓗ ᑕᐃᒪᒍᖅ ᖄᖓᒍᑦ, ᑖᒻᓇ ᐃᒡᓗ ᐃᒥᕐᒥᒃ ᑯᕕᐅᕋᐃᕕᒋᓚᐅᖅᓯᒪᖕᒪᔾᔪᒃ 
ᓯᕐᒥᕈᖅᖢᒍ ᖄᓗᒃᑕᖓ ᓯᑯᙳᖅᖢᒍ ᐃᒡᓘᑉ ᖄᖓ ᓯᓚᑕ, ᑕᐃᒪ ᑯᕕᐅᕋᐃᕕᒋᐊᓂᖕᒪᔾᔪᒃ ᑖᒻᓇ ᐃᒡᓗ ᐃᓅᓱᒃᑐᐊᕐᔪᒃ ᑕᐃᑲᓂ 
ᐱᙳᐊᖅᑎᑕᐅᑦᑕᓕᓚᐅᖅᓯᒪᓐᓂᕐᒪᑦ ᐃᒡᓗᒥ ᓯᕐᒥᖅᓯᒪᔪᒥ. ᑕᐃᑲᓂᒎᖅ ᖃᐅᔭᕋᖓᑦ ᐱᙳᐊᖅᑕᓕᖅᖢᓂ ᐃᒡᓗᒥ ᖃᓄᒥᐊᖅ ᐱᙳᐊᕐᕈᕙᓕᖅᓗᓂᐅᒃ, 
ᑖᒻᓇ ᐃᒡᓗ ᖃᒡᒋ ᖁᓕᓯᒪᔪᖅ. 

ᑕᐃᒪᒎᖅ ᑖᑉᑯᐊ ᐱᑎᑦᑎᔪᑦ ᐊᐱᕆᑦᑕᓕᓚᐅᖅᓯᒪᖕᒪᑕ ᑖᑉᑯᓄᖓ ᐱᙳᐊᖃᑕᐃᑦᓄᑦ ᐅᕙᓗᓐᓃᑦ ᑕᐅᑐᒃᑐᓄᑦ, 
“ᐳᐃᓇᐃᖅᓯᐊᖅ ᓂᑲᓇᐃᖅᓯᐊᖅ ᐳᐃᓇᐃᙱᓚᖅ ᓂᑲᓇᐃᓐᖏᓚᖅ ᓱᓕ?”
ᑕᐃᑉᑯᐊᒎᖅ ᐅᖃᖅᑕᖃᑦᑕᓚᐅᖅᖢᑎᒃ ᐱᙳᐊᖃᑕᐃᑦ ᐊᐱᕆᔭᐅᔭᕌᖓᒥᒃ ᐊᔪᕐᓂᕋᖅᖢᓂᔾᔪᒃ. 

ᑕᐃᒪᒎᖅ ᖃᑯᒍᙳᕌᖓᑦ ᐊᐱᕆᕙᖕᒪᑕ ᐱᑎᑦᑎᔪᑦ ᑕᐃᑉᑯᐊ ᐊᒻᒪᒎᖅ ᐊᐱᕆᔪᖃᕆᑉᓗᓂ, 
“ᐳᐃᓇᐃᖅᓯᐊᖅ ᓂᑲᓇᐃᖅᓯᐊᖅ ᐳᐃᓇᐃᙱᓚᖅ ᓂᑲᓇᐃᙱᓚᖅ ᓱᓕ?”
ᑕᐃᒪᒎᖅ ᐅᖃᖅᑐᖃᑕᐃᓐᓇᖅᖢᓂ ᑕᐅᑐᒃᑐᒥᒃ ᐅᕙᓘᓐᓃᑦ ᐱᙳᐊᖃᑕᓂᒃ. 
ᐳᐃᓇᐃᖅᑰᕋᒦᒻᓇ ᓂᑲᓇᐃᖅᑰᕋᒻᒥ ᖃᒋᔾᔪᐊᖅ ᖁᐃᔭᕐᓇᖅᑐᔾᔪᐊᖅ ᐃᑎᕕᖤᐸᓕᕌ. 

(ᓗᐃ ᐊᖓᓕᒃ, 2002)

ᐃᓚᒍᑕᖓ “ᐃ”
ᐳᐃᓇᐃᖅᓯᐊᖅ 
ᓂᑲᓐᓇᐃᖅᓯᐊᖅ

ᐅᓂᒃᑳᖅᑐᐊᑉ ᐱᔾᔪᑎᖏᑦ ᐃᒪᐃᑦᑑᓪᓗᑎᒃ:
ᐅᓂᒃᑳᖅᑐᐊᒥᒃ ᐅᓂᒃᑳᖅᑐᖅ ᓄᑕᕋᖅ ᖃᓄᑐᐃᓐᓇᑦᑎᐊᖅ ᐃᓕᑦᑐᓐᓇᕐᒪᑦ ᐊᒡᓛᑦ ᐱᔪᓐᓇᓚᐅᙱᒃᑲᓗᐊᖅᖢᑎᒃ ᐱᔪᓐᓇᖅᓯᓲᑦ ᐱᓕᒻᒪᒃᓴᖅᖢᑎᒃ. 
ᓱᕈᓯᐅᓚᐅᕋᓗᐊᕐᓗᓂ ᐃᓐᓇᕈᓛᕐᒥᔪᖅ, ᑲᒪᔪᓐᓇᖅᓯᓪᓗᓂᓗ ᐃᓕᑕᕕᓂᕐᒥᓂᒃ ᐊᑐᕈᓐᓇᖅᓯᑦᑎᐊᕐᓗᓂ.

ᐱᐅᓇᐃᖅᑐᖅ: ᑭᓱᓕᕆᔪᓐᓇᑦᑎᐊᖅᑐᖅ, ᐊᔪᖅᑕᕋᓗᐊᖏᓐᓂᒃ ᐱᔪᓐᓇᖅᓯᔪᖅ, ᑭᓱᓕᕆᔪᓐᓇᖅᓯᑦᑎᐊᖅᖢᓂ ᐃᓕᑦᑕᕕᓂᕐᒥᓂᒃ ᐊᑐᖅᖢᓂ. 
ᑭᓱᕈᓗᔮᓗᖕᓂᒃ ᑲᒪᔪᓐᓇᑦᑎᐊᖅᑐᖅ ᑕᐃᔭᐅᕗᖅ ᐱᐅᓇᐃᖅᑐᕐᒥᒃ

ᓂᑲᓇᐃᑦᑐᖅ: ᑭᓇᑐᐃᓐᓇᖅ ᐊᓯᔾᔨᕈᓐᓇᖏᑦᑐᖅ ᐃᓱᒫᓗᒋᔭᕆᐊᖃᕈᓐᓃᖅᑐᖅ, ᓇᖕᒥᓂᖅ ᐱᓯᒪᔪᓐᓇᖅᓯᔪᖅ (ᑲᒪᔪᓐᓇᖅᓯᔪᖅ). ᑭᓇᑐᐃᓐᓇᑦᑎᐊᖅ 
ᑭᓱᑐᐃᓐᓇᑦᑎᐊᕐᒥᑦ ᐱᔪᓐᓇᖅᓯᔪᖅ ᑕᐃᔭᐅᕗᖅ ᓂᑲᓇᐃᖅᑐᕐᒥᑦ

ᐅᓂᒃᑳᖏᑕ ᐱᔾᔪᑎᖏᑦ

ᑐᑭᖏᑦ

